
sAMkhyakArikAparamArthaTIkA

సాఙ్ఖ్యకారికాపరమార్థటీకా 

శ్రీరస్తు  ।సువర్ణసప్తతిశాస్త్రమ్   ।
పూర్వఖణ్డః  ।
కారికా ౧
॥దుఃఖత్రయాభిఘాతాజ్జిజ్ఞాసా    తదభిఘాతకే హేతౌ ।
దృష్టే సాపార్థా చేన్నైకాన్తాత్యన్తతోఽభావాత్   ॥ ౧ ॥ ॥
ఛ్: త్రివిధదుఃఖాభిఘాతాజ్జిజ్ఞాసా    తదభిఘాతకే హేతౌ ।
దృష్టేఽపార్థా  [చేత్] న, [హేతో]రనైకాన్తికానాత్యన్తికత్వాత్  ॥
అస్యా ఆర్యాయా ఉపోద్ఘాత  ఉచ్యతే । పురా కిల మహర్షిరాకాశజాతః  (బ్రహ్మసుతః
?)స్వాభావికధర్మజ్ఞానవైరాగ్యైశ్వర్యచతుర్గుణాత్మకః     కపిలో నామ
బభూవ । అన్ధతమసి  మజ్జజ్జగదిదమవలోక్య   [అస్య]మహాకారుణ్యముదపాది
అహో ఖలు జగద్ [ఇదమ్]అన్ధే తమసి వర్తత ఇతి । [ఏవం]లోకం విచిన్తయన్
ఏకం బ్రాహ్మణమాసురిసగోత్రం   వర్షసహస్రయాజినమద్రాక్షీత్    । నిగూఢాత్మా
తముపేత్య వాచమేవమువాచ భో ఆసురే రమసే గృహస్థధర్మేణ  ఇతి । ఇమాం
వాచముక్త్వా అనన్తః ప్రతిజగామ  ।భూయోఽపి వర్షసహస్రే  పూర్ణే ప్రత్యాగమ్య
తథైవాభ్యువాచ  । ఏవముక్తే బ్రాహ్మణో  మునిం ప్రత్యువాచ  సత్యం భగవన్
రమే గృహస్థధర్మేణ  ఇతి । తదా మహర్షిః  శ్రుత్వైతత్   పునర్నిరగాత్ । స
పశ్చాద్భూయ అభ్యుపేత్య [తామేవ]వాచమభ్యువాచ ।బ్రాహ్మణస్తం  ప్రత్యాహ
ఏవమేవేతి ।మహర్షిస్తు  అపృచ్ఛత్ । ఉత్సహసే శుద్ధం  బ్రహ్మచర్యం  వస్తుం
న వా ఇతి ।బ్రాహ్మణ  ఆహ ఉత్సహే తథా వస్తుమితి । అథ గృహస్థధర్మమపహాయ
ప్రవ్రజ్యాచర్యామాచరన్   కపిలశిష్యో బభూవ ।
పర ఆహ । కస్మాద్ధేతోరస్య  బ్రాహ్మణస్య  జిజ్ఞాసా  సముత్పన్నా । ఉత్తరమాహ ।
త్రివిధదుఃఖాభిఘాతాత్  । కిం పునస్త్రివిధం  దుఃఖమ్ । (౧)ఆధ్యాత్మికమ్ (౨)

ఆధిభౌతికమ్ (౩)ఆధిదైవికమ్  । [తత్ర ]ఆధ్యాత్మికం యద్ వాతపిత్తశ్లేష్మణాం
వైషమ్యాత్  ప్రవర్తతే   వ్యాధిదుఃఖమ్ ।యథోక్తం చికిత్సా[తన్త్రే ] । ᳚నాభేరధో

వాతస్థానముచ్యతే  ।హృదయాదధః పిత్తస్థానముచ్యతే  ।హృదయాదూర్ధ్వం
సర్వం శ్లేష్మసమ్బన్ధి  ।వాతముత్కటం సత్ శ్లేష్మపిత్తే  అభిభూయ
వాతరోగముత్పాదయతి । పిత్తశ్లేష్మణీ  అప్యేవమ్ ॥ ᳚ ఇదముచ్యతే శారీరం
దుఃఖమ్ ।మానసం దుఃఖం- ప్రియవిప్రయోగః   అప్రియసంయోగః  ప్రార్థితాలాభః 
ఏతత్త్రివిధం  మానసం దుఃఖమ్ ।ఈదృశం దుఃఖమాధ్యాత్మికం దుఃఖమభిధీయతే ।
ఆధిభౌతికం తు యన్మర్త్యపశుపక్ష్యురగతటసేతుభేదాదినా
ప్రవర్తతే   దుఃఖమ్ । [ఇద]మాధిభౌతికం దుఃఖముచ్యతే । ఆధిదైవికం
యత్ శీతాతపవాతవర్షాశన్యాదిర్నానావిధో  మర్మభేదీ । [ఇద]మాధిదైవికం
దుఃఖమభిధీయతే । [ఏతైః ] త్రిభిర్దుఃఖైరభిఘాతాత్    [౧౨౪౫,చ్।౨] సముత్పన్నా
జిజ్ఞాసా  దుఃఖాభిఘాతకే హేతౌ ।
పర ఆహ । ఏతద్దుఃఖత్రయాభిఘాతకో   [ద్వివిధో]ఽయం హేతుః విస్పష్టం
ప్రత్యక్షః  । ప్రథమః ,అష్టాఙ్గాయుర్వేదోక్తః  ,శారీరదుఃఖస్యాభిఘాతకః ।
ద్వితీయః, ప్రియాః  షడ్ విషయామానసదుఃఖస్యాభిఘాతకాః । ఇమౌ హేతూ
ప్రత్యక్షావేవ  । కథం పునర్జిజ్ఞాసా   । సమాధీయతే ।నాయమర్థో యుజ్యతే ।
ద్వివిధదోషసత్త్వాత్ । జిజ్ఞాసా  న యుక్తివిరుద్ధా । స ద్వివిధో దోషశ్చ
[హేతోః] (౧)అనైకాన్తికతా  (౨)అనాత్యన్తికతా చేతి ॥ ౧॥
కారికా ౨
పర ఆహ ।యది అష్టాఙ్గాయుర్వేదాదికం   దోషద్వయయుక్తత్వాన్ న
హేతురలం దుఃఖాభిఘాతాయ । చతుర్షు వేదేషు తు హేత్వన్తరమస్తి । అయం
హేతురైకాన్తికమాత్యన్తికఞ్చ  ఫలం ప్రాపయతి  । అతో భవతో జిజ్ఞాసా  అపార్థా ।
ఉక్తం హి వేదే ।
అపామ సోమమమృతా అభూమాగన్మ జ్యోతిరవిదామ దేవాన్ ।
కిం నూనమస్మాన్ కృణవదరాతిః కిము ధూర్తిరమృత మర్త్యస్య ॥ ఇతి ।
ఉత్తరమాహ ।
॥ దృష్టవదానుశ్రవికః   స హ్యవిశుద్ధిక్షయాతిశయయుక్తః  ।
తద్విపరీతః శ్రేయాన్  వ్యక్తావ్యక్తజ్ఞవిజ్ఞానాత్    ॥౨ ॥ ॥
ఛ్: దృష్టవదానుశ్రవికః   అవిశుద్ధిక్షయాతిశయయుక్తః  ।
ఏతద్వివిధహేతువిపరీతః శ్రేయాన్  వ్యక్తావ్యక్తజ్ఞవిజ్ఞానాత్    ॥
దృష్టో హేతురాయుర్వేదోక్తః అనైకాన్తికానాత్యన్తిక [రూప]దోషయుక్తః । ఆనుశ్రవికో

హేతుః ఉపదేశశ్రవణలబ్ధః   బ్రహ్మణ  ఆరభ్య [కపిల]మహర్షిపర్యన్తమ్   ।
అతశ్చత్వారో వేదా ఆనుశ్రవికా  ఉచ్యన్తే । ఇమే వేదా అపి ద్విధా దుష్టాః  యథా
ఆయుర్వేదో దృష్టః  । కిఞ్చ పునర్దోషత్రయయుక్తః   । (౧)అవిశుద్ధిః  ।
యథోక్తం వేదే
హే పశో తవ పితా మాతా బన్ధవః  సర్వేఽపి త్వామనుమన్యతామ్ ।
ఇదం శరీరం త్యక్త్వా దివి జన్మ లప్స్యసే ॥ ఇతి ।
యథోక్తమశ్వమేధే ।
షట్ శతాని నిహన్యన్తే పశూనామ్ । షట్శతపశవసత్రిభిరూనాః  ।
[యది తతోఽపి]ఊనాః, తదా న దివి జన్మ ప్రాపయన్తి
ఆనన్దాదిపఞ్చవృత్త్యర్థమ్   ।యద్యనృతం బ్రూయాన్మనుష్యః , దేఆ
మహర్షయశ్చాహుర్నైతత్పాపమితి   । ఏవమాదిపాపమానుశ్రవికే  హేతావస్తి ।
తస్మాదవిశుద్ధః  । (౨) క్షయః ।యథోక్తం వేదే ।
కాలేన సమతీతాని కాలో హి దురతిక్రమః  ॥ ఇతి ।
యదాయం ధర్మః క్షీయతే తదా దాతా స్వర్గాన్నివర్తతే  । అతః క్షయయుక్తః । (౩)
అతిశయః యథా ఆఢ్యమవలోక్య దరిద్రః  ఖిద్యతే ।సురూపం వీక్ష్య కురూపః
ప్రాజ్ఞఞ్చ   దృష్ట్వా  మూర్ఖః  ఖిద్యతే । తథా స్వర్గేఽపి  ఉత్తమవర్గం
దృష్ట్వా  హీనవర్గః  ఖిద్యతే । తస్మాదతిశయయుక్తః । ఏతే త్రయః ,
పూర్వ[ముక్తౌ]ద్వౌ,తాభ్యాం సహ పఞ్చ దోషాః ఇతి వేదో న [దుఃఖాభిఘాతాయ]

హేతుః ।
పర ఆహ ।యథా చేత్కో హేతుః శ్రేయాన్  । ఉత్తరమాహ । ఏతద్వివిధహేతువిపరీతః
శ్రేయానితి  ।యౌద్వౌ హేతూ ఆయుర్వేదోక్తో వేదోక్తశ్చ । (౧) ఐకాన్తికః
(౨)ఆత్యన్తికః (౩) విశుద్ధః  (౪)అక్షయః (౫) సమానః ఇతి । తస్మాత్
పూర్వద్వయాదుత్కృష్టః  । పర ఆహ । అయం హేతుః కుతో లభ్యతే । ఉత్తరమాహ ।
వ్యక్తావ్యక్తజ్ఞవిజ్ఞానాదితి    । వ్యక్తమ్ ,మహానహఙ్కారః పఞ్చ తన్మాత్రాణి
పఞ్చ [కర్మే]న్ద్రియాణి  పఞ్చ బుద్ధీన్ద్రియాణి   మనః పఞ్చ మహాభూతాని చ ।
ఏతాని సప్త వ్యక్తమిత్యాఖ్యాయన్తే  । ప్రకృతికృతత్వాత్  । అవ్యక్తం  ప్రధానం
మూలకారణమ్ । జ్ఞః  పురుషః । ఏతత్పఞ్చవింశతితత్త్వప్రమేయజ్ఞానాం   న
వృద్ధిః  న క్షయః దుఃఖత్రయాదైకాన్తికమోక్షశ్చ   భవతి ।యథోక్తా
మోక్షే గాథా ।

పఞ్చవింశతితత్త్వజ్ఞో యత్ర తత్రాశ్రమే   వసేత్ ।
జటీ ముణ్డీ శిఖీ వాపి ముచ్యతే నాత్ర సంశయః ॥౨ ॥ ఇతి
కారికా ౩
పర ఆహ । కథం మూలప్రకృతివికృతిపురుషాణాం  ప్రవిభాగః  । ఉత్తరమాహ ।
॥మూలప్రకృతిరవికృతిః  మహదాద్యాః ప్రకృతివికృతయః  సప్త ।
షోడశకస్తు వికారో న ప్రకృతిర్న  వికృతిః పురుషః ॥ ౩ ॥ ॥
ఛ్:మూలప్రకృతిరవికృతిః  మహదాద్యాః ప్రకృతయో  వికృతయశ్చ ।
షోడశకో వికార ఏవ పురుషో న ప్రకృతిః  వికృతిర్వా ॥
మూలప్రకృతిః  సర్వజననీ । అన్యస్మాదనుత్పత్తేర్మూలప్రకృతిరితి
వ్యపదిశ్యతే ।మూలప్రకృతిర్మహదాదీనాం  జనకత్వాన్మూలేతి నామ లభతే ।
అవికృతిః అన్యస్మాదనుత్పత్తేః ।మహానహఙ్కారః పఞ్చ తన్మాత్రాణి ,

ఏతాని సప్త ప్రకృతయో  వికృతయశ్చ ।మహాన్మూలప్రకృతిత  ఉత్పన్న
ఇతి వికృతిః । పఞ్చ తన్మాత్రాణి  జనయతీతి ప్రకృతిః  । పఞ్చ
తన్మాత్రాణి  అహఙ్కారాదుత్పన్నాని ఇతి వికృతయః ।మహాభూతాని ఇన్ద్రియాణి
చ ఉత్పాదయన్తీతి ప్రకృతయః  । [తత్ర ] శబ్దతన్మాత్రమాకాశం 
శ్రోత్రేన్ద్రియఞ్చ    జనయతీతి ప్రకృతిః  యావద్గన్ధతన్మాత్రం  
పృథివీం ఘ్రాణేన్ద్రియఞ్చ   జనయతీతి । ఏవం సప్తాపి ప్రకృతయో
వికృతయశ్చ ।షోడశకో వికార ఏవేతి । ఆకాశాదిపఞ్చమహాభూతాని
శ్రోత్రాదిపఞ్చ  [బుద్ధీ ]న్ద్రియాణి  జిహ్వాదిపఞ్చకర్మేన్ద్రియాణి  మనశ్చ
ఇతీమే షోడశ ధర్మా అన్యస్మాదేవోత్పన్నత్వాద్ అన్యానుత్పాదకత్వాచ్చ వికార
ఏవ । పురుషో న ప్రకృతిర్వికృతిర్వేతి  । పురుషోఽత్ర ఆత్మా ఉచ్యతే ।
జ్ఞానాత్మకత్వాత్  । స ఆత్మా నోత్పాదకో నాన్యస్మాదుత్పన్నః ।పూర్వత్రయాద్భిన్న
ఇతి న ప్రకృతిర్న  వికృతిః ॥ ౩॥
కారికా ౪
పర ఆహ । ఇమే [వ్యక్తావ్యక్తజ్ఞాః  ] త్రయః  పదార్థాః  కేన ప్రమాణేన  జ్ఞాప్యన్తే   ।
లోకే ప్రమాణం  హి [ప్రమేయ ]జ్ఞాపనసమర్థమ్   ।యథా తులాహస్తాదీని దీర్ఘం
హ్రస్వం  గురు లఘు వా జ్ఞాపయన్తి  । ఉత్తరమాహ ।
॥ దృష్టమనుమానమాప్తవచనఞ్చ  సర్వప్రమాణసిద్ధత్వాత్   ।
త్రివిధం  ప్రమాణమిష్టం   ప్రమేయసిద్ధిః   ప్రమాణాద్ధి  ॥ ౪ ॥ ॥

ఛ్: దృష్టమనుమానమాప్తవచనఞ్చ  సర్వప్రమేయాని  జ్ఞాపయన్తి  ।
అతః ప్రమాణం  త్రివిధమిష్టం   ప్రమేయసిద్ధిః   ప్రమాణాత్  [హి] ॥
అస్మిన్ శాస్త్రే త్రివిధం  ప్రమాణం  స్థాపితమ్  । (౧) దృష్టమ్  (౨) అనుమానమ్
(౩)ఆప్తవచనఞ్చేతి । దృష్టం  ప్రమాణమ్  ఇన్ద్రియవిషయాభ్యాముత్పన్నం
[యద్] ఏతజ్జ్ఞానప్రకాశితమవ్యభిచారి   అసన్దిగ్ధఞ్చ  ; ఇదముచ్యతే
దృష్టం  ప్రమాణమ్  । అనుమానం ప్రమాణం  దృష్టపూర్వకమ్  । తత్త్రివిధం
(౧)పూర్వవత్ (౨) శేషవత్ (౩)సామాన్యతో దృష్టమితి  ।యోఽయమర్థః
ప్రత్యక్షానుమానప్రమాణాభ్యాం   నాధిగమ్యతే । ఆప్తవచనేన పునరయమధిగమ్యతే ।
యథా స్వర్గః  ఉత్తరావతీ (?) । [అయమర్థః ] ప్రత్యక్షానుమానాభ్యాం
నాధిగమ్యతే । ఆప్తవచనేన పునరధిగమ్యతే । ఆప్తవచనం యథోక్తం
గాథాయామ్ ।
ఆగమో హ్యాప్తవచనమాప్తం దోషక్షయా[ద్విదుః] ।
క్షీణదోషోఽనృతం వాక్యం న బ్రూయాద్ధేత్వసమ్భవాత్   ॥ ఇతి ।
సర్వప్రమేయాని  జ్ఞాపయన్తి  ఇతి ।యదవశిష్టం  ప్రమాణమవశిష్టం 
ప్రమేయఞ్చ ; [ఏతత్సర్వమ్]అస్మాత్ త్రివిధాత్  ప్రమానాన్న  బహిర్భవతి ।
ఉపమానాది షట్ప్రమాణానామాప్తవచనేఽన్తర్భావాత్ । ప్రమేయసిద్ధిః 
ప్రమాణాద్ధీతి   । ప్రమేయైః   పఞ్చవింశతిపదార్థైః  సర్వసఙ్గ్రహాత్  । సిద్ధిః
ఏతత్పఞ్చవింశతి[పదార్థ ]విత్తిః । కథం తే ప్రమేయమితి  నామ లభన్తే ।
ప్రమాణస్య  గోచరత్వాత్, ప్రమేయమితి  సిద్ధ్యతి  । ప్రత్యక్షానుమానాప్తవచనైః 
సంక్షేపేణ సిద్ధాస్త్రయః   [వ్యక్తావ్యక్తజ్ఞాః   పదార్థాః ] పఞ్చవింశతిధా
తు విస్తృతాః ॥ ౪॥
కారికా ౫
పర ఆహ । ఉక్తాని త్రివిధప్రమాణాని   । కిం ప్రమాణలక్షణమ్  । ఉత్తరమాహ ।
॥ ప్రతివిషయాధ్యవసాయో  దృష్టం  త్రివిధమనుమానమాఖ్యాతమ్  ।
తల్లిఙ్గలిఙ్గిపూర్వకమాప్తశ్రుతిరాప్తవచనన్తు     ॥ ౫ ॥ ॥
ఛ్: ప్రతివిషయాధ్యవసాయో  దృష్టమనుమానం  త్రివిధం  జ్ఞాతమ్  ।
లిఙ్గలిఙ్గిపూర్వకమ్  ;ఆప్తశ్రుతిరాప్తవచనముచ్యతే  ॥
ప్రతివిషయాధ్యవసాయో  దృష్టమితి  ।శ్రోత్రం   శబ్దేఽధ్యవసాయం  జనయతి ।
యావద్ ఘ్రాణం  గన్ధేఽధ్యవసాయః  జనయతి । అధ్యవసాయకమేవ, న తు

జ్ఞాపకమ్ ; ఇదముచ్యతే దృష్టం  ప్రమాణమ్  । అనుమానం త్రివిధం  జ్ఞాతమితి  ।
(౧)పూర్వవత్ (౨) శేషవత్ (౩)సామాన్యతో దృష్టమితి  । ఏతత్త్రివిధం  జ్ఞానం
దృష్టప్రమాణహేతుకమితి   త్రివిధస్య  ప్రమేయస్య  త్రివిధస్యాధ్వనశ్చ
విభేదనక్షమమ్, ఇదమనుమానముచ్యతే ।యథా కశ్చిత్ కృష్ణమేఘం
దృష్ట్వా  జానీయాద్ వృష్టిరవశ్యం  [భవిష్యతి] ఇతి ।యథా నద్యాం పూర్ణం
నూతనం పఙ్కిలం జలం దృష్ట్వా  జానీయాదవశ్యముపరి వృష్టిరభూదితి  ।
యథా వా పాటలిపురే ఆమ్రతరుం  పుష్పితం దృష్ట్వా  కోశలదేశేఽప్యేవమితి
జానీయాత్ । లిఙ్గలిఙ్గిపూర్వకమితి   । లిఙ్గం  లిఙ్గినా  సంయుక్తం న వియుక్తమ్ ।
లిఙ్గదర్శనాదనుమితిః  సాధ్యతే । ఆప్తశ్రుతిరాప్తవచనముచ్యతే  ఇతి ।
యథా బ్రహ్మణా  మనునా చ ఉక్తాశ్చత్వారో వేదా ధర్మశాస్త్రఞ్చ  ॥ ౫॥
కారికా ౬
పర ఆహ । త్రివిధమనుమానముక్తమ్  । [తత్ర ] కేన ప్రమాణేన  కస్య ప్రమేయస్య
సిద్ధిర్బుధ్యతే  । ఉత్తరమాహ ।
॥సామాన్యతస్తు దృష్టాదతీన్ద్రియాణాం   ప్రతీతిరనుమానాత్  ।
తస్మాదపి చాసిద్ధం  పరోక్షమాప్తాగమాత్సిద్ధమ్  ॥౬ ॥ ॥
ఛ్:సామాన్యతో దృష్టానుమానాదతీన్ద్రియాణి   ప్రమేయాని  సిధ్యన్తి ।
అనుమానాదప్రకాశితఞ్చేత్  తదాప్తాగమాద్ దృష్టమ్  ॥
సామాన్యతో దృష్టేతి  ।యదిదమనుమానప్రమాణే  సామాన్యతో దృష్టం
ప్రమాణముక్తమ్  । [యౌ] ప్రకృతిపురుషౌ , ఇమౌ విషయావతీన్ద్రియత్వాత్సామాన్యతో
దృష్టం  ప్రమాణం  సాధయతి ।మహదాదికార్యాణి (౧)సుఖం (౨)దుఃఖం
(౩)మోహశ్చేతి త్రిగుణయుక్తాని  । ఇమే కార్యగుణాః । వినా ప్రధానగుణాన్
కార్యగుణా న సిద్ధ్యన్తి   । అతః కార్యగుణేన ప్రధానమనుమీయతే  ।
తస్మాత్ప్రకృతిః సామాన్యతో దృష్టానుమానేన  సిద్ధా । పురుషేణ ఏకాన్తతో
వర్తితవ్యమ్ ।మహదాదివికారాణాం పరార్థత్వాత్  । అతః పురుషోఽపి సామాన్యతో
దృష్టానుమానేన  సిద్ధః  ।యది దృష్టానుమానాభ్యాం  కశ్చిదర్థోఽసిద్ధః   ।
తదా [తదుత్థ ]జ్ఞానబహిర్భూతత్వాద్  ఆప్తవచనేనాధ్యవసీయతే ।యథా శక్రో
దేవేన్ద్ర  ఉత్తరావతీ [?] ఇత్యాది ॥౬॥
కారికా ౭
పర ఆహ । ప్రకృతిపురుషౌ  న స్తః । అదృష్టత్వాత్  ।యథా అనీశ్వరస్య

ద్వే శిరసీ త్రయో  బాహవః । సమాధీయతే । వస్తుతః సతామర్థానామష్టవిధా 
అనుపలబ్ధయః  । కా అష్టవిధాః  । ఆర్యయా ప్రదర్శయతి  ।
॥ అతిదూరాత్సామీప్యాదిన్ద్రియఘాతాన్మనోఽనవస్థానాత్   ।
సౌక్ష్మ్యాద్వ్యవధానాదభిభవాత్సమానాభిహారాచ్చ ॥ ౭ ॥ ॥
ఛ్: ఠే సమే।
లోకే వస్తుతః సతాం వస్తునామతిదూరాదనుపలబ్ధిః  ।యథా
తీరాన్తరపతితానామనుపలబ్ధిః  ।సామీప్యాదనుపలబ్ధిః  ।యథా అక్షిగతస్య
వస్తున అగ్రహః  । ఇన్ద్రియఘాతాదనుపలబ్ధిః   ।యథా బధిరాన్ధౌ శబ్దరూపే
నోపలభేతే ।మనోఽనవస్థానాదనుపలబ్ధిః   ।యథా అన్యాలమ్బనచిత్తః
[పురోవర్తినం] విషయం నోపలభతే ।సౌక్ష్మ్యాదనుపలబ్ధిః  ।యథ
ధూమోష్మత్రుటినీహార [పరమాణవః] గగనగతాః సూక్ష్మా నోపలభ్యన్తే ।
వ్యవధానాదనుపలబ్ధిః  ।యథా కుడ్యేన వ్యవహితం వస్తు నోపలభ్యతే ।
అభిభవాదనుపలబ్ధిః  ।యథాసూర్యోద్గమే  నక్షత్రం  చన్ద్రశ్చ  న
ప్రకాశతే  । సమానాభిహారాదనుపలబ్ధిః  ।యథామాషరాశిగతం మాషధాన్యం
సమజాతీయం,దుర్జ్ఞానమ్  । ఏవమష్టధా  సతాం వస్తునామనుపలబ్ధిః  ।
అసతామపి వస్తునాం చతుర్ధా అనుపలబ్ధిః  । (౧)ప్రాగభావాదనుపలబ్ధిః   ।
యథా మృదా భాజనం [యదా] న కృతమ్, తదా భాజనం నోపలభ్యతే । (౨)

ప్రధ్వంసాభావాదనుపలబ్ధిః   ।యథా ఘటో ధ్వస్తో న పునరుపలభ్యతే ।
(౩) ఇతరేతరాభావాదనుపలబ్ధిః  ।యథా గవి అశ్వ[త్వం] న దృశ్యతే,అశ్వే
గో[త్వం] న దృశ్యతే । (౪)అత్యన్తాభావాదనుపలబ్ధిః  ।యథా అనీశ్వరస్య
ద్వే శిరసీ త్రయో  బాహవః । ఏవం ద్వాదశవిధాః సతామసతాఞ్చానుపలబ్ధయః  ।
తస్మాద్ యదుక్తం భవతా ప్రకృతిపురుషౌ  న స్తః,అనుపలబ్ధత్వాద్  ఇతి ।
ఏతన్న యుజ్యతే ॥ ౭॥
కారికా ౮
పర ఆహ ।యది ప్రకృతిపురుషౌ  నోపలభ్యేత ।ద్వాదశానాం మధ్యే కేన
నోపలభ్యేతే । సమాధీయతే । ఏకస్మాత్కారణాన్నోపలభ్యేతే । కిమేకం కారణమ్ ।
ఆర్యయా ప్రదర్శయతి  ।
॥సౌక్ష్మ్యాత్తదనుపలబ్ధిర్నాభావాత్కార్యతస్తదుపలబ్ధిః   ।
మహదాది తచ్చ కార్యం ప్రకృతివిరూపం  సరూపఞ్చ ॥౮ ॥ ॥

ఛ్: ప్రకృతిః  సౌక్ష్మ్యాన్నోపలభ్యతే, న కారణముపలబ్ధమసద్  ఇతి ।
మహదాది తస్య కార్యం ప్రకృతివిరూపం  సరూపఞ్చ ॥
ప్రకృతిః  సౌక్ష్మ్యాన్నోపలభ్యతే, న కారణముపలబ్ధమసదితి  । ఇతి ।
ప్రధానం  సదేవ నోపలభ్యతే ।సౌక్ష్మ్యాద్ యథా ధూమాది[పరమాణవః]
సౌక్ష్మ్యాన్నోపలభ్యన్తే । తథా ప్రధానమపి  । న తు ద్వితీయం శిరః తృతీయో
బాహురివాత్యన్తమసత్త్వాన్నోపలభ్యతే । పర ఆహ ।యది నోపలభ్యతే । కథం
తర్హి జ్ఞాయతే  అస్తీతి । ఉచ్యతే । కార్యం ప్రతీత్య  స్వకారణం దృశ్యతే ।
కార్యం ప్రధానకృతమితి  సామాన్యతో దృష్టానుమానాత్ప్రధానమస్తీతి
జ్ఞాయతే  । పర ఆహ । కిం తత్కార్యమ్ । ఉచ్యతే ।మహదాది తస్య కార్యమ్ ।
ప్రధానాన్మహానుత్పద్యతే  ।మహత అహఙ్కారః । అహఙ్కారాత్పఞ్చతన్మాత్రాణి  ।
పఞ్చతన్మాత్రేభ్యః  షోడశ [వికారా] ఉత్పద్యన్తే ।మహదాది
కార్యం త్రిగుణం  దృశ్యతే । అతః ప్రధానం  త్రిగుణమితి  జ్ఞాయతే  ।
ప్రకృతివిరూపం  సరూపఞ్చేతి । కార్యం ద్వివిధం (౧) ప్రకృతివిరూపం  (౨)

ప్రకృతిసరూపఞ్చేతి  ।యథా ఏకస్య ద్వౌ సుతావుత్పన్నౌ । ఏకః పితృసరూపః
అపరస్తు [పితృ]విరూపః । [ఏవం] ఏతత్కారణకం కార్యం ప్రకృతిసరూపం
విరూపఞ్చ । ఇతి పశ్చాద్విస్తరేణ వక్ష్యతే ।ఈదృశం కార్యమస్మిన్ శాస్త్రే
॥౮॥
కారికా ౯
అత్ర పృచ్ఛామః ।యది శిష్యా నియోజ్యాః, కిం ప్రధానాదౌ  [కార్యం] సత్,

ఉతాసత్ ఆహోస్విత్ సచ్చాసచ్చ । కథమేవమ్ । ఆచార్యాణాం ప్రతిపత్తివైషమ్యాత్   ।
కేచిదాచార్యా వదన్తి మృత్పిణ్డాదౌ  ఘటాది కార్యమస్తి । ఇతి । వైశేషికా
వదన్తి కార్యం ప్రాగసత్  పశ్చాత్ సంభవతి । ఇతి । శాక్యైః  పునరుక్తం
మృత్పిణ్డే ఘటో నైవాస్తి  న చ నాస్తి । ఇతి । ఏభిస్త్రిభి [స్త్రేధా ] ఉక్తత్వాత్ ।
సమాధీయతే । ప్రథమం  శాక్యమతం ఖణ్డయామః  । పశ్చాద్వైశేషిక [మతం]
ఖణ్డయామః  ।యదాహుః శాక్యాః న సన్ న చాసన్నితి । తన్న యుజ్యతే ।
స్వభావతో విరోధాత్ ।యది న సన్నితి । తదా సిద్ధోఽసన్నితి  ।యది న
చాసన్ ఇతి । తదా సిద్ధః  సన్నితి । అయం సంశ్చాసంశ్చేతి న సిద్ధ్యతి  ।
ఏకత్ర మిథో విరోధాత్ ।యథాహ కశ్చిత్,అయం పురుషో మృతో జీవతి చేతి ।
ఏతద్వచనం మిథో విరుద్ధమితి  న సాధీయః । శాక్యవచనమప్యేవమ్ ।
(త్రిపిటక  ఉక్తమ్ । అయం కల్పో న యుక్తః । కుతః । శాక్యానామేతద్వాదాసంభవాత్ ।
యదా తే వదన్తి న సన్నితి । [తదా]నాసద్వాదః । [యదా] వదన్తి న చాసన్నితి ।

[తదా] న సద్వాదః । సదసద్వాదముక్తత్వాత్ ఖణ్డనం  న సిద్ధమ్  ।)
అధునా వైశేషికమతం  ఖణ్డయామః  । వైశేషికా  భ్రాన్తాః  । అస్మన్మతే తు
కారణే కార్యం నియతమితి పఞ్చకారణాని ప్రదర్శయతి  । కాని పఞ్చకారణాని ।
॥ అసదకరణాదుపాదానగ్రహణాత్సర్వసంభవాభావాత్  ।
శక్తస్య  శక్యగ్రహణాత్  కారణభావాచ్చ సత్కార్యమ్ ॥౯ ॥ ॥
ఛ్:అసదకరణాద్ అవశ్యముపాదానగ్రహణాత్  సర్వసంభవాభావాత్ ।
శక్తస్య  శక్యకరణాత్ కారణమనుసృత్య కార్యభావాత్ సత్కార్యముచ్యతే ॥
(౧)అసదకరణాదితి ।లోకే హి అసతః కరణం న సిద్ధ్యతి  ।యథా
సికతాభ్యస్తైలమ్  । సతః కరణం శక్యతే ।యథా తిలపీడనేన
తైలోద్గమః   ।యది కార్యమత్ర నాస్తి । తతో నోద్భవేత్ । పశ్యామః ఖలు
మహదాది ప్రధానాజ్జాతమ్   । అతో జ్ఞాయతే  ప్రధానే  మహదాద్యస్తీతి । (౨)

అవశ్యముపాదానగ్రహణాదితి  ।యది కశ్చిత్కార్యం ప్రార్థయతే   । అవశ్యం
తస్మిన్నిమిత్తముపాదత్తే యథా కశ్చిన్మన్యతే శ్వో మమ గృహే బ్రాహ్మణా
భోక్తారః । అతోఽద్య పయో గృహ్ణామీతి  ।యది పయసి దధి న స్యాత్ ।
కుతో న జలం గృహ్ణాతి  । కార్యార్థినా  ఉపాదానగ్రహణాజ్జ్ఞాయతే   ప్రధానే
మహానస్తీతి । (౩) సర్వసంభవాదితి ।యది కారణే కార్యం నాస్తి । తదా సర్వం
సర్వముత్పాదయేత్ । తృణపాషణవాలుకాదీని సువర్ణరజతాదీన్యుత్పాదయేయుః  ।
ఏతత్కార్యాసంభవాజ్జ్ఞాయతే  హేతౌ కార్యమస్తీతి । (౪) శక్తస్య  శక్యకరణాదితి ।
యథా కులాలః సజ్జోపకరణో  మృత్పిణ్డాత్  [శక్యం]ఘటశరావాది రచయతి ।
న తు తృణవృక్షాదిభ్యో ఘటం శరావం వా । ఇతి ప్రధానం  శక్తః  కరోతి
మహదాది । అతః ప్రధానే  మహదాద్యస్తీతి జ్ఞాయతే  । (౫)కారణమనుసృత్య
కార్యభావాదితి ।యజ్జాతీయం  కారణం కార్యమపి ఏవంజాతీయకమ్ ।యథా
యవాఙ్కురోఽవశ్యం యవజాతిమనుసరతి ।యద్యసత్కార్యమ్ । తదావశ్యం
కార్యం కారణవిరూపం స్యాత్ । తథా సతి యవాన్మాషాద్యఙ్కురః సిద్ధ్యేత్  ।
ఏవమసంభవాజ్జ్ఞాయతే  సత్కార్యమ్ । వైశేషికాదయో  వదన్తి కారణే కార్యం
నాస్తీతి । ఏతన్న యుజ్యతే । అతో జ్ఞాయతే  కారణే కార్యం నియతమితి ॥౯॥
కారికా ౧౦
అన్తరాప్రశ్నం  పరిసమాప్య పూర్వోక్తార్థః  పునః ప్రస్తూయతే  ప్రకృతివిరూపమితి  ।
వైరూప్యం  నవవిధమ్ ।

॥హేతుమదనిత్యమవ్యాపి సక్రియమనేకమాశ్రితం   లిఙ్గమ్  ।
సావయవం పరతన్త్రం  వ్యక్తం  విపరీతమవ్యక్తమ్ ॥ ౧౦ ॥ ॥
ఛ్:హేతుమదనిత్యమనేకమవ్యాపి సక్రియం  లిఙ్గమ్  ।
సావయవమాశ్రితం  పరతన్త్రం  వ్యక్తమ్  [ఏవం] ప్రకృతివిభిన్నమ్  ॥
(౧)హేతుమదితి ।మహదాది పఞ్చభూతపర్యన్తం సర్వం హేతుమత్ ।
[తథా హి] ప్రధానం  మహతో హేతుః ।మహానహఙ్కారస్య హేతుః । అహఙ్కారః
పఞ్చతన్మాత్రాణాం  హేతుః । పఞ్చతన్మాత్రాణి  ఇన్ద్రియాదిషోడశతత్త్వానాం
హేతవః । ప్రధానన్తు  న తథా ।హేతుతోఽనుత్పన్నత్వాత్ । అత ఉక్తం
విరూపమితి । (౨)అనిత్యమితి ।మహదాది ప్రధానాదుత్పన్నమ్  । ఉత్పన్నత్వాద్
ఇదమనిత్యమ్ । అనిత్యం ద్వివిధమ్ (౧)అచిరకాలావస్థాయ్యనిత్యం  (౨)

క్షణికానిత్యమితి ।యావత్పరస్పరవిరోధిప్రత్యయో  నాగతః తావత్కాలం
[విద్యమానం]అచిరకాలావస్థాయి  యథా పర్వతారణ్యాది,అగ్నిభయేఽనాగతే
సతి తదల్పకాలం తిష్ఠతి  అగ్నిభయే ఆగతే తు పఞ్చమహాభూతాది
పఞ్చతన్మాత్రేషు  లీయతే । పఞ్చతన్మాత్రాణి  అహఙ్కారే లీయన్తే ।
అహఙ్కారో మహతి లీయతే । మహాన్ ప్రధానే  లీయతే । అత ఇదం మహదాద్యనిత్యమ్
।
న తథా ప్రధానమ్  । నిత్యత్వాదలీనత్వాచ్చ । (౩)అనేకమితి ।మహదాది
అనేకమ్ । ప్రతిపురుషం  వైషమ్యాత్  । అహఙ్కారోఽప్యేవమ్ । ప్రధానన్త్వేకమేవ
బహుపురుషేషు సాధారణత్వాత్ । (౪)అవ్యాపీతి । ప్రధానపురుషౌ  సర్వత్ర
పృథివ్యామన్తరిక్షే దివి చ వ్యాప్నుతః ।మహదాది కార్యన్తు న తథా ।
అసర్వగతత్వాత్ । తస్మాత్ప్రకృతివిభిన్నమ్ । (౫) సక్రియమితి  ।మహదాదికార్యం
సంసారముత్పిపాదయిషుః త్రయోదశవిధకరణైః   సూక్ష్మశరీరం సంసారయతి
సంసారే, వికాసయతి సంకోచయతి గమయతి ఆగమయతి చ । న తథా ప్రధానమ్  ।
సంకోచవికాసాసంభవాత్ । (౬) లిఙ్గమితి  ।మహదాదివికారః ప్రధానం
ప్రతి  నివృత్తశ్చేత్ తదా నోపలభ్యతే । ఇదం లిఙ్గమాఖ్యాయతే  ।యథా
పఞ్చమహాభూతాది పఞ్చతన్మాత్రేషు  లయం ప్రాప్నోతి  । పునర్మహాభూతాది
నోపలభామహే ।యావన్మహాన్ ప్రధానే  లీయతే ।మహానపి నోపలభ్యతే । న తథా
ప్రధానమ్  । లయప్రాప్త్యభావాత్  । (౭)సావయవమితి ।మహదాది సర్వం సావయవమ్ ।
అవయవానాం భేదాత్ । న తథా ప్రధానమితి  । నిత్యత్వాద్ అవయవానామభావాచ్చ ।
(౮)ఆశ్రితమితి  ।యన్ మహాన్ ప్రధానమాశ్రితః   । అహఙ్కారో మహాన్తమాశ్రితః  ।
పఞ్చతన్మాత్రాణి  అహఙ్కారమాశ్రితాని  । పఞ్చమహాభూతాదిషోడశకః

సర్వః పఞ్చతన్మాత్రాణ్యాశ్రితః   । న తథా ప్రధానమ్  । అన్యేనానుత్పన్నత్వాత్ ।
(౯) పరతన్త్రమితి  ।మహదాదేః ప్రధానాదుత్పన్నస్య  కార్యస్యాస్వతన్త్రత్వాత్  ।
యథా పితరి జీవతి పుత్రో న స్వతన్త్రః  । న తథా ప్రధానమ్  । కారణస్య
పరతన్త్రత్వాభావాత్  । అనేన నవవిధేన కారణేన వ్యక్తావ్యక్తయోర్వైషమ్యాద్ 
విరూపమిత్యుక్తమ్ ॥ ౧౦॥
కారికా ౧౧
వైరూప్యమభిధాయ  సారూప్యమిదానీముచ్యతే । ప్రకృతిసరూపమిత్యార్యయా
ప్రదర్శయతి  ।
॥ త్రిగుణమవివేకి  విషయః సామాన్యమచేతనం ప్రసవధర్మి  ।
వ్యక్తం  తథా ప్రధానం  తద్విపరీతస్తథా చ పుమాన్ ॥ ౧౧ ॥ ॥
ఛ్: త్రిగుణమవివేకి  ................................ ।
[ఏవం] ప్రధానం  వ్యక్తఞ్చ  సరూపమ్,పుమాన్ సారూప్యవైరూప్యవిపరీతః  ॥
సారూప్యం షడ్విధమ్ । [తత్ర ] ప్రథమం  త్రిగుణమితి  । వ్యక్తం
త్రిగుణమ్  । వ్యక్తమితి  యదుత మహానహఙ్కారోయావత్పఞ్చమహాభూతాని ।
ఏతత్త్రయోదశవిధం  సర్వం సత్త్వరజస్తమోరూపత్రిగుణమ్  । వ్యక్తస్య
త్రిగుణత్వాద్  అవ్యక్తం  త్రిగుణమితి  జ్ఞాయతే  । కార్యస్య కారణావ్యతిరిక్తత్వాత్ ।
యథా కృష్ణతన్తుభ్యః  కృష్ణపటః  । కార్యకారణయోః సరూపత్వాద్ వ్యక్తం
త్రిగుణం  జ్ఞాయతే  । వ్యక్తస్య  చ ప్రధానకృతత్వాత్  ప్రధానం  త్రిగుణమ్  ఇతి
వ్యక్తావ్యక్తయోః  సారూప్యముక్తమ్ । (౨)అవివేకీతి । వ్యక్తం  గుణా ఇతి వివేక్తుం
న పార్యతే ।యథా గౌరశ్వశ్వానేకాత్మకౌ । న తథా గుణా వ్యక్తఞ్చ ।
ప్రధానం  త్రితుణమప్యేవం  సమానమవివేకి ఇతి వ్యక్తమవ్యక్తఞ్చ   సరూపమ్ ।
(౩) విషయ ఇత ఇ।మహదాది వ్యక్తం పురుషస్యోపభోగ్యత్వాద్ విషయ
ఇత్యుచ్యతే । ప్రధానమపి  తథా । పురుషస్యోపభోగ్యత్వాత్ । (౪)సామాన్యమితి ।
మహదాది వ్యక్తం సర్వపురుషాణాం సాధారణోపయోగి ।యథా ఏకస్యా దాస్యా
బహవః ప్రభవః  సన్తి  । [సర్వేషాం]సాధారణ్యేన నియోజ్యత్వాత్ । తథా
ప్రధానమపి  సర్వపురుషాణాం సాధారణోపయోగి । తస్మాదుక్తం సరూపమితి ।
(౫)అచేతనమితి ।మహదాది వ్యక్తం సుఖదుఃఖమోహభేదాన్న విజానాతి ।
జ్ఞానస్య  పురుషమాత్రలబ్ధత్వాత్   । పురుషవ్యతిరిక్తా ధర్మా అచేతనాః । తథా
ప్రధానమపి  । వ్యక్తమవ్యక్తఞ్చ   సమమచేతనమ్ । తయోర్భావః సరూపః । (౬)

ప్రసవధర్మి  [ఏవం] ప్రధానం  వ్యక్తఞ్చ  సరూపమితి ।మహానహఙ్కారం ప్రసూతే  ।

అహఙ్కారః పఞ్చతన్మాత్రాణి  ప్రసూతే  ।యావత్పఞ్చమహాభూతాని । ప్రధానం
మహాన్తం ప్రసూతే  ఇతి వ్యక్తావ్యక్తయోః  సారూప్యమ్ ।పుమాన్సారూప్యవైరూప్యవిపరీత
ఇతి । వ్యక్తావ్యక్తయోః  షడ్విధం సారూప్యమస్తి । పురుషస్య నైతత్సారూప్యమస్తి  ।
తస్మాత్సారూప్యవిపరీతః వైరూప్యవిపరీతశ్చేతి  । వ్యక్తావ్యక్తయోర్నవవిధం
వైరూప్య [ముక్త]మ్ । తత్రాష్టవిధవిపరీతః   పుమాన్ । త ఉక్తం వైరూప్యవిపరీత
ఇతి । పురుషాణామనేకత్వాన్న ప్రధానసారూప్యమ్  ॥ ౧౧॥
కారికా ౧౨
పర ఆహ । వ్యక్తమవ్యక్తఞ్చ   త్రిగుణముక్తమ్  । ఇమే త్రయో  గుణాః కిమాత్మకాః ।
ఆర్యయా ఉత్తరయతి ।
॥ ప్రీత్యప్రీతివిషాదాత్మకాః   ప్రకాశప్రవృత్తినియమార్థాః     ।
అన్యోన్యాభిభవాశ్రయజననమిథునవృత్తయశ్చ  గుణాః ॥ ౧౨ ॥ ॥
ఛ్: ప్రీత్యప్రీతి   ........................................ ।
....................మిథునవృత్తయశ్చ త్రిగుణధర్మాః  ॥
ప్రీత్యప్రీతివిషాదాత్మకా   ఇతి । సత్త్వం రజస్తమ ఇతీమే త్రయో  గుణాః । ప్రీతిః
సత్త్వస్యాత్మా । రజసోఽప్రీతిరాత్మా  । తమసో విషాద ఆత్మా । ఇతి త్రయః  స్వభావా
దృశ్యన్తే  । ప్రకాశప్రవృత్తినియమార్థా    ఇతి । కిం కుర్వన్తి ఇమే త్రయో
గుణాః । ఆద్యః ప్రకాశం  ప్రభాం  కర్తుం సమర్థః  ।మధ్యమస్తు జననం
ప్రవృత్తిం   కర్తుం సమర్థః  । అన్తిమః నియమం బన్ధం  కర్తుం సమర్థః  ।
ఇదం త్రిగుణాన్వయం  కార్యమ్ । అన్యోన్యాభిభవాశ్రయజననమిథునవృత్తయశ్చ
త్రిగుణధర్మా  ఇతి । కే ధర్మాస్త్రిగుణస్య  । తేషాం ధర్మాః పఞ్చవిధాః ।
(౧)అన్యోన్యాభిభవేతి । సత్త్వముత్కటఞ్చేద్ రజస్తమసీ అభిభవతి ।
యథా మహాన్ సూర్యరశ్మిశ్చన్ద్రనక్షత్రాదీనభిభవతి   । రజ ఉత్కటఞ్చేత్
సత్త్వతమసీ అభిభవతి ।యథా ప్రకాశమానః  సూర్యరశ్మిః నక్షత్రాణి
చన్ద్రఞ్చాభిభవతి  । తమ ఉత్కటఞ్చేద్ రజస్సత్త్వే అభిభవతి ।యథా
సూర్యస్య మహతా ప్రకాశేన  నక్షత్రాణాం  చన్ద్రస్య  చ ప్రకాశో  న దృశ్యతే ।
(౨)అన్యోన్యాశ్రయేతి  । ఇమే గుణాః పరస్పరాశ్రయాః  సర్వకార్యకరణసమర్థాః  ।
యథా త్రిదణ్డీ  పరస్పరాశ్రయా  కుణ్డికాదీనవష్టభ్నాతి   । (౩)అన్యోన్యజననేతి ।
కదాచిత్సత్త్వం రజస్తమసీ జనయతి । కదాచిద్ రజస్సత్త్వతమసీ జనయతి ।
కదాచిత్తమో రజస్సత్త్వే జనయతి ।యథా త్రయః  పురుషాః పరస్పరమాశ్రయన్యో
యుగపదేకమర్థం  కుర్వన్తి । తథా మహదాదిస్థా గుణాః పరస్పరమాశ్రయన్తః

సంహత్య జననమరణే కుర్వన్తి । (౪)అన్యోన్యమిథునేతి । సత్త్వం కదాచిద్రజసా
మిథునం, కదాచిత్ తమసా మిథునమ్ । రజః కదాచిత్సత్త్వేన మిథునం, కదాచిత్
తమసా మిథునమ్ । ఏవం తమోఽపి కదాచిత్సత్త్వేన మిథునం, కదాచిద్రజసా
మిథునమ్ ।యథోక్తా గాథా వ్యాసమహర్షిణా  ।
రజసో మిథునం సత్త్వం సత్త్వస్య మిథునం రజః ।
ఉభయోః సత్త్వరజసోర్మిథునం తమ ఉచ్యతే ॥ ఇతి ।
(౫)అన్యోన్యవృత్తీతి । ఇమే త్రయో  గుణాః అన్యోన్యమర్థం  కుర్వన్తి ।
యథా రాజకులస్త్రీ సుప్రియరూపశీలా  । అయం సత్త్వగుణ ఉచ్యతే ।
ఏతత్సత్త్వపరిణతం రూపం భర్తుర్బన్ధోశ్చ  ప్రీతిం  కరోతి । ఇదం
స్వార్థకరణముచ్యతే  । [సైవ ] సర్వాసాం సపత్నీనాం శోకం జనయతి ।
ఇదమన్యార్థకరణముచ్యతే  । అన్యేషాం విషాదమపి జనయతి ।యథా దాస్యాదయః
సదా తత్పరిచర్యాఖిన్నా మోచనమలభమానా విషాదావిష్టచిత్తా  భవన్తి ।
ఇదముచ్యతే అన్యార్థజననమ్  । ఇదమేవ సత్త్వగుణస్య స్వపరార్థకరణముచ్యతే  ।
రజః స్వపరార్థం  జనయతి ।యథా కశ్చిచ్చోరో రాజకులస్త్రియం  బధ్నాతి ।
తదా రాజవంశ్యోఽశ్వారూఢో దణ్డం  గృహీత్వా ఆగమ్య పరిత్రాయతే  ।
రాజవంశ్యో రజఃపరిణతః ।రాజవంశ్యో భయగోచరోఽపి స్త్రియః  అహం
మోచనం లప్స్యే ఇత్యానన్దం  జనయతి । ఇదమన్యార్థజననమ్  । అన్యే చోరా
రాజదర్శనాత్ స్థాణువన్న  చలన్తి । ఇదముచ్యతేఽన్యేషాం మోహజననమ్ ।
రజః స్వపరార్థం  జనయతీత్యుక్తమ్ । తమః స్వపరార్థం  జనయతి ।యథా
మహాన్ ఘనః కృష్ణమేఘః  విద్యుదాదీనారభతే ।మేఘస్తమఃపరిణతః । సర్వే
కృషీవలా ధాన్యోపజీవినో మోదన్తే । ఇదముచ్యతేఽన్యార్థజననమ్  ।మోహమపి
జనయతి ।యథా కాచిద్యువతిః భర్తృవియుక్తా ఇమం మేఘం విద్యుతఞ్చ
దృష్ట్వా  ఖిద్యతే భర్తా న ప్రతినివృత్త  ఇతి । స్త్రియో మోహం జనయతి
[మేఘ] ఇతీదముచ్యతే స్వార్థజననమ్  ।శోకమపి జనయతి ।యథా వణిజః
పథి వర్తమానాః సంక్లిన్నా  భారవహనాసమర్థా ఖిన్నహృదయా భవన్తి ।
ఇదముచ్యతేఽన్యార్థజననమ్  । ఏవం పఞ్చవిధాస్త్రిగుణాన్వయా  ధర్మాః ॥ ౧౨॥
కారికా ౧౩
కిఞ్చాస్తి గుణానాం లక్షణమ్ ।
॥ సత్త్వం లఘు ప్రకాశకమిష్టముపష్టమ్భకం    చలఞ్చ రజః ।
గురు వరణకమేవ తమః ప్రదీపవచ్చార్థతో   వృత్తిః ॥ ౧౩ ॥ ॥

ఛ్: సత్త్వం లఘుప్రకాశకలక్షణమిష్టం   రజ
ఉపష్టమ్భకచలలక్షణమిష్టమ్   ।
తమో గురువరణకలక్షణమిష్టం , ప్రదీపవద్విరుద్ధసంయోగః   ॥
సత్త్వం లఘుప్రకాశకలక్షణమిష్టమితి   । లఘు సూక్ష్మమ్ । ప్రకాశకం
ప్రదీపకమ్  । తత్ సత్త్వమాఖ్యాతమ్ । సత్త్వముత్కటఞ్చేత్ సర్వాణీన్ద్రియాణి  లఘూని
మృదూని విషయగ్రహణసమర్థాని   భవన్తి । తదా మన్తవ్యం సత్త్వముత్కటమితి ।
రజ ఉపష్టమ్భకచలలక్షణమిష్టమితి   । ఉపష్టమ్భకమున్మనః
అన్యావిగణయితృ ।యథా మత్తగజః కలహః మృగయమాణః ద్విషన్తం
గజమాగతం స్థగయతే  । రజ ఉత్కటఞ్చేత్ తదా మనుష్యః సదా కలహం
మృగయతే । సదా చలచిత్త ఏకత్రావస్థానాసమర్థశ్చ    భవతి ।
తదా మన్తవ్యం రజోగుణ ఉత్కట ఇతి । తమో గురువరణకలక్షణమితి ।
తమోగుణోయద్యుత్కటః, [తదా] సర్వశరీరం గురు । ఇన్ద్రియాణి  [తమో]వృతత్వాద్
విషయగ్రహణాసమర్థాని   । తదా మన్తవ్యం తమో గుణ ఉత్కట వర్తతే । పర ఆహ ।
యది గుణాః పరస్పరవిరుద్ధాః  । [తథాపి] ఏకపురుషతన్త్రస్యాస్వతన్త్రత్వాద్ 
యుగపదేకాం వృత్తిం లభన్తే ।యథా ప్రదీపార్థం   మిథో విరుద్ధానాం
సంయోగః । ప్రదీపార్థం   హి త్రయః  పదార్థా [మిథో విరుద్ధా అపి] సంయుజ్యన్తే ।
తైలవర్తికయోర్విరుద్ధః    అగ్నిః । తైలమపి  అగ్నివర్తికయోర్విరుద్ధమ్  । ఏవమపి
మిథో విరుద్ధాః  పదార్థాః  పురుషార్థం  వృత్తిం  కుర్వన్తి । తథా త్రయో  గుణా
అపి విరుద్ధస్వభావత్వేఽపి  వృత్తిం కుర్వన్తి ॥ ౧౩॥
కారికా ౧౪
పర ఆహ । షట్ సారూప్యాణి పూర్వముక్తాని । [తత్ర ] ఏకవిధముపలబ్ధం  మయా ।
అవశిష్టాని  పఞ్చ నోపలబ్ధాని  । త్రైగుణ్యం  సాధితమ్ । అవశిష్టాని
పఞ్చాపి సాధయితవ్యాని । ఆర్యయోత్తరమాహ ।
॥ అవివేక్యాదిః సిద్ధస్త్రైగుణ్యాత్తద్విపర్యయాభావాత్   ।
కారణగుణాత్మకత్వాత్కార్యస్యావ్యక్తమపి  సిద్ధమ్  ॥ ౧౪ ॥ ॥
ఛ్:అవివేక్యాదిః సిద్ధో గుణాద్విపర్యయాభావాత్ ।
కార్యగుణః కారణగుణమనుసరతి [అతః]అవ్యక్తం  సిద్ధమ్  ॥
అవివేక్యాదిః సిద్ధ ఇతి । అవివేక్యాదయః పఞ్చ ధర్మా యథాపూర్వముక్తా
వ్యక్తే  సిద్ధాః  ప్రధానేఽపి  సిధ్యన్తి । తతః సిద్ధత్వాత్కార్యస్య  ।

గుణాదిపర్యయాభావాదితి । అమీ అవివేక్యాదయః పఞ్చధర్మా వ్యక్తే  సిద్ధత్వాత్
ప్రధానేఽవశ్యం  సన్తీతి జ్ఞాయతే  । కథమేవమ్ । త్రైగుణ్యాత్  । అపృథక్స్థాయి
త్రైగుణ్యఞ్చేత్  । [తదా]మిథోఽవివేకీతి జ్ఞాయతే  ।యద్యవివేకి, తదా విషయ
ఇతి జ్ఞేయమ్  ।యది విషయ ఇత్యుచ్యతే । తదా సామాన్యం జ్ఞేయమ్  ।యదిసామాన్యం
స్వీక్రియతే , తతః అచేతనం జ్ఞాయతే  ।యది విషయః,యది సామాన్యమ్,యది
చాచేతనమ్ । తతః ప్రసవధర్మి  జ్ఞాయతే  ।యది జ్ఞాయతే  ఇమే షడ్ ధర్మా
వ్యక్తే  సన్తీతి  । తదా తే షడ్ ధర్మాః ప్రధానేఽపి  సన్తీతి జ్ఞాయతే  ।
కథమేవం జ్ఞాయతే  । విపర్యయేఽభావాత్ ।మూలప్రకృతిర్వివర్జితఞ్చేత్ 
తదా కార్యం షడ్ధర్మ  న స్యాత్ ।యథా తన్తుతిరస్కృత[శ్చేత్], తదా
నాస్తి పటో వ్యతిరిక్తః ।యత్రైవ  పటవస్తత్రైవ  తన్తవః । తన్తుపటౌ
హ్యవివిక్తౌ । కార్యం కారణాధీనమ్ । కార్యకారణే చ న వివిక్తే । కార్యగుణః
కారణగుణమనుసరతి [అతో]ఽవ్యక్తం సిద్ధమితి  ।లోకేఽస్మిన్ సర్వే కార్యగుణా
నియమేన కారణగుణమనుసరన్తి ।యథా కృష్ణతన్తుకృతః  పటః । స హి
నియమేన తన్తుకార్ష్ణ్యమనుసరతి  । తథా వ్యక్తాద్యపి త్రైగుణ్యాత్  పఞ్చధర్మ
సిద్ధమ్  । కార్యస్య షడ్ధర్మత్వాజ్జ్ఞాయతేఽవ్యక్తేఽపి    షడ్ధర్మాః  సన్తీతి
॥ ౧౪॥
కారికా ౧౫
పర ఆహ ।లోకే యది వస్తు నోపలభ్యతే । తదా తద్వస్తు అసదిష్యతే ।యథా
ద్వితీయః శిరః । తథా ప్రకృతిరపి  నోపలభ్యతే । కథం జ్ఞాయతే  సాస్తీతి ।
ఉచ్యతే ।హిమవతో భారస్తత్పరిమాణఞ్చ న జ్ఞాయతే  । నహి వక్తుం శక్యతే
పరిమాణం నాస్తీతి । తథా ప్రకృతిరపి  । కేన హేతునా జ్ఞాతుం  శక్యతే అస్తీతి ।
॥ భేదానాం పరిమాణాత్ సమన్వయాచ్ఛక్తితః ప్రవృత్తేశ్చ   ।
కారణకార్యవిభాగాదవిభాగాద్వైశ్వరూప్యస్య  ॥ ౧౫ ॥ ॥
ఛ్: భిన్నజాతీనాం సపరిమాణత్వాత్ సమస్వభావత్వాత్ శక్తి[తః] ప్రవృత్తేశ్చ   ।
కారణకార్యవిభాగాద్ వైశ్వరూప్యస్యావిభాగాత్  ॥
అస్తి ప్రధానమ్  । కథం జ్ఞాయతే  । భిన్నజాతీనాం సపరిమాణత్వాదితి ।
లోకేఽస్మిన్ యద్వస్తు సకర్తృకమ్ । తద్వస్తు పరిమాణపరిచ్ఛిన్నమ్ ।యథా
కులాలః సపరిమాణాన్మృత్పిణ్డాత్  పరిచ్ఛిన్నపరిమాణం ఘటం కురుతే । అయం ఘటో
యది నిష్కారణః । [తదా]ఘటః పరిచ్ఛిన్నపరిమాణో న స్యాత్ ।ఘటశ్చ

నోత్పన్నః స్యాత్ । దృశ్యతే తు ఘటః పరిచ్ఛిన్నపరిమాణః । తస్మాజ్జ్ఞాయతే
సకారణమితి ।యథా తన్తునిష్పన్నం పటాదికమ్ । తథా సర్వపదార్థోఽపి  ।
ఏషు ధర్మేషు (= తత్త్వేషు)మహదాది వ్యక్తమపి పరిచ్ఛిన్నపరిమాణమ్ ।
కిం [తత్] పరిచ్ఛిన్నం పరిమాణమ్ ।మహానేకః, ఏకోఽహఙ్కారః, పఞ్చ
తన్మాత్రాణి , ఏకాదశేన్ద్రియాణి , పఞ్చ మహాభూతాని । [ఏవం] వ్యక్తమిదం
సపరిమాణం దృష్టమస్మాభిః  । ఇతి సామాన్యతో దృష్టానుమానేన  జ్ఞాయతే
ప్రధానమవశ్యమస్తీతి  ।యది ప్రధానమసత్ , వ్యక్తమిదమపరిచ్ఛిన్నపరిమాణం
స్యాత్ । కిఞ్చ పునరసద్భవేత్ । సమస్వభావత్వాదితి ।యథా చన్దనఖణ్డః   ।
తత్ఖణ్డేషు   బహుష్వపి చన్దనస్వభావోఽన్తత  ఏకః । తథా వ్యక్తమపి ।
మహదాదిషు విభిన్నేషు త్రైగుణ్యస్వభావ  ఏకః । తేషామేకస్వభావత్వాజ్జ్ఞాయతే
తత్ సర్వం సకారణమితి । అతో జ్ఞాయతే  ప్రధానమస్తీతి  । శక్తి [తః]
ప్రవృత్తేశ్చేతి   ।యోయత్ర శక్తో భవతి । స తత్ర ప్రవర్తతే   ।
యథా కులాలో ఘటఘటికా[కరణ]శక్తో ఘటఘటికయోః ప్రవర్తతే   । న
పటాదౌ ప్రవర్తతే   । ఇయం ఘటికా ఉత్పద్యమానా శక్తిమాశ్రిత్య  సిధ్యతి ।
సా చ శక్తిర్నియమేన సాశ్రయా  యదుత కులాలాశ్రయా  । తథా వ్యక్తమపి ।
వ్యక్తస్యాస్తి  ప్రవృత్తిః   । ఇయం ప్రవృత్తిః   శక్త్యా సిద్ధ్యతి  ।సా చ
శక్తిః సాశ్రయా  । తదాశ్రయః  ప్రధానమ్  । శక్తి [తః] ప్రవృత్తేః   జ్ఞాయతే
ప్రధానమస్తీతి  । కారణకార్యవిభాగాదితి ।లోకే కారణకార్యవిభాగశ్చ
దృశ్యతే ।యథా మృత్పిణ్డః  కారణమ్ ।ఘటాదికం కార్యమ్ । అయం ఘటో
జలతైలాదిధారణే  సమర్థః  । న తు మృత్పిణ్డః  । అయం కారణకార్యవిభాగః ।
తన్తుపటావప్యేవమ్ । తథా మహదాది వ్యక్తమవశ్యం కార్యమ్ । ఏతత్కార్యం
దృష్ట్వా  జానీమో వ్యతిరిక్తం కారణం విరూపమస్తీతి । తస్మాదస్తి ప్రధానమ్  ।
వైశ్వరూప్యస్యావిభాగాదితి  । కిఞ్చాస్తి కారణాన్తరమ్ అస్తి ప్రధానం  వస్తుత
ఇతి జ్ఞాపయితుమ్  । వైశ్వరూప్యస్యేతి  । త్రివిధో  హి లోకో యదుత పృథివీ
అన్తరిక్షం ద్యౌరితి । ప్రలయకాలే  సర్వో లోకోఽవిభక్తః । పఞ్చమహాభూతాని
ఏకాదశేన్ద్రియాణి  పఞ్చతన్మాత్రేషు  విలీయ అవిభక్తాని ।యావన్మహాన్ ప్రధానే
విలీయ అవిభక్తః । ఇదం వ్యక్తమిదం  ప్రధానమితి  [వివిచ్య] న వక్తుం శక్యతే ।
ప్రలయకాలే  వ్యక్తస్యాభావాత్ప్రధానమపి  అవిద్యమానం భవేత్ । ప్రధానం
యది నాస్తి । సంసారోఽపి న భవేత్ । నైతద్యుజ్యతే  ।యతస్త్రివిధలోకస్య
పునస్సర్గసమర్థం   ప్రధానమస్తి  । అతో జానీమః ప్రధానమస్తీతి  । [ఏవం]
పఞ్చహేతుభ్యః ప్రధానం  స్థాపితమ్  ॥ ౧౫॥

కారికా ౧౬
పర ఆహ ।యది ప్రధానమస్తి  । [తథాపి] న వ్యక్తం  జనయితుం శక్నోతి ।
నిస్సహాయత్వాత్ ।యథా ఏకః పురుషః పుత్రం  జనయితుం న శక్నోతి । ఏకస్తన్తుర్న
పటం జనయితుం శక్నోతి । తథా ప్రధానమపి  । ఆర్యయోత్తరమాహ ।
॥ కారణమస్త్యవ్యక్తం  ప్రవర్తతే   త్రిగుణతః  సముదయాచ్చ ।
పరిణామతః సలిలవత్ ప్రతిప్రతిగుణాశ్రయవిశేషాత్    ॥ ౧౬ ॥ ॥
ఛ్:అవ్యక్తం  వ్యక్తజననకారణమ్ , త్రయో  గుణాః సముదితా వ్యక్తం జనయన్తి ।
పరిణామతః సలిలవత్ ప్రతిప్రతిగుణవిశేషాత్   ॥
అవ్యక్తం  వ్యక్తజననకారణమితి  । ప్రధానం  త్రిగుణయుక్తత్వాద్  వ్యక్తం
జనయితుం శక్నోతీత్యర్థః  । ప్రధానస్యేమే  గుణా న సన్తి [చేత్] । తదా
భవదుక్తం సత్యం స్యాత్ ।యది సన్తి త్రయో  గుణాః, [తదా] సంయోగాభావాద్
వ్యక్తం జనయితుం న శక్నోతీత్యేతన్న యుజ్యేత । త్రయో  గుణాస్సముదితా
వ్యక్తం జనయన్తి ఇతి ।యథా బహవస్తన్తవః  సముదితాః పటం జనయన్తి ।
తథా త్రయో  గుణా అపి పరస్పరాశ్రితత్వాద్  వ్యక్తం  జనయన్తి । పర ఆహ ।
లోకే జననం ద్వివిధమ్ । (౧) పరిణామజం,యథా దుగ్ధాదిజం  దధ్యాది ।
(౨)అపరిణామజం,యథామాతాపితృజః పుత్రః  । ప్రధానజం  వ్యక్తం  కస్య
కారణజస్య సమ్బన్ధి ఇష్యతే । ఉత్తరమాహ । పరిణామతః దుగ్ధదధివత్  ।
ప్రధానం  వ్యక్తం  పరిణమతి ।యదేవ వ్యక్తం తదేవ ప్రధానమ్  । అతో న
భిన్నజాతీయజమిహ స్వీక్రియతే  । పర ఆహ ।యద్యేకం కారణం, న బహువిధం
కార్యం జనయితుం శక్నుయాత్ । ఏష్వర్థేషు  ప్రధానమేకఞ్చేత్  కథం త్రివిధం
లోకం జనయేత్ । దివి జాతా[శ్చే]త్తదా సుఖినః ।మనుష్యజాతాస్తు దుఃఖినః ।
తిర్యగ్జాతాస్తు  మూఢా ఇతి ।యద్యేకస్మాత్కారణాజ్జాయతే  । కథం త్రిధా  వర్గో
లభ్యతే । సమాధీయతే । సలిలవత్ ప్రతిప్రతిగుణవిశేషాత్   ।
దివ్యమాదావేకరసం జలం ప్రాప్నోతి  మేదినీమ్ ।
నానారసం పరిణమతి పృథక్ పృథగ్భాజనవిశేషాత్ ॥
యది సువర్ణభాజనే  వర్తతే । తద్రసోఽతిమధురః  ।యది పృథివీం ప్రాప్నోతి  ।
పృథివీగన్ధమనుసృత్య  రసో నానా భవతి, న సమః । తథా త్రివిధో
లోకోఽపి [న సమః] । ఏకస్మాత్ప్రధానాదుత్పన్నస్య [అపి] త్రిగుణవైషమ్యాత్   ।
దివి సత్త్వం విశాలమ్ । అతో దేవాః సదా సుఖమనుభవన్తి ।మనుష్యేషు
రజో విశాలమ్ । అతో మనుష్యాః బహు దుఃఖమనుభవన్తి । తిర్యగ్గతేషు  తమో

విశాలమ్ । అతస్తిర్యగాదయః సదామూఢాః । ఆసు గతిషు సర్వత్ర గుణాః సదా
సంయుక్తాః ।ఔత్కట్యానౌత్కట్యాభ్యాం తథా విశేషః । ఏవమేకం ప్రధానం  త్రీన్
లోకాఞ్జనయతి  । త్రిగుణవైషమ్యాత్తు   తారతమ్యమ్ ॥ ౧౬॥
కారికా ౧౭
ప్రధానమవసితమ్  । అథేదానీం పురుషం వ్యాఖ్యాస్యామః । పురుషః
ప్రధానవత్సూక్ష్మః  । కథం జానీమః పురుషోఽస్తీతి ప్రకాశయితుమిమామార్యామాహ  ।
॥ సఙ్ఘాతపరార్థత్వాత్   త్రిగుణాదివిపర్యయాదధిష్ఠానాత్   ।
పురుషోఽస్తి భోక్తృభావాత్కైవల్యార్థం   ప్రవృత్తేశ్చ   ॥ ౧౭ ॥ ॥
ఛ్: సఙ్ఘాతపరార్థత్వాత్   త్రిగుణవిపర్యయాదధిష్ఠానాత్   ।
భోక్తృభావాత్కైవల్యా [ర్థం  ప్రవృత్తే  ]శ్చ ఇతీమే పఞ్చ హేతవః సాధయన్తి
పురుషోఽస్తీతి ॥
(౧) సఙ్ఘాతపరార్థత్వాదితి   ।యథా వ్యక్తావ్యక్తజ్ఞ  [విజ్ఞానా ]న్ మోక్షో
లభ్యతే తథా ప్రథమార్యాయాముక్తమ్  । కిఞ్చ ప్రధానవ్యక్తసాధనాని   పఞ్చ
హేతవః సమ్యక్ ప్రతిపాదితాః  । అథ పురుషోఽతిసూక్ష్మః సాధయితవ్యః । అస్తి
పురుషః సఙ్ఘాతపరార్థత్వాత్   ।లోకే హి వయం పశ్యామః సర్వః సఙ్ఘాతః
పరార్థ ఇతి ।యథా శయనాసనాదయః సఙ్ఘాతా  న స్వార్థాః  అవశ్యం పరార్థాః
కల్పితాః । అస్త్యన్య ఉపభోజకః । తదర్థా గృహాదిసఙ్ఘాతాశ్చైవమ్   ।
తథా మహదాద్యపి । పఞ్చభూతసఙ్ఘాతో  దేహ ఆఖ్యాయతే । అయం దేహో న
స్వార్థః  । [కిన్తు] ఏకాన్తతః పరార్థోఽధ్యవసీయతే  । పురుష ఏవ పరః ।
అతో జానీమోఽస్తి పురుష ఇతి । (౨) త్రిగుణవిపర్యయాదితి  । ప్రధానవ్యక్తయోః 
షడ్విధం సారూప్యముక్తం పూర్వమార్యాయామ్ । [యథా]

త్రిగుణమవివేకి  విషయః సామాన్యమచేతనం ప్రసవధర్మి  ।
వ్యక్తం  తథా ప్రధానం  తద్విపరీతస్తథా చ పుమాన్ ॥ ఇతి ॥
ఏతత్షట్కవిపర్యయాదుచ్యతేఽస్తి  పురుష ఇతి । (౩)అధిష్ఠానాదితి  ।
యది దేహమిమం పురుషోఽధితిష్ఠతి  । తదా దేహశ్చేష్టతే  ।యది నాస్తి
దేహస్యాధిష్ఠాతా  పురుషః । తదా న చేష్టతే  ।యథోక్తం షష్టివర్గతన్త్రే   ।
పురుషాధిష్ఠితం  ప్రధానం  వ్యక్తం  జనయతి । ఇతి । తస్మాజ్జానీమోఽస్తి
పురుష ఇతి । (౪)భోక్తృభావాదితి ।యథా లోకే షడ్రసం  పానం భోజనం
చ దృష్ట్వా  జ్ఞాయతే  అస్త్యన్యో భోక్తేతి । తథా మహదాది దృష్ట్వా

జ్ఞాయతేఽవశ్యమన్యేన  భోక్త్రా భవితవ్యం యస్య భోజన[మిద]మ్ ।
తస్మాజ్జానీమోఽస్తి  పురుష ఇతి । (౫) కైవల్యా [ర్థం  ప్రవృత్తే  ]శ్చేతి ।
యది దేహమాత్రమస్తి  । ఆర్యజనోపదిష్టో మోక్షోపాయో నిరర్థక  ఏవ స్యాత్ ।
యథా పురా కశ్చిదృషిర్బ్రాహ్మణానుపగమ్యైవమువాచ  ।
సర్వే [యూయం] వేదధనాః సర్వే చ సోమపాయినః ।
సర్వే దృష్టాత్మజముఖా  భిక్షుధర్మమథేచ్ఛథ ॥ ఇతి ।
యది దేహమాత్రమస్తి  । కిమర్థమిదం  [వచనమ్] । అతో జానీమో దేహవ్యతిరిక్త
ఆత్మా స్వభావతోఽస్తీతి ।యది నాస్త్యన్య ఆత్మా, దేహమాత్రమస్తి  । తదా
మాతాపిత్రాచార్యాణాం  పూజ్యానాం మరణానన్తరముత్సృష్టాదేహా  యది దహ్యన్తే
ఖన్యన్తే  వా, ఏవం పర్యుపాస్యన్తే । తదా పాపం లభ్యేత । న పుణ్యగుణః స్యాత్ ।
ఏతదర్థం  జానీమోఽస్త్యన్య ఆత్మేతి । కిఞ్చాస్తి ఆప్తవచనమ్ ।
మజ్జాస్థినీ   రజ్జుస్థూణౌ   భవతః, రక్తమాంసే మృత్పాంసూ భవతః ।
అశుచ్యనిత్యం దుఃఖం [శరీరం] ప్రభురాత్మా  ఏతత్సమ్బన్ధవర్జితః   ॥
త్యజ ధర్మమధర్మం వాపి త్యాజ్యం తుచ్ఛసత్యకమ్ ।
త్యాగభావోఽపి త్యక్తవ్యః విశుద్ధాః  కేవలైశితా  ॥ ఇతి ।
యద్యాత్మా నాస్తి । కైవల్యం  న వర్తేత । అస్మాదాప్తాగమాత్పురుషో నియతమస్తీతి
జానీమః । ఇమాన్ పఞ్చహేతూనాశ్రిత్య  పురుషాస్తిత్వం సాధితమ్ ॥ ౧౭॥
కారికా ౧౮
పర ఆహ । పురుషః కిం బహుశరీరేషు సంహత్యైకో  లక్ష్యతే [ఉత]
ప్రతిశరీరమేకః  పురుషః ।యద్యుచ్యతే కథమేవం సంశయ ఇతి । ఆచార్యాణాం
మిథో విరుద్ధవాదిత్వాత్  । కశ్చిదాహ । ఏకః పురుషః సర్వశరీరాణి వ్యాప్నోతి ।
మణిగ్రథనసూత్రవత్   ।మణయో బహవః సూత్రమేకమ్  ।యథా చ విష్ణురేకః
స్త్రీషష్టిసహస్రైః    సమమేకస్మిన్ సమయే రమతే । తథా పురుషోఽప్యేకః
సర్వశరీరాణి వ్యాప్నోతి । ఇతి । అన్యః కశ్చిదాచార్యః పునరాహ । ప్రతిశరీరం
భిన్న ఆత్మాస్తీతి । తస్మాన్మమ సంశయో జాతః । సమాధీయతే । బహవః పురుషాః ।
ప్రతిశరీరం  పృథక్ పృథక్ పురుషోఽస్తి । కథమేవం జ్ఞాయతే  । ఆర్యయా
వివృణోతి ।
॥ జన్మమరణకరణానాం ప్రతినియమాదయుగపత్ప్రవృత్తేశ్చ  ।
పురుషబహుత్వం సిద్ధం  త్రైగుణ్యవిపర్యయాచ్చైవ   ॥ ౧౮ ॥ ॥
ఛ్: జన్మమరణకరణానాం ప్రతినియమాదయుగపద్వృత్తికరణాచ్చ  ।

త్రైగుణ్యవిభేదాత్పురుషబహుత్వం  సిద్ధమ్  ॥
జన్మమరణకరణానాం ప్రతినియమాదితి  ।యది పురుష ఏకః । తదా ఏకస్మిన్
జాయమానే సర్వే జాయేరన్ । సర్వత్ర సర్వాః స్త్రియో  గర్భిణ్యః స్యుః ప్రసవవత్యః
స్యుః పుత్రవత్యః  స్యుః పుత్రీవత్యశ్చ  స్యుః । నైవం  భవన్తియుగపదేకస్మిన్
సమయే ప్రతిప్రతివిలక్షణాః   [సత్యః] । తస్మాజ్జానీమో  బహవః పురుషా
ఇతి । కిఞ్చ [యది]పురుష ఏకః, ఏకస్మిన్ మ్రియమాణే  సర్వేఽపి మ్రియేరన్  ।
ఏతదర్థాసమ్భవాజ్జ్ఞాయతే   నైకః  పురుష ఇతి । కిఞ్చ కరణానాం ప్రతినియమాత్  ।
యద్యేకః పురుషః, ఏకస్మిన్ బధిరే సర్వేఽపి బధిరాః స్యుః । సర్వేఽపి
అన్ధమూకకాణాదయశ్చ  స్యురేకస్మిన్ సమయే । తథాత్వాసమ్భవాజ్జ్ఞాయతే
బహవః పురుషా ఇతి । కిఞ్చ త్రైగుణ్యవిభేదాత్  ।యది పురుష ఏకః,
త్రైగుణ్యమవిలక్షణం  స్యాత్ ।యథా ఏకో బ్రాహ్మణస్త్రీన్   పుత్రాన్  జనయతి । ఏకో
మేధావీ సుఖీ చ । ద్వితీయః కోపనో దుఃఖీ చ । తృతీయస్తామసోమూఢశ్చ ।
యద్యేకః పురుష ఏకస్మిన్ సాత్త్వికే సర్వే సమం సాత్త్వికాః [స్యుః] ।దుఃఖిని
మూఢే చైవమ్  । [అతో యద్] ఉక్తం భవతా పురుష ఏకో మణిగ్రథన [సూత్ర ]వద్
విష్ణువచ్చేతి  । నైతద్యుజ్యతే  । తస్మాత్ హేతుపఞ్చకేన జానీమో బహవః
పురుషా ఇతి ॥ ౧౮॥
కారికా ౧౯
పర ఆహ ।మమాత్ర సంశయః । [కి]మయం పురుషః కర్తా వా అకర్తా వేతి ।
యద్యుచ్యతే కథమయం సంశయ ఇతి ।లోకవ్యవహారాత్ ।లోకో హి వదతి పురుషో
గచ్ఛతి పురుష ఆగచ్ఛతి పురుషః కర్తేతి ।సాఙ్ఖ్యా  వదన్తి పురుష
అకర్తేతి । వైశేషికా  వదన్తి పురుషః కర్తేతి  । తస్మాన్మమ సంశయః ।
సమాధీయతే । పురుషః అకర్తేతి । కథం జ్ఞాయతే  । ఆర్యయా వివృణోతి ।
॥ తస్మాచ్చ విపర్యాసాత్ సిద్ధం  సాక్షిత్వమస్య పురుషస్య ।
కైవల్యం  మాధ్యస్థ్యం  ద్రష్టృత్వమకర్తృభావశ్చ   ॥ ౧౯ ॥ ॥
ఛ్: వ్యక్తావ్యక్తవిపర్యాసాత్  పురుషస్య సాక్షిత్వం సిద్ధమ్  ।
కైవల్యం  మాధ్యస్థ్యం  ద్రష్టృ  [త్వ]మకర్తృ[భావ]శ్చ ॥
వ్యక్తావ్యక్తవిపర్యాసాదితి  ।పూర్వస్మిన్నార్యాద్వయ ఉక్తం పురుషః
ప్రధానాద్భిన్నః  వ్యక్తాదతిరిక్తశ్చేతి । తదుభయలక్షణవిపర్యాసాత్,

ఉభయవైషమ్యాత్  । త్రయో  గుణాః కర్తారః । తత్త్రిగుణవిభిన్నత్వాద్  అకర్తేతి ।

పర ఆహ । కిం ప్రయోజనమనేన  ఇతి । ఉచ్యతే ।సాక్షిత్వస్య స్థాపనాత్  ।
పురుషస్య సాక్షిత్వం సిద్ధమ్  । పురుషస్య జ్ఞాతృత్వాత్  ।నావశిష్టాని
తత్త్వాని తథా । కైవల్యమితి  । ప్రకృతివికారాభ్యాం  భేదే సతి పురుషస్య
పరిశుద్ధత్వాత్  కైవల్యమ్  ।మాధ్యస్థ్యమితి  । త్రిగుణభిన్నత్వాద్  గుణానాం
చ సంకోచవికాసవైషమ్యాన్  మాధ్యస్థ్యమిష్యతే  [పురుషస్య] ।యథైకః
పరివ్రాజకః  కేవల ఏకత్ర స్థితో  గతాగతమన్యం నానుసరతి [కిన్తు]
కేవలం పశ్యతి । తథా త్రయో  గుణాః సంకోచవికాసజననమరణసమర్థాః  ।
కేవలమేకః పురుషః పశ్యతి తథావ్యాపారాన్ । తస్మాన్మాధ్యస్థ్యమిష్యతే  ।
ప్రకృతివికారభిన్నత్వాత్  పురుషస్య సచేతనత్వాద్ ద్రష్టృత్వముచ్యతే   ।
తద్వ్యాపారత్వాద్ద్రష్టేత్యుచ్యతే   న కర్తేతి । అతో గుణాః కుర్వన్తి ఇత్యయమర్థః
సిద్ధః  । అస్తి పురుషః । స చానేకోఽకర్తా ఇత్యయమర్థోఽపి  సిద్ధః  ॥ ౧౯॥
కారికా ౨౦
పర ఆహ ।యద్యకర్తా పురుషః,కోఽధ్యవసాయం కరోతి ధర్మం
చరిష్యామీతి । అనిష్టం  పరిహరిష్యామి ప్రణిధానం  వా సాధయిష్యామీతి
కోఽధ్యవసాయం కరోతి ।యది త్రయో  గుణాః కుర్వన్తి తమధ్యవసాయమ్ । ఏషాం
సచేతనత్వం భవేత్ । [నేదమిష్టమ్ ]గుణానామచేతనత్వస్య ప్రాగుపన్యాసాత్  ।
యది పురుషోఽధ్యవసాయం కరోతి । తదా పురుషః కర్తా సిద్ధ్యేత్  । [న
చైతదిష్టమ్  ]పురుషస్యాకర్తృత్వస్య ప్రాగుపన్యాసాత్  । తస్మాదుభయథా దోషో
భవతి । ఆర్యయోత్తరమాహ ।
॥ తస్మాత్తత్సంయోగాదచేతనం చేతనావదివ లిఙ్గమ్  ।
గుణకర్తృత్వేఽపి తథా కర్తేవ భవత్యుదాసీనః ॥౨౦ ॥ ॥
ఛ్: త్రయో  గుణాః పురుషసంయోగాదచేతనాశ్చేతనావన్త ఇవ [భవన్తి] ।
త్రిగుణకర్తృత్వాదుదాసీనః  కర్తేవ  [భవతి] ॥
త్రయో  గుణాః పురుషసంయోగాదితి । ఇమే గుణా అచేతనాః కుర్వన్తి । పురుషః
సచేతనో న కరోతి । అనయోర్ద్వయోః  సంయోగాద్గుణాశ్చేతనావన్త  ఇవ [భవన్తి] ।
యథా దగ్ధో ఘటోఽగ్నినా సంయుక్త ఉష్ణః , సలిలేన సంయుక్తః శీతః । తథా
త్రయో  గుణాశ్చేతనావతా సంయుక్తాశ్చేతనావన్త ఇవ కుర్వన్త్యధ్యవసాయమ్ ।
అత ఉక్తమచేతనాశ్చేతనావన్త ఇవేతి । [యద్] ఉక్తం భవతా లోకవ్యవహారాత్
పురుషః కర్తా ఇతి । తమర్థం  సమాదధ్మః । త్రిగుణకర్తృత్వాదుదాసీనః  కర్తేవ

[భవతీ]తి । తత్సంయోగాదకర్తా కర్తేత్యుచ్యతే  ।యథా కశ్చిద్బ్రాహ్మణో
భ్రమాచ్చోరసంఘమధ్యం  ప్రవిష్టః   ।చోరే హన్తుం గృహీతే సోఽపి సహ
హన్తుం గృహీతః ।చోరేణ సహ గమనాత్ చోరనామ లభ్యతే । తథా పురుషోఽపి
కర్త్రానుబద్ధః   లోకవ్యవహారేణోచ్యతే పురుషః కర్తేతి ॥౨౦॥
కారికా ౨౧
పర ఆహ । ప్రకృతిపురుషౌ  కేన హేతునా సంయుక్తౌ । ఆర్యయా ఉత్తరమాహ ।
॥ పురుషస్య దర్శనార్థం  కైవల్యార్థం   తథా ప్రధానస్య  ।
పఙ్గ్వన్ధవదుభయోరపి   సంయోగస్తత్కృతః సర్గః  ॥౨౧ ॥ ॥
ఛ్:పురుషస్త్రిగుణదర్శనార్థీ  , ప్రధానఞ్చ  కైవల్యార్థమ్   ।
పఙ్గ్వన్ధవత్సంయుక్తౌ  , ఇత్యర్థవశాల్లోకసర్గః    ॥
పురుషస్త్రిగుణదర్శనార్థీతి   । పురుష ఏవం మన్యతే అహం త్రిగుణం
ప్రధానం  ద్రక్ష్యామీతి  । అతః పురుషః ప్రధానేన  సంయుజ్యతే । ప్రధానం
కైవల్యార్థమితి   । [ప్రధానమేవం  మన్యతే]అయం తపస్వీ పురుషః కేవలః
జ్ఞానదర్శనశక్తిమాన్   । తస్య కైవల్యం  ప్రాపయిష్యామీతి  । తదర్థం
ప్రధానపురుషౌ  సంయుజ్యేతే ।యథా రాజా పురుషేణ సంయుజ్యతే ఇమం
పురుషం నియోక్ష్య ఇతి । స పురుషోఽపి రాజ్ఞా సంయుజ్యతే ।రాజా మే
వృత్తిం దాస్యతీతి । అతో రాజపురుషయోః సంయోగోఽర్థవశాత్సిద్ధః   ।
తథా ప్రధానపురుషయోః  సంయుక్తత్వమపి । పురుషస్య దర్శనార్థం
ప్రధానస్య  కైవల్యార్థం   పఙ్గ్వన్ధవత్సంయోగః   । అత్ర దృష్టాన్తః   ।
పురా కిల వణిక్సార్థ ఉజ్జయినీం  ప్రస్థితః   చౌరైరభిహతః
పృథక్ విశ్లిష్టో  జగామ । [తదా] ఏకో జాత్యన్ధః  ఏకో జాతిపఙ్గుశ్చ
సర్వజనోత్సృష్టావాస్తామ్  । అన్ధః  సమన్తాచ్చఙ్క్రమమాణః ఆసీనేన పఙ్గునా
దృష్టః  । పఙ్గురపృచ్ఛత్  । కస్త్వమితి । అన్ధః  ప్రత్యవదత్  । అహం
జాత్యన్ధః  న జానామి యేన సమన్తాచ్చఙ్క్రమే । త్వం పునః కః । పఙ్గుః
ప్రత్యవదత్  । అహం జాతిపఙ్గుః  మార్గదర్శనమాత్రక్షమః   అసమర్థో గన్తుమితి ।
[జాత్యన్ధోఽవదత్ ] తస్మాన్మమ స్కన్ధ ఉపవిశ । అహం మార్గం  నేతుం శక్నోమి ।
త్వం మమ పన్థానం  దర్శయ । ఇతి । ఏవం ద్వౌ పురుషౌ మిథఃసంయోగేన
[స్వా]ధిష్ఠానదేశమభ్యగచ్ఛతామ్  । తయోః సంయోగోఽర్థవశాత్  సిద్ధః  ।
గత్వా చ తౌ [స్వా]ధిష్ఠానదేశం  పృథక్ పృథగ్ వ్యయుజ్యేతామ్ ।

తథా పురుషః ప్రధానదర్శనకాల  ఏవ మోక్షం లభతే । ప్రధానమపి
పురుషస్య కైవల్యం  కృత్వా పృథఙ్నివర్తతే । అర్థవశాల్లోకసర్గ 
ఇతి । పురుషః అన్యదర్శనార్థం  ప్రధానం  కైవల్యార్థం   సంయుజ్యేతే । అయం
సంయోగః లోకం సృజతి ।యథా స్త్రీపురుషోభయసంయోగాత్పుత్రః   సంభవతి ।
తథా ప్రధానపురుషసంయోగో  మహదాది సృజతి ॥౨౧॥
కారికా ౨౨
పర ఆహ । సంయోగో లోకం సృజతీత్యుక్తమ్ । అయం సర్గః  పునః కీదృశః ।
ఆర్యయోత్తరమాహ ।
॥ ప్రకృతేర్మహాన్  తతోఽహఙ్కారస్తస్మాద్గణశ్చ  షోడశకః ।
తస్మాదపి షోడశకాత్పఞ్చభ్యః పఞ్చభూతాని ॥౨౨ ॥ ॥
ఛ్: ప్రకృతేః  క్రమేణ  జాయతే మహాన్, [తతః]అహఙ్కారః [తతః]షోడశకః ।
షోడశకే సన్తి పఞ్చ [తన్మాత్రాణి ], తేభ్యః పఞ్చభూతాని జాయన్తే ॥
ప్రకృతేః  క్రమేణ  జాయత ఇతి । ప్రకృతిరితి  ప్రధానం  వా బ్రహ్మ  వా
బహుధాత్మకం వాఖ్యాయతే ।యది క్రమేణ  జాయతే । తదా ప్రకృతేర్మూలత్వాన్నాస్తి
[అన్యద్]యతో జాయేత । ప్రకృతేర్మహాన్  ప్రథమముత్పద్యతే  ।మహానితి
బుద్ధిర్వా  సంవిత్తిర్వా విభుర్వా మతిర్వా ప్రజ్ఞా  వాఖ్యాయతే ।యత్ర మహాన్
తత్ర మతిః । అతో మహాన్ మతిరిత్యాఖ్యాం లభతే । తతో మహతోఽహఙ్కారో
జాయతే । అహఙ్కార ఇతి భూతాదిర్వా వైకృతో  వా తైజసో  వాఖ్యాయతే ।
తతోఽహఙ్కారాత్ షోడశక ఉత్పద్యతే ।షోడశక ఇతి పఞ్చతన్మాత్రాణి
పఞ్చజ్ఞానేన్ద్రియాణి   పఞ్చకర్మేన్ద్రియాణి  మన ఇన్ద్రియఞ్చ  ।
పఞ్చతన్మాత్రాణి  శబ్దస్పర్శరూపరసగన్ధాః  , ఇమే పఞ్చతన్మాత్రాత్మకాః
తన్మాత్రశక్తయో   వా ।శ్రోత్రత్వక్చక్షుర్జిహ్వాఘ్రాణాని     పఞ్చ జ్ఞానేన్ద్రియాణి   ।
వాక్పాణిపాదోపస్థపాయవః  పఞ్చ కర్మేన్ద్రియాణి  । అయం షోడశకః
అహఙ్కారాదుత్పద్యతే । అత ఉక్తం మహాన్ [తతః]అహఙ్కారః [తతః]షోడశక
ఇతి । అథ షోడశకే సన్తి పఞ్చ[తన్మాత్రాణి ] తేభ్యః పఞ్చభూతాని
జాయన్తే । [తత్ర ] శబ్దతన్మాత్రాదాకాశమహాభూతముత్పద్యతే   ।
స్పర్శతన్మాత్రాద్వాయుమహాభూతముత్పద్యతే  ।
రూపతన్మాత్రాత్తేజోమహాభూతముత్పద్యతే   ।రసతన్మాత్రాద్  అమ్భమహాభూతముత్పద్యతే
।
గన్ధతన్మాత్రాత్పృథివీమహాభూతముత్పద్యతే   । ప్రకృతివికృతిపురుషాన్  త్రీన్

ధర్మాన్ దృష్టా మోక్షో లభ్యతే ఇత్యవోచమ్ ॥౨౨॥
కారికా ౨౩
పర ఆహ । ప్రకృతేర్మహానుత్పద్యత  ఇత్యుక్తమ్ ।మహాన్ కింలక్షణకః ।
ఆర్యయోత్తరమాహ ।
॥ అధ్యవసాయో బుద్ధిర్ధర్మో   జ్ఞానం  విరాగ ఐశ్వర్యమ్ ।
సాత్త్వికమేతద్రూపం  తామసమస్మాద్విపర్యస్తమ్ ॥౨౩ ॥ ॥
ఛ్:అధ్యవసాయో మహానుచ్యతే ధర్మో జ్ఞానం  విరాగ ఐశ్వర్యమ్ ।
సాత్త్వికం రూపమ్,అస్మాద్విపర్యస్తం తామసమ్ ॥
అధ్యవసాయో మహానుచ్యత ఇతి । కో నామాధ్యవసాయః ।యదుతాయం స్థాణుః
అయం పురుష ఇతి ।ఈదృశీ బుద్ధిరధ్యవసాయ  ఉచ్యతే । అధ్యవసాయ ఏవ
మహానుచ్యతే । అయం మహానష్టాఙ్గః   । చత్వారి అఙ్గాని  సాత్త్వికాని । చత్వారి
తామసాని ।సాత్త్వికాని అఙ్గాని  యదుత ధర్మో జ్ఞానం  విరాగ ఐశ్వర్యఞ్చేతి ।
ధర్మః కింలక్షణః ।యమనియమాః । [తత్ర ]యమాః పఞ్చ । (౧) అద్వేషః,
(౨)ఆచార్యసత్కారః, (౩) అన్తర్బహిశ్శౌచమ్, (౪)అన్నపాననిగ్రహః  (౫)

అప్రమాదః  । నియమా అపి పఞ్చ । (౧)అహింసా, (౨)అస్తేయమ్, (౩) సత్యవచనమ్,

(౪) బ్రహ్మచర్యమ్ , (౫) అశాఠ్యమ్ । [ఇమాని] దశవిధాని సాధనాని । అతో
ధర్మ ఉచ్యతే । కిం నామ జ్ఞానమ్  ।బాహ్యం జ్ఞానమాభ్యన్తరం  జ్ఞానమితి
జ్ఞానం  ద్వివిధమ్ । బ్రహ్మజ్ఞానం   షడ్ వేదాఙ్గాని  । (౧) శిక్షా, (౨)

వ్యాకరణమ్, (౩) కల్పః, (౪)జ్యోతిషమ్, (౫) ఛన్దః , (౬) నిరుక్తమ్ । ఏతాని షడ్
విద్యాస్థానాని  బాహ్యముచ్యతే । ఆభ్యన్తరజ్ఞానం  త్రిగుణపురుషాన్తరోపలబ్ధిః   ।
బాహ్యజ్ఞానేన  లౌకికం లభ్యతే । ఆభ్యన్తరజ్ఞానేన  మోక్షో లభ్యతే ।
కిం వైరాగ్యమ్  ।బాహ్యమాభ్యన్తరఞ్చేతి వైరాగ్యం  ద్వివిధమ్ ।బాహ్యమితి ।
ధనానామర్జనరక్షణక్షయకాలే  క్లేశాన్  దృష్ట్వా  రక్షణాసక్తిహింసే
ద్వివిధదోషౌ చ దృష్ట్వా  తద్దర్శననిమిత్తం  విరక్తో గృహాత్ప్రవ్రజతి  ।
ఏవం విరక్తో న లభతే మోక్షమ్ । తద్వైరాగ్యం  బాహ్యజ్ఞానేన  లభ్యతే ।
ఆభ్యన్తరవైరాగ్యమితి  । విజ్ఞాతపురుషగుణభేదత్వాత్ప్రవ్రజితుమిచ్ఛతి   ।
ఆభ్యన్తరజ్ఞానపూర్వకం  [యద్] వైరాగ్యం  లభ్యతే । తద్వైరాగ్యాన్  మోక్షం
లభతే ।బాహ్యవైరాగ్యేణ  పునః సంసారే వర్తతే । ఆభ్యన్తరవైరాగ్యేణ
మోక్షం లభతే । ఐశ్వర్యమితి । ఐశ్వర్యమష్టవిధమ్  । (౧)అణిమా
అత్యన్తశూన్యవదవస్థితిః  । (౨) లఘిమా అత్యన్తం మనోవత్సిద్ధిః  । (౩)

[మహిమా]ఆకాశవద్ అత్యన్తవిభుత్వమ్ । (౪)ప్రాప్తిః  యథేష్టలాభః  (౫)

[ఇశిత్వం] త్రయాణాం  లోకానాం మౌలేశ్వరత్వమ్ । (౬) [ప్రాకామ్యం ]యథేచ్ఛం
యుగపద్విషయోపభోగక్షమత్వమ్ । (౭) [వశిత్వం]అపారతన్త్ర్యబన్ధః  ,
త్రిలోకసత్త్వానామాత్మానుసారేణాజ్ఞాకరణే   ప్రేరణమ్  । (౮)యథాకామావస్థాయిత్వం ,
యదుత యథాకాలం యథాదేశం యథాచిత్తం చ వృత్తిలాభః । ఏతే చత్వారో
ధర్మాః సాత్త్వికలక్షణాః । సత్త్వముత్కటం చేద్ రజస్తమసీ అభిభవతి ।
అస్మిన్ సమయే పురుషః సత్త్వబహులత్వాద్ ధర్మాదీన్ చతురో గుణాన్ లభతే । ఇదం
సాత్త్వికరూపమ్ । అస్మాద్విపర్యస్తం తామసమితి । ధర్మాదిచతూరూపవిపర్యస్తాః
(౧)అధర్మః (౨)అజ్ఞానం  (౩) సంరాగిత్వమ్ (౪)అనైశ్వర్యమ్  । ఇమే చత్వారో
ధర్మాస్తామసలక్షణాః । ఏవం చత్వారి సాత్త్వికాని చత్వారి తామసాని అఙ్గాని
యది మహతా సంయుజ్యన్తే । తదా మహానష్టాఙ్గః   । వికారకాలేఽయం పూర్వజశ్చ
॥౨౩॥
[ఇతి]సువర్ణసప్తతిశా [స్త్రే ]పూర్వఖణ్డః  ॥
కారికా ౨౪
[అథ]సువర్ణసప్తతిశా [స్త్రే ]మధ్యమఖణ్డః  ।
పర ఆహ మహానుక్తః అహఙ్కారలక్షణం కిమ్ । ఆర్యయోత్తరమాహ ।
॥ అభిమానోఽహఙ్కారస్తస్మాద్ద్వివిధః  ప్రవర్తతే   సర్గః  ।
ఐన్ద్రియ  ఏకాదశకస్తన్మాత్రపఞ్చకశ్చైవ   ॥౨౪ ॥ ॥
ఛ్:అహఙ్కారోఽభిమానః తస్మాద్ద్వివిధః  సర్గః  [ప్రవర్తతే  ] ।
(౧) ఏకాదశక ఐన్ద్రియః  (౨) తన్మాత్రపఞ్చకో  మహాభూతపఞ్చకశ్చ ॥
అహఙ్కారోఽభిమాన ఇతి । అహఙ్కారస్య కిం లక్షణమ్ ।యన్ మమ శబ్దః
మమ స్పర్శః మమ రూపం మమ రసః మమ గన్ధం  మమ పుణ్యగుణః ప్రియ
ఇత్యేవమభిమానోఽహఙ్కార ఆఖ్యాయతే । తస్మాద్ద్వివిధః  సర్గః  [ప్రవర్తతే  ]
ఇతి । తస్మాదహఙ్కారాద్ద్వివిధో  వికారః ప్రవర్తతే   । కో ద్వివిధః । (౧)

ఏకాదశక ఐన్ద్రియః  (౨) తన్మాత్రపఞ్చకో  మహాభూతపఞ్చకశ్చ ।
ఏకాదశేన్ద్రియాణాం  పఞ్చతన్మాత్రాణాం  నామాని ప్రాగుక్తాని  ॥౨౪॥
కారికా ౨౫
అహఙ్కారలక్షణముక్తమ్ । అహఙ్కారస్త్రివిధః  । కో ధర్మః ప్రత్యేకముత్పద్యతే  ।
ఆర్యయోత్తరమాహ ।

॥సాత్త్విక ఏకాదశకః ప్రవర్తతే   వైకృతాదహఙ్కారాత్  ।
భూతాదేస్తన్మాత్రః  స తామసస్తైజసాదుభయమ్  ॥౨౫ ॥ ॥
ఛ్: ఏకాదశకః సాత్త్వికో వైకృతాదహఙ్కారాత్ప్రవర్తతే  ।
భూతాదేస్తామసస్తన్మాత్రః  ప్రవర్తతే   తైజసాదుభయం  ప్రవర్తతే   ॥
ఏకాదశకః సాత్త్వికో వైకృతాదహఙ్కారాత్ప్రవర్తత  ఇతి ।బుద్ధౌ
సత్త్వముత్కటఞ్చేత్, తదా అహఙ్కారం జనయతి । రజస్తమసీ అభిభవతి ।
సోఽహఙ్కారః సాత్త్వికః । ఆర్యా వైకృతం  నామ [తం] వదన్తి । అయం
వైకృతోఽహఙ్కార  ఏకాదశేన్ద్రియాణ్యుత్పాదయతి  । కథం జ్ఞాయతే  ।తాని
సత్త్వబహులాని లఘుప్రకాశవిశుద్ధాని   స్వవిషయగ్రహణసమర్థాని   ।
అతస్తాన్యేకాదశ సాత్త్వికాని ఇత్యుచ్యన్తే ।భూతాదేస్తామసస్తన్మాత్రః  ప్రవర్తత 
ఇతి ।మహతి తమ ఉత్కటఞ్చేత్, తదా అహఙ్కారముత్పాదయతి । సత్త్వరజసీ
అభిభవతి । అయమహఙ్కారస్తామసః । అత ఆర్యా భూతాదిం నామ [తం] వదన్తి ।
అయమహఙ్కారః పఞ్చతన్మాత్రాణ్యుత్పాదయతి  । అతః పఞ్చతన్మాత్రాణి
పఞ్చమహాభూతాని చ సర్వాణి తామసజాతీయాని । తైజసాదుభయం  ప్రవర్తతే   ।
ఇతి ।మహతి రజ ఉత్కటఞ్చేత్, తదా అహఙ్కారం జనయతి । సత్త్వతమసీ
అభిభవతి ।సోఽహఙ్కారో రాజసః । అత ఆర్యాః [తస్య] తైజసమితి  నామ
వ్యవస్థాపయన్తి  । అయమహఙ్కార ఉభయముత్పాదయతి । ఏకాదశేన్ద్రియాణి
పఞ్చతన్మాత్రాదీని  చోత్పాదయతి ।సాత్వికవైకృతికోఽహఙ్కార
ఇన్ద్రియాణాముత్పాదకస్తైజసమహఙ్కారం   సహాయం గృహ్ణాతి  । కథమేవమ్ ।
తైజసః  సక్రియత్వేన  వికృతః ।సాత్త్వికః నిష్క్రియత్వేన వికృతః ।
[అతః]అహఙ్కారోయదా ఏకాదశేన్ద్రియాణ్యుత్పాదయతి  ।అవశ్యం తైజసమహఙ్కారం
సహాయం గృహ్ణాతి  ।భూతాద్యహఙ్కారో యదా పఞ్చతన్మాత్రాణి  పఞ్చమహాభూతాని
చోత్పాదయతి । అవశ్యం తైజసమహఙ్కారం  సహాయం గృహ్ణాతి  । కథమేవమ్ ।
తామసాహఙ్కారస్య నిష్క్రియత్వాత్ తైజసస్య  సక్రియత్వాత్  । ఏవం తైజసోఽహఙ్కార
ఏకాదశేన్ద్రియాణ్యుత్పాదయతి  పఞ్చతన్మాత్రాణి  చోత్పాదయతి । అత ఉక్తం
తైజసాదుభయం  ప్రవర్తత   ఇతి ॥౨౫॥
కారికా ౨౬
పర ఆహ ।సాత్త్విక ఏకాదశేన్ద్రియాణ్యుత్పాదయతీత్యుక్తమ్  । కాన్యేకాదశేన్ద్రియాణి  ।
ఆర్యయోత్తరమాహ ।

॥బుద్ధీన్ద్రియాణి   శ్రోత్రత్వక్చక్షూరసననాసికాఖ్యాని   ।
వాక్పాణిపాదపాయూపస్థాన్  కర్మేన్ద్రియాణ్యాహుః  ॥౨౬ ॥ ॥
ఛ్:శ్రోత్రం   త్వక్ చక్షూరసనం నాసికా, ఇమాని పఞ్చ బుద్ధీన్ద్రియాణ్యాఖ్యాని   ।
వాక్ పాణిః పాదః పాయురుపస్థః  [ఇమాని] పఞ్చ కర్మేన్ద్రియా [ఖ్యాని ] ॥
శ్రోత్రం   త్వక్ చక్షూరసనం నాసికా, ఇమాని పఞ్చ బుద్ధీన్ద్రియాఖ్యాని   ఇతి ।
కథముచ్యతే [బుద్ధీ ]న్ద్రియమితి  ।తాని పఞ్చ శబ్దరూపాదిగ్రహణసమర్థత్వాద్  
బుద్ధీన్ద్రియాణి   నామ ఉచ్యన్తే ।వాక్ పాణిః పాదః పాయురుపస్థః  [ఇమాని]
పఞ్చ కర్మేన్ద్రియా [ఖ్యాని] ఇతి । కథముచ్యతే కర్మేన్ద్రియమితి  ।
భాషణాదివృత్తీరిమాని పఞ్చ కుర్వన్తి । తస్మాత్పూర్వాచార్యైః
పఞ్చ కర్మేన్ద్రియాణీతి  నామ వ్యవస్థాపితమ్  । పర ఆహ । ఏషాం
దశేన్ద్రియాణాం  కీదృశ్యః స్వవృత్తయో భవన్తి ।శ్రోత్రేన్ద్రియం  
శబ్దతన్మాత్రాదుత్పన్నమాకాశమహాభూతసజాతీయమ్   । అతః కేవలం శబ్దం
గృహ్ణాతి  । త్వగిన్ద్రియం  స్పర్శతన్మాత్రాదుత్పన్నం  వాయుమహాభూతసజాతీయమ్ ।
అతః కేవలం స్పర్శం గృహ్ణాతి  । చక్షురిన్ద్రియం  రూపతన్మాత్రాదుత్పన్నం
తేజోమహాభూతసజాతీయమ్ । అతః కేవలం రూపం గృహ్ణాతి  । రసనేన్ద్రియం
రసతన్మాత్రాదుత్పన్నమమ్భమహాభూతసజాతీయమ్  । అతః కేవలం రసం గృహ్ణాతి  ।
నాసికేన్ద్రియం  గన్ధతన్మాత్రాదుత్పన్నం   పృథివీమహాభూతసజాతీయమ్ । అతః
కేవలం గన్ధం  గృహ్ణాతి  । [ఏవం] పఞ్చకర్మేన్ద్రియాణాం  పఞ్చ వృత్తయః
సన్తి ।వాగిన్ద్రియం  బుద్ధీన్ద్రియసంయుక్తం   నామపదవ్యఞ్జనాని  వక్తుం శక్నోతి ।
పాణీన్ద్రియం  బుద్ధీన్ద్రియసంయుక్తమాదానధారణాదికర్మాణి   సుష్ఠు కర్తుం శక్నోతి ।
పాదేన్ద్రియం  బుద్ధీన్ద్రియసంయుక్తం   సమనిమ్నోన్నతమార్గే క్రమితుం  శక్నోతి ।
ఉపస్థేన్ద్రియం   బుద్ధీన్ద్రియసంయుక్తమానన్దయతి    పుత్రఞ్చ  జనయతి ।
పాయ్విన్ద్రియం  బుద్ధీన్ద్రియసంయుక్తం   పురీషం మలఞ్చోత్సృజతి । ఏతదర్థం
దశేన్ద్రియాణ్యుచ్యన్తే  ॥౨౬॥
కారికా ౨౭
పర ఆహ । కీదృశం మన ఇన్ద్రియమ్  । ఆర్యయోత్తరమాహ ।
॥ ఉభయాత్మకమత్ర మనః సంకల్పకమిన్ద్రియఞ్చ  సాధర్మ్యాత్ ।
గుణపరిణామవిశేషాన్నానాత్వం గ్రాహ్యభేదాచ్చ  ॥౨౭ ॥ ॥
ఛ్: సంకల్పకం మన ఇన్ద్రియముభయవిధముచ్యతే  ।

గుణపరిణామవిశేషాద్బాహ్యభేదాచ్చ నానాత్వమ్ ॥
సంకల్పకం మన ఇన్ద్రియముభయవిధముచ్యత  ఇతి ।మన ఇన్ద్రియముభయవిధం
సంకల్పాత్మకమ్ । కథమేవమ్ । ఇదం మన ఇన్ద్రియం  యదా బుద్ధీన్ద్రియేణ 
సంయుక్తం, తదా బుద్ధీన్ద్రియమిత్యాఖ్యాయతే   యదా కర్మేన్ద్రియేణ  సంయుక్తం
తదా కర్మేన్ద్రియమిత్యాఖ్యాయతే  । కస్మాత్ ।యస్మాద్ ఇదం మన ఇన్ద్రియం
బుద్ధీన్ద్రియవృతిం   సంకల్పయతి । కర్మేన్ద్రియవృత్తిం  చ సంకల్పయతి ।
యథా ఏకః పురుషః కదాచిత్కర్మకర ఉచ్యతే । కదాచిత్ప్రవక్తా ।
ఏవం మన ఇన్ద్రియమపి  । ఇదం మనః కథమిన్ద్రియముచ్యతే  । [తద్ధి ]
దశేన్ద్రియసధర్మ  । దశేన్ద్రియాణి  వైకృతాదహఙ్కారాదుత్పద్యన్తే  ।
ఏవం మన ఇన్ద్రియమపి  । దశేన్ద్రియసమవృత్తి  చ ।యద్ దశేన్ద్రియాణి
కుర్వన్తి, [తత్]మన ఇన్ద్రియమపి  సమం కరోతి । తస్మాదిన్ద్రియమితి  నామ
లభతే । పర ఆహ । ఇన్ద్రియాణాం  వృత్తయః ప్రత్యేకం  విలక్షణాః,
మన-ఇన్ద్రియస్య  ప్రతినియతా  వా న వా । ఉచ్యతే ।యః సంకల్పః
సైవ  తస్య వృత్తిః । తద్యథా, కశ్చిత్పురుషః కుత్రచిత్ప్రదేశే
ధనమన్నం వాస్తీతి శ‍ృణ్వన్ మనసి వదతి అహం తత్ర గత్వా అన్నం తతో
లాభఞ్చ లప్స్యే ఇతి । ఏతాదృశసంకల్పో మన ఇన్ద్రియస్య  ప్రతినియతా
వృత్తిః । ఉత్పత్తిసామ్యాద్వృత్తిసామ్యాత్ సంకల్పవృత్తిప్రతినియమాచ్చ
తదిన్ద్రియమిత్యాఖ్యాయతే  । తస్మాదిన్ద్రియాన్యేకాదశవిధాన్యేవ  । పర ఆహ ।
ఇన్ద్రియాణామేకాదశానామేషాం  కః కర్తా ।యద్యుచ్యతే కథమయం సంశయ
ఇతి । ఆచార్యాణాం ప్రతిపత్తివైషమ్యాత్   । కేచిదాహుః । పురుషకృతానీతి ।
కేచిదాహుః ।ఈశ్వరకృతానీతి । కేచిదాహుః । [స్వ]భావకృతానీతి ।
ఏవమాదిప్రతిపత్తయః  ప్రత్యేకం  విషమాః । అతో మమ శఙ్కా జాతా । ఏషు
ఇన్ద్రియవిషయేషు  ఏకాదశవిధాని [ఇన్ద్రియాణి ] నియమేన సచేతనాత్ప్రవర్తన్తే  ।
కథమేవం జ్ఞాయతే  । ఇమాన్యేకాదశేన్ద్రియాణి  ఏకాదశవిషయగ్రహణసమర్థాని   ।
ప్రధానమహదహఙ్కారాణామచేతనత్వాత్తత్సామర్థ్యం   న యుజ్యతే ।లోకాయతశాస్త్ర
ఉక్తమ్  ।
[యేన]శుక్లీకృతా  హంసాః శుకాశ్చ హరితీకృతాః ।
మయూరాశ్చిత్రితా  [యేన] స నో వృత్తిం విధాస్యతి ॥ ఇతి ।
ఇదం లోకాయతికవచనమ్ । అతో మమేదానీం సంశయః కస్మాదేకాదశ [ఇన్ద్రియాణి ]

ప్రవర్తన్తే    । ఉచ్యతే । అస్మిన్ శాస్త్రే న పురుషః కర్తా ।నాపీశ్వరః కర్తా ।
[స్వ]భావో నామాతిరిక్తో ధర్మో నాస్తి । తస్మాద్భవతోక్తః [పురుషాదిః]

నైకాదశేన్ద్రియాణి   జనయతి । పర ఆహ । తథా చేత్ కో ధర్మో జనకః ।
ఉత్తరమాహ ।గుణపరిణామవిశేషాద్బాహ్యభేదాచ్చ నానాత్వమ్ । త్రయో  గుణా
అహఙ్కారస్థాః  పురుషార్థవశాదేకాదశేన్ద్రియాణి   పరిణమన్తి । కః పురుషార్థః  ।
ఇమే ఏకాదశ బాహ్యవిషయా బహవః విషమాశ్చ ।యద్యేకమిన్ద్రియం  ప్రవర్తతే   ।
న సర్వ[విషయ]గ్రహణసమర్థం   స్యాత్ । తస్మాత్ప్రవర్తన్తే  ఏకాదశేన్ద్రియాణి
ప్రతినియతం  చ విషయాన్ గృహ్ణాతి  । అత ఏకాదశేన్ద్రియాణి  విభక్తాని నానా చ ।
అథ భవాన్ వదతి అచేతనో న బహూన్ జనయితుం శక్త ఇతి । నైతద్యుజ్యతే  ।
అచేతనస్య బహుశక్తిదర్శనాత్ । వక్ష్యతి హ్యస్మిన్ శాస్త్రే ।
వత్సవివృద్ధినిమిత్తం  క్షీరస్య యథా ప్రవృత్తిరజ్ఞస్య    ।
పురుషవిమోక్షనిమిత్తం తథా ప్రవృత్తిః   ప్రధానస్య  ॥ ఇతి ।
ఛ్: వత్సవివృద్ధినిమిత్తం  అజ్ఞగౌః  క్షీరం ప్రవర్తతే   ।
పురుషవిమోక్షనిమిత్తం అజ్ఞం  తథా ఇన్ద్రియం  ప్రవర్తతే   ॥
అతస్త్రయో  గుణా అచేతనా ఏకాదశేన్ద్రియాణి  జనయితుం శక్తాః । పర ఆహ ।
జానీమ ఏకాదశేన్ద్రియాణి  అహఙ్కారాదుత్పన్నానీతి । ఏషామేకాదశేన్ద్రియాణాం
విభిన్నః స్థాననిక్షేపః  కేన కృతః । చక్షురుచ్చైః  స్థితం
విప్రకృష్టరూపాలోకనక్షమమ్   ।శ్రోత్రం   ప్రత్యేకమేకస్మిన్  పార్శ్వే [స్థితం ]
దూరశబ్దశ్రవణమ్   ।ఘ్రాణమేకత్ర  నివిష్టం  ప్రాప్యగన్ధం   గృహ్ణాతి  । రసనం
ముఖమధ్యనివిష్టమాగతం  రసం గృహ్ణాతి  । త్వగిన్ద్రియమన్తర్బహిర్నివిష్ట
సర్వం స్పర్శాజ్జానాతి  ।వాక్ ముఖమధ్యనివిష్టా నామపదవ్యఞ్జనాన్యుచ్చారయతి  ।
పాణీ వామదక్షిణయోస్స్థితావాదానధారణసమర్థౌ  ।
పాదౌ నీచావయవసంనివిష్టావూర్ధ్వమధః   క్రామతః  ।
మిథునేన్ద్రియమన్యదర్శనపరిహారార్థం   గుహ్యప్రదేశే
నివిష్టముత్సర్గానన్దజననసమర్థమ్     ।మన ఇన్ద్రియమనియతప్రదేశం 
సంకల్పవృత్తిం కరోతి । తేషామిన్ద్రియాణాం  స్థాననిక్షేపః  కేన కృతః । కిం
పురుషకృతః ।ఈశ్వరకృతః । కిం వా [స్వ]భావేనాతిరిక్తకారణేన కృతః ।
సమాధీయతే । అస్మిన్ శాస్త్రే పురుషోఽపి న కారణముచ్యతే ।ఈశ్వరోఽపి న
కారణమ్ । ప్రధానం  ముఖ్యం కారణమ్ । ప్రధానం  త్రిగుణానహఙ్కారఞ్చ  సృజతి ।
అహఙ్కారశ్చ పురుషార్థమనుసృత్య  ప్రవర్తతే   । ఏభిః త్రిభిర్గుణైః  
ఇన్ద్రియాణి  స్థానే  నిక్షిప్తాని । అత ఉక్తం గుణపరిణామవిశేషాద్బాహ్యభేదాచ్చ
నానాత్వమితి । సంనికృష్టవిప్రకృష్టవృత్తీనామిన్ద్రియాణాం      ద్వావర్థౌ ,

sAMkhyakArikAparamArthaTIkA.pdf 29



సాఙ్ఖ్యకారికాపరమార్థటీకా 

(౧)హేయపరిహారః (౨) శరీరసంరక్షణమ్ ఇతి ।హేయపరిహార ఇతి ।
విప్రకృష్టదర్శనం   విప్రకృష్టశ్రవణం    హేయపరిహారాయ ।
శరీరసంరక్షణమితి । [అష్టేన్ద్రియాణి  ]అష్టావిషయానినిద్రియదేశం 
ప్రాప్తానుపలభన్తే  స్వశరీరసంవర్ధనపాలనాయ  ॥౨౭॥
కారికా ౨౮
పర ఆహ । ఏతాన్యేకాదశేన్ద్రియాణి  కాం వృత్తిం కుర్వన్తి । ఆర్యయోత్తరమాహ ।
॥రూపాదిషు పఞ్చానామాలోచనమాత్రమిష్యతే  వృత్తిః ।
వచనాదానవిహరణోత్సర్గానన్దాస్తు   పఞ్చానామ్ ॥౨౮ ॥ ॥
ఛ్:రూపాదివిషయాలోచనమాత్రం  పఞ్చబుద్ధీన్ద్రియాణాం   వృత్తిః ।
వచనాదానవిహరణానన్దోత్సర్గాః   పఞ్చకర్మేన్ద్రియాణాం  వృత్తిః ॥
రూపాదివిషయాలోచనమాత్రం  పఞ్చబుద్ధీన్ద్రియాణాం   వృత్తిరితి । చక్షూరూపం
కేవలమాలోచయతి । ఇయమేవ చక్షుషో వృత్తిః । కేవలమాలోచయతి న
తు సంకల్పయతి ధారయతి ఆదదాతి వా । తథావశిష్టానామపీన్ద్రియాణామ్   ।
పృథక్ పృథక్ స్వవిషయే ప్రకాశమాత్రం   తేషాం వృత్తిః ।
బుద్ధీన్ద్రియం   విషయప్రకాశనసమర్థమ్   । కర్మేన్ద్రియముపభోగ్యాదానక్షమమ్  ।
బుద్ధీన్ద్రియవృత్తిరుక్తా   । అథోచ్యతే కర్మేన్ద్రియవృత్తిః  । [వచనేత్యాది] ।
వచనం భాషణం వాగిన్ద్రియగోచరః  । ఆదానం పాణిగోచరః । విహరణం
క్రమణం  పాదగోచరః । ఆనన్దః  పుత్రోత్పత్తిశ్చ  ఉపస్థగోచరః  । ఉత్సర్గః
విసర్గః  పాయుగోచరః । ఇతి కర్మేన్ద్రియవృత్తయ  ఉక్తాః ॥౨౮॥
కారికా ౨౯
అథ వక్ష్యన్తే మహదహఙ్కారమనసాం వృత్తయః ।
॥స్వాలక్షణ్యా వృత్తిః త్రయస్య  సైషా  భవత్యసామాన్యా ।
సామాన్యకరణవృత్తిః ప్రాణాద్యా  వాయవః పఞ్చ ॥౨౯ ॥ ॥
ఛ్: త్రయస్య  స్వలక్షణం వృత్తిః, త్రయోదశానామసామాన్యా  ।
ఇన్ద్రియాణాం  సామాన్యవృతిః ప్రాణాద్యాః  పఞ్చ వాయవః ॥
మహతో వృత్తిరధ్యవసాయః । అభిమానమహఙ్కారస్య లక్షణమ్ ।
తల్లక్షణమేవాహఙ్కారస్య  వృత్తిః । సంకల్పో మనసో లక్షణమ్ ।
తల్లక్షణమేవ  మనసో వృత్తిః । త్రయోదశానామసామాన్యేతి  । దశేన్ద్రియాణాం

పృథక్ పృథక్ లక్షణాని కృతాని । అత[స్త్రయోదశానా ]మసామాన్యా
వృత్తిరుక్తా । ఇన్ద్రియాణాం  సామాన్యవృతిః ప్రాణాద్యాః  పఞ్చ వాయవ ఇతి ।
యద్యుచ్యతేఽసామాన్యవృత్తిత్వమ్ ।సుతరాం జ్ఞాయతే  సామాన్యవృత్త్యా
భవితవ్యమితి । అసామాన్యవృత్తిర్యథా నౄణాం ప్రత్యేకమేకా  స్త్రీ ।
సామాన్యవృత్తిర్యథా బహుపురుషాణామేకా సాధారణీ దాసీ । [ఇన్ద్రియాణాం ]కా
సాధారణీ వృత్తిః ।యత్ పఞ్చవిధా వాయవః । (౧)ప్రాణ  (౨)అపాన (౩) ఉదాన
(౪)వ్యాన (౫) సమానాః । ఏతే పఞ్చ వాయవః సర్వేన్ద్రియాణాం  సామాన్యవృత్తిః ।
ప్రాణవాయురితి  ।ముఖనాసికమస్య మార్గః  ।బాహ్యవిషయగ్రహణమస్య  వృత్తిః
యదుత అహం తిష్ఠామి  అహం గచ్ఛామి ఇతి । అయమేవ తద్వ్యాపారః । పర ఆహ ।
అయం ప్రాణః  కతమస్యేన్ద్రియస్య  వ్యాపారః । ఉచ్యతే । త్రయోదశేన్ద్రియాణామయం 
సాధారణో వ్యాపారః ।యథా పఞ్జరే  శుకః । శుకచలనాత్ పఞ్జరం  చలతి ।
తథా ఇన్ద్రియాణ్యపి  ।ప్రాణవాయుచలనాత్  త్రయోదశేన్ద్రియాణి   సర్వాణి చలన్తి ।
తస్మాత్తత్త్రయోదశేన్ద్రియాణాం   సాధారణో వ్యాపారః । అపానవాయురితి । భయకర్మ
దృష్ట్వా  సద్యస్తతోఽపసరతి । అయం వాయుర్బహులశ్చేత్, తదా పురుషోఽవలీనో
భవతి । ఉదానవాయురితి । [అనేన]పురుషః పర్వతమారురుక్షతి । [మన్యతే
చ]అహముత్కృష్టో నాన్య ఏవమితి । అహమేతత్కరణసమర్థ ఇతి । అయం
వాయుర్బహులశ్చేత్, తదా పురుష ఉద్ధతో  భవతి ।యదహముత్కృష్ట అహమాఢ్య
ఇత్యాది । ఇయముదానస్య వృత్తిః ।వ్యానవాయుశ్శరీరం వ్యాప్నోతి । అన్తే చ
శరీరం ముఞ్చతి । అయం వాయుర్యది బహులః, తదా పురుషో నాన్యం హిత్వా రమతే
।
అయం వాయుర్యది కిఞ్చిత్ కిఞ్చిత్ ముఞ్చతి । [తదా]అఙ్గాని  మృతవద్భవన్తి ।
అత్యన్తమోచనఞ్చేత్ తతో మరణమ్ । సమానవాయుర్హృద్దేశే   తిష్ఠతి  ।
[ఆహార] సమానయనసమర్థః  । సైవ  తస్య వృత్తిః । అయం వాయుర్యది బహులః ।
పురుషో లుబ్ధో భవతి । ధనం మృగయతి । సహచరీఞ్చ మృగయతే ।
ఇమాః పఞ్చప్రాణవృత్తయస్త్రయోదశేన్ద్రియకృతాః    ॥౨౯॥
కారికా ౩౦
త్రయోదశేన్ద్రియాణామేషామసామాన్యా   [సామాన్యా] చ వృత్తిరుక్తా । ఇదానీం
యుగపద్వృత్తిః క్రమశో  వృత్తిశ్చ వక్ష్యతే । ఆర్యయా తామాహ ।
॥యుగపచ్చతుష్టయస్య  హి వృత్తిః క్రమశశ్చ  తస్య నిర్దిష్టా  ।
దృష్టే తథాప్యదృష్టే త్రయస్య  తత్పూర్వికా వృత్తిః ॥ ౩౦ ॥ ॥

ఛ్:బుద్ధ్యహఙ్కారమనసామిన్ద్రియస్య   చ యుగపత్క్రమశో వా వృత్తిః ।
దృష్టాదృష్టవిషయయోస్త్రయస్య    వృత్తిరిన్ద్రియపూర్వికా  ॥
బుద్ధ్యహఙ్కారమనసామిన్ద్రియస్య   చ యుగపత్క్రమశో వా వృత్తిరితి ।
రూపదర్శనే యుగపన్మహదహఙ్కారమనశ్చక్షురిన్ద్రియాణి  సహ ప్రవృత్తాని
ఏకం ప్రమేయం  గృహ్ణన్తి   ।యథా చక్షుస్తథావశిష్టానీన్ద్రియాణ్యపి   ।
యుగపచ్చత్వారి సహ ప్రవర్తన్తే    । ఏకం ప్రమేయం  సమం గృహ్ణన్తి   ।
క్రమశో  వృత్తిః,యథా కశ్చిత్ పథి గచ్ఛన్ హఠాదున్నతం వస్తు
కిఞ్చిత్ దృష్ట్వా  తదా ఉత్పన్నసంశయో భవతి ।స్థాణుర్వా  పురుషో వా
ఇతి ।యది శకునిసమవాయం పశ్యతి వేణువలయం వా హరిణం వా సమీపే
పశ్యతి । తదా బుధ్యతే । అయం స్థాణురితి  ।యది చలం వస్త్రం  పశ్యతి,
యది వాకుఞ్చనం ప్రసారణఞ్చ  పశ్యతి । తదా బుధ్యతే అయం పురుష
ఇతి । ఏవం బుద్ధ్యహఙ్కారమన .ఇన్ద్రియాణాం  క్రమశో  వృత్తిః ।యథా
చక్షుర్దర్శనమ్  । తథా శ్రోత్రాదీనీన్ద్రియాణ్యపి    క్రమికాని  జ్ఞేయాని  ।
దృష్టాదృష్టవిషయయోస్త్రయస్య    వృత్తిరిన్ద్రియపూర్వికేతి  । దృష్టే
ధర్మే త్రయస్యేన్ద్రియాశ్రయా    క్రమశో  వృత్తిరుక్తా । ఇదానీమదృష్టేఽపి
ధర్మే త్రయస్యేన్ద్రియాశ్రయా    వృత్తిర్వక్ష్యతే ।యథోక్తం గాథాయామ్ ।
యుగావసానసమయే భవిష్యతి యథా జనః ।
కుదుష్ట్యాచారతో  బుద్ధధర్మసంఘాపవాదకః  ।
వికరిష్యతి దుష్టః  సన్ పితృజ్ఞాతిసుహృజ్జనాన్   ।
చతస్త్రో దుర్గతీర్గత్వా   నయిష్యతి పరానిహ ॥
యథానాగతే తథాతీతేఽపి శ్రోత్రేన్ద్రియాశ్రయా     క్రమశో  వృత్తిర్ధర్మత్రయస్య   ।
ఏవం త్రివిధధర్మో  బాహ్యేన్ద్రియపూర్వకః  ప్రవర్తతే   ॥ ౩౦॥
కారికా ౩౧
పర ఆహ । త్రయోదశేమాని  కరణాని అచేతనాని యది పురుషేణ ఈశ్వరేణ
వా నాధిష్ఠితాని  । కథం పృథక్ పృథగ్ గృహ్ణన్తి   స్వవిషయమ్ ।
ఆర్యయోత్తరమాహ ।
॥స్వాం స్వాం ప్రతిపద్యన్తే  పరస్పరాకూతహేతుకాం వృత్తిమ్ ।
పురుషార్థ ఏవ హేతుర్న కేనచిత్కార్యతే కరణమ్ ॥ ౩౧ ॥ ॥
ఛ్: త్రయోదశకమన్యేన  వినా స్వాం వృత్తిం కురుతే ।

పురుషార్థ [ఏవ]హేతుర్నాన్యేన కార్యతే కరణమ్ ॥
త్రయోదశకమన్యేన  వినా స్వాం వృత్తిం కుర్త ఇతి । శాస్త్రేఽస్మిన్  ఈశ్వరః
పురుషశ్చ న కర్తేత్యుక్తం  ప్రాక్  । అతస్త్రయోదశ  కరణాని యథాస్వవిషయం
స్వయం కుర్వన్తి నాన్యేన ।యథా కశ్చిద్బ్రాహ్మణో బ్రహ్మచారీ  శ‍ృణోతి
కుత్రచిత్ప్రదేశే  వేదాచార్యోఽధ్యాపయతి యథేష్టమధీయానామ్  । ఇతి ।
[అధ్యవస్యతి]అహమవశ్యం తత్ర గత్వా అధ్యేష్యే ఇతి । అయమేవ
మహత్కృతోఽధ్యవసాయః । అహఙ్కారో మహదాకూతముపలభ్య ఏవం మన్యతే ।
సర్వే బ్రాహ్మణా  విద్యమానాన్యుపకరణాని సంచిన్వతే । అహం సర్వం
నీత్వా గమిష్యామి తత్ర గత్వా [మమ]హృదయం మా శిథిలం భవతు ।
ఇతి ।మనోఽహఙ్కారాకూతముపలభ్యేమం సంకల్పం కరోతి । ప్రథమం
కం వేదమధ్యేష్యే । కిం సామవేదమధ్యేష్యే । కిం వా యజుర్వేదమ్ ఇతి ।
బాహ్యేన్ద్రియాణాం  మనస్సంకల్పపరిజ్ఞానే  చక్షుర్మార్గమవలోకయతి  ।
శ్రోత్రమన్యవచనం   శ‍ృణోతి । కరః కుణ్డికాం  ధత్తే ।పాదః పన్థానం
క్రామతి  । ఇతి పృథక్ పృథక్ [స్వాం] వృత్తిం కుర్వన్తి ।యథా చోరాధిపః
ఆజ్ఞాం  కరోతి । నిర్గమనే  ప్రవేశే  ధావనే స్థితౌ  చ సర్వత్రావశ్యం
మాం శ‍ృణుధ్వమితి । సర్వోఽయం చోరసఙ్ఘోఽనుసరత్యాజ్ఞామ్   । తథా ఇమాని
ఇన్ద్రియాణ్యపి  ।బుద్ధిశ్చోరాధిపోపమా  । అవశిష్టానీన్ద్రియాణి   చోరసఙ్ఘోపమాని
బుద్ధ్యాకూతజ్ఞానాత్   పృథక్ పృథక్ స్వాం వృత్తిం కుర్వన్తి । పర ఆహ ।
ఇమాని త్రయోదశ  కరణాని ప్రతి  ప్రతి  పురోవర్తివిషయాన్ గృహ్ణన్తి   । కిమిదం
స్వార్థమ్  । ఉత పరార్థమ్  । ఉత్తరమాహ । పురుషార్థ [ఏవ]హేతుర్నాన్యేన
కార్యతే కరణమ్ ఇతి । అయమర్థః  ప్రాగుక్తః  । పురుషార్థస్య  కార్యత్వాత్
గుణాః సృజన్తీన్ద్రియాణి  [యాని]పురుషార్థం  విషయాన్ ప్రకాశయన్తి
ఆహరన్తి ధారయన్తి చ ।యద్యుచ్యతే భవతా ఇమానీన్ద్రియాణ్యచేతనాని
కథం ప్రవర్తన్తే    । ఉచ్యతే । ఏషామిన్ద్రియాణాం  నాస్త్యన్య ఈశ్వరః
[య]స్తన్మధ్యమాగమ్యాధితిష్ఠేత్తత్ప్రవృత్యుపదేశాయ   । కేవలం పురుషః
ప్రకృత్యా  యుజ్యమానః ప్రవృత్త్యుత్థాపనాయైవం    మన్యతే మమ కైవల్యార్థం 
త్వయా ప్రకాశయితవ్యమ్  । ఇతి । ఏతత్పురుషార్థహేతోస్త్రయో   గుణా ఇన్ద్రియాణి
సృజన్తి । [తాని చ] స్వస్వవృత్తిం పురుషార్థవశాత్కుర్వన్తి  । అతః
పురుషార్థం  వినా నాస్త్యన్యః వ్యతిరిక్తః ప్రవర్తకః   ॥ ౩౧॥
కారికా ౩౨

పర ఆహ । చతుర్వింశతి[తత్త్వేషు] కతి నామ తత్త్వాని కరణాని ।
ఆర్యయోత్తరమాహ ।
॥ కరణం త్రయోదశవిధం  తదాహరణధారణప్రకాశకరమ్  ।
కార్యఞ్చ తస్య దశధాఽఽహార్యం ధార్యం ప్రకాశ్యఞ్చ  ॥ ౩౨ ॥ ॥
ఛ్: కరణసంఖ్యా త్రయోదశ , [ఇమాని]ఆహరణధారణప్రకాశకరాణి  ।
తేషాం కార్యం దశవిధమాహార్యం ధార్యం ప్రకాశ్యఞ్చ  ॥
కరణసంఖ్యా త్రయోదశేతి  । అస్మిన్ శాస్త్రే తత్ర తత్రోక్తాని  కరణాని
త్రయోదశైవ   నియతాని । పఞ్చజ్ఞానేన్ద్రియాణి   పఞ్చకర్మేన్ద్రియాణి
బుద్ధ్యహఙ్కారమనాంసి  ఇతి । ఏతాని త్రయోదశ  కిం కార్యం కుర్వన్తి ।
ఆహరణధారణప్రకాశకారాణి  । తేషాం కార్యం దశవిధమ్ । శబ్దాదయః
పఞ్చవిషయాః వచనాదయః పఞ్చవృత్తయః, ఏతాని దశ తత్కార్యాణి ।
[కిఞ్చ] తత్కార్యం త్రివిధమ్  । (౧)ఆహార్యమ్ (౨) ప్రకాశ్యమ్  (౩)ధార్యమితి ।
తత్ర త్రిభిరాహృతం  పఞ్చజ్ఞానకరణైః   ప్రకాశితం  పఞ్చకర్మకరణాని
ధారయన్తి ఇత్యేతత్కార్యత్రయస్య  హేతోస్త్రయోదశేన్ద్రియాణి   వ్యవస్థాపితాని  ।
అత ఉక్తమాహార్యం ధార్యం ప్రకాశ్యమితి  ॥ ౩౨॥
కారికా ౩౩
పర ఆహ । కతీన్ద్రియాణి  త్రికాలవిషయాన్  గృహ్ణన్తి   । కతీన్ద్రియాణి
వర్తమానవిషయాన్ గృహ్ణన్తి   । ఆర్యయోత్తరమాహ ।
॥ అన్తఃకరణం త్రివిధం  దశధా బాహ్యం త్రయస్య  విషయాఖ్యమ్ ।
సామ్ప్రతకాలం బాహ్యం త్రికాలమాభ్యన్తరం  కరణమ్ ॥ ౩౩ ॥ ॥
ఛ్:అన్తఃకరణం త్రివిధం , దశబాహ్యకరణాని త్రయస్య  విషయాః ।
బాహ్యం కరణం సామ్ప్రతవిషయం గృహ్ణాతి ,ఆభ్యన్తరం త్రికాలవిషయం
గృహ్ణాతి  ॥
అన్తఃకరణం త్రివిధమితి  ।బుద్ధ్యహఙ్కారమనాంసి  త్రివిధాని  । ఏతాని
అన్తఃకరణాఖ్యాని ।బాహ్యవిషయాగ్రహణాద్  అన్తరిత్యాఖ్యా స్థాపితా  ।
పురుషార్థోపాయసాధనసమర్థత్వాత్కరణమిత్యుచ్యతే   । దశబాహ్యకరణాని
త్రయస్య  విషయా ఇతి । దశబాహ్యకరణాని పఞ్చజ్ఞానేన్ద్రియాణి 
పఞ్చకర్మేన్ద్రియాణి  బాహ్యవిషయాన్ గృహ్ణన్తి   । అతో బాహ్యకరణమిత్యాఖ్యాయన్తే ।
త్రయస్య  విషయా ఇతి । [త్రయస్య ]బుద్ధ్యహఙ్కారమన .ఇన్ద్రియాణామ్  । దశ

కరణాని తద్విషయా ఇష్యన్తే ।యథా రాజా ప్రజా  నియోజయతి । తథైవ
త్రీణీన్ద్రియాణి   దశకరణాని కారయన్తి ।బాహ్యం కరణం సామ్ప్రతవిషయం
గృహ్ణాతి  । ఇమాని దశవిధేన్ద్రియాణి  వర్తమానవిషయగోచరాణి ।
కథం జ్ఞాయతే  ।శ్రోత్రేన్ద్రియం    సామ్ప్రతకాలమేవ శబ్దం  గృహ్ణాతి  ।
[ఇతర]కాలద్వయేఽశ్రవణాత్  । యథా శ్రోత్రేన్ద్రియమ్    । యావద్ ఘ్రాణేన్ద్రియమప్యేవమ్ 
।
వాగిన్ద్రియం  వర్తమాననామపదవ్యఞ్జనాని  భాషతే । అతీతానాగతాని తు న
భాషతే ।యథా వాగిన్ద్రియమ్  । తథావశిష్టాని  చత్వార్యపి । ఆభ్యన్తరం
త్రికాలవిషయం  గృహ్ణాతి  । ఇతి ।బుద్ధ్యహఙ్కారమనాంసి  త్రివిధాని
త్రికాలవిషయాన్  గృహ్ణన్తి   ।బుద్ధిః  సామ్ప్రతఘటశరావాదీన్ గృహ్ణాతి  ।
అతీతమపి గృహ్ణాతి  ।యథా పురా మాన్ధాతా  [నామ]రాజా బభూవ । అనాగతమపి
గృహ్ణాతి  ।యథా జనానాం నాశో భవిష్యతీత్యుచ్యతే । తథాహఙ్కారోఽపి
త్రికాలవిషయాన్  మదీయమితి మన్యతే । ఏవం మన.ఇన్ద్రియమపి  త్రికాలవిషయాన్
సంకల్పయతి । అనాగతం ప్రార్థయతే   । అతీతం స్మరతి చ । అత ఉక్తం
ఆభ్యన్తరం త్రికాలవిషయం  గృహ్ణాతి  ఇతి ॥ ౩౩॥
కారికా ౩౪
పర ఆహ । కతీన్ద్రియాణి  సవిశేషం విషయం గృహ్ణన్తి   । కతీన్ద్రియాణి
నిర్విశేషం విషయం గృహ్ణన్తి   । ఆర్యయోత్తరమాహ ।
॥బుద్ధీన్ద్రియాణి   తేషాం పఞ్చ విశేషావిశేషవిషయాణి ।
వాగ్భవతి శబ్దవిషయా  శేషాణ్యపి పఞ్చవిషయాణి ॥ ౩౪ ॥ ॥
ఛ్: త్రయోదశమధ్యే  బుద్ధీన్ద్రియాణి   విశేషావిశేషవిషయాన్ గృహ్ణన్తి   ।
వాక్ శబ్దమాత్రవిషయా   శేషాణాం చతుర్ణాం  పఞ్చాపి విషయాః ॥
త్రయోదశమధ్యే  బుద్ధీన్ద్రియాణి   విశేషావిశేషవిషయాన్ గృహ్ణన్తి   ఇతి । ఏషాం
త్రయోదశకరణానాం  మధ్యే పఞ్చబుద్ధీన్ద్రియాణి   సవిశేషనిర్విశేషవిషయాన్
గృహ్ణన్తి   । సవిశేషాస్త్రిగుణమయాః  । నిర్విశేషాః కేవలైకగుణాః  ।యథా
స్వర్గే పఞ్చవిషయాః శబ్దస్పర్శరూపరసగన్ధాఖ్యాః   । ఏతే పఞ్చవిషయా
నిర్విశేషాః । సమసత్త్వాత్మకత్వాత్ । ఏతే పఞ్చవిషయా అరజస్తమస్కాః ।
మనుష్యగతౌ పఞ్చవిషయాః సవిశేషాః సత్త్వరజస్తమోయోగసిద్ధాః  ।
తస్మాద్దేవానాం  బుద్ధీన్ద్రియాణి   నిర్విశేషవిషయాన్ గృహ్ణన్తి   ।మనుష్యాణాం

బుద్ధీన్ద్రియాణి   తు సత్త్వరజస్తమోరూపవిశేషవద్విషయాన్ గృహ్ణన్తి   ।
తస్మా[దుక్తం]బుద్ధీన్ద్రియాణి   విశేషావిశేషవిషయాన్ గృహ్ణన్తి   । ఇతి ।
వాక్ శబ్దమాత్రవిషయేతి   । దేవవాక్ మనుష్యవాక్ చ శబ్దమాత్రవిషయా 
నామపదవ్యఞ్జనాని  భాషతే । శేషాణాం చతుర్ణాం  పఞ్చాపి విషయా ఇతి ।
పాణీన్ద్రియం  పఞ్చవిషయాత్మకం పఞ్చా[త్మక]విషయాన్ గృహ్ణాతి  ।
తద్యథా పాణిర్ఘటం  గృహ్ణాతి  ।యథా పాణిః, తథా శేషాణ్యపీన్ద్రియాణి  ।
ఏవం చత్వారీన్ద్రియాణి  పఞ్చవిషయసంస్థానాని  పఞ్చా[త్మక]విషయాన్
గృహ్ణన్తి   ॥ ౩౪॥
కారికా ౩౫
అథేన్ద్రియాణాం  లక్షణాన్తరమార్యయాహ ।
॥సాన్తఃకరణా బుద్ధిః  సర్వం విషయమవగాహతే యస్మాత్ ।
తస్మాత్త్రివిధం  కరణం ద్వారి ద్వారాణి శేషాణి ॥ ౩౫ ॥ ॥
ఛ్:బుద్ధిః  సాన్తఃకరణా సర్వం విషయమవగాహతే ।
తస్మాత్త్రివిధం  కరణం ద్వారి ఇన్ద్రియాణి  సర్వాణి ద్వారాణి ॥
బుద్ధిః  సాన్తఃకరణా సర్వం విషయమవగాహతే । ఇతి ।బుద్ధేరహఙ్కారేణ
మన.ఇన్ద్రియేణ  సదాయోగాద్ ఉక్తం బుద్ధిః  సాన్తఃకరణేతి । త్రిలోకాన్  విషయాన్
త్రికాలాన్  విషయాంశ్చావగాహతే । అత ఉక్తం సర్వం విషయమవగాహత ఇతి ।
తస్మాత్త్రివిధం  కరణం ద్వారి । ఇతి ।బుద్ధ్యాది  త్రివిధం  కరణ[మాత్మానం]
ద్వారాణామధిపం కరోతి ।యది బుద్ధ్యాది  త్రివిధం  కరణం సుయుక్తం
చక్షురిన్ద్రియే  వర్తతే । [తదా] తచ్చక్షురిన్ద్రియం  రూపం ప్రకాశయతి  న
శేషాణీన్ద్రియాణి  । ఇమాని త్రీణి  [కరణాని] ఏకేన్ద్రియసమవాయాత్  త్రిలోకవిషయాన్
త్రికాల [విషయాం]శ్చావగాహన్తే । తస్మాదుచ్యతే ఇమాని త్రీణి  [కరణాని]
దశకరణాన్యధితిష్ఠన్తి   ఇతి । శేషాణి ఇన్ద్రియాణి  సర్వాణి ద్వారాణి ఇతి ।
యదుత పఞ్చజ్ఞానేన్ద్రియాణి   పఞ్చకర్మేన్ద్రియాణి  । త్రి [కరణా]నుసారిత్వాద్
వివృతాని సంవృతాని వా భవన్తి ।యది త్రికం  చక్షుషి వర్తతే । తదా
చక్షుర్ద్వారం  వివృతం పురోవర్తివిషయమవగాహతే । శేషాణి ద్వారాణి తు
సంవృతాని విషయం నావబుద్ధ్యన్తే   । అన్యానుసారిత్వాత్ కేవలం ద్వారాణి న
వస్తుతః కరణాని । ఏవం దశేన్ద్రియాణి  త్రివిధకరణేన  సంయుక్తాని సర్వాన్
త్రిలోకవిషయానవగాహన్తే  ॥ ౩౫॥

కారికా ౩౬
కిఞ్చార్యామాహ ।
॥ ఏతే ప్రదీపకల్పాః  పరస్పరవిలక్షణా గుణవిశేషాః ।
కృత్స్నం పురుషస్యార్థం  ప్రకాశ్య  బుద్ధౌ ప్రయచ్ఛన్తి  ॥ ౩౬ ॥ ॥
ఛ్: కరణాని ప్రదీపకల్పాని  గుణమనుసృత్య పరస్పరవిలక్షణాని ।
త్రిలోకవిషయాన్  ప్రకాశ్య  పురుషార్థం  బుద్ధౌ ప్రయచ్ఛన్తి  ॥
కరణాని ప్రదీపకల్పానీతి  ।యదుత పఞ్చజ్ఞానేన్ద్రియాణి   పఞ్చకర్మేన్ద్రియాణి
అహఙ్కారో మన.ఇన్ద్రియఞ్చ  ।యథా ప్రదీప  ఏకత్రావస్థితః   పదార్థాన్
సమం ప్రకాశయతి  । ఏవం కరణాని త్రీలోకవిషయాన్  ప్రకాశయతి  ।
అత ఉక్తం ప్రదీపకల్పానీతి  ।గుణమనుసృత్య పరస్పరవిలక్షణానీతి ।
పరస్పరవిధర్మాణి ।శ్రోత్రం   శబ్దం  గృహ్ణాతి  న రూపమ్ । చక్షుస్తు రూపం
గృహ్ణాతి  న శబ్దమ్  ।యావన్నాసికా కేవలం గన్ధం  గృహ్ణాతి  న రసమ్ ।
జ్ఞానేన్ద్రియేషు   ఇన్ద్రియం  ప్రతివిషయం  నియతం విలక్షణఞ్చ । అత ఉక్తం
పరస్పరవిలక్షణానీతి । కర్మేన్ద్రియమప్యేవమ్  ।వాక్ కేవలం భాషణం
వ్యవహరతి । న శేషాం వృత్తిం కరోతి ।యావద్బుద్ధిః  కేవలమధ్యవసాయం
కరోతి । అహఙ్కారః కేవలమభిమానం కరోతి ।మనః కేవలం సంకల్పం
కరోతి । అతోఽప్యుక్తం పరస్పరవిలక్షణానీతి । తద్వైలక్షణ్యం  కథమ్ ।
త్రీన్  గుణాననుత్సృత్యాహఙ్కారో విషమః ప్రవర్తతే   । అత అహఙ్కారః
పఞ్చతన్మాత్రాణి  ఇన్ద్రియాణి  చ సర్వాణి విషమాణి సృజతి । త్రిలోకవిషయాన్
ప్రకాశ్య  పురుషార్థం  బుద్ధౌ ప్రయచ్ఛన్తీతి  । ఇమాని ద్వాదశేన్ద్రియాణీ
లోకవిషయాన్ ప్రకాశ్య  సర్వాన్ బుద్ధౌ ప్రయచ్ఛన్తి  ।యథా రాష్ట్రే
సర్వేఽమాత్యజనా దేశధనాని సంగృహ్య రాష్ట్రపాలాయ  ప్రయచ్ఛన్తి  । ఏవం
విషయా ద్వాదశేన్ద్రియైర్బుద్ధౌ   ప్రదీయన్తే  । అతో బుద్ధః  పురుషం [విషయాన్]
ప్రదర్శయతి  । అత ఉక్తం పురుషార్థం  బుద్ధౌ ప్రయచ్ఛన్తీతి  ॥ ౩౬॥
కారికా ౩౭
పర ఆహ । కస్మాదిన్ద్రియాణి  విషయాన్ ప్రకాశ్య  న స్వయం పురుషాయ
ప్రదర్శయన్తి  । ఆర్యయోత్తరమాహ ।
॥ సర్వం ప్రత్యుపభోగం  యస్మాత్పురుషస్య సాధయతి బుద్ధిః  ।
సైవ  చ విశినష్టి తతః ప్రధానపురుషాన్తరం  సూక్ష్మమ్ ॥ ౩౭ ॥ ॥

ఛ్: పురుషస్య సర్వం ప్రత్యుపభోగం  యస్మాద్ బుద్ధిః  సాధయతి ।
కిఞ్చ పశ్చాత్కాలే ప్రధానపురుషయోః  సూక్ష్మమన్తరం దర్శయతి ॥
పురుషస్య సర్వం ప్రత్యుపభోగం  యస్మాద్బుద్ధిః  సాధయతి ఇతి ।
పురుషస్యోపభోగః సర్వత్ర న సమః ।యది వా మనుష్యగతౌ యది వా
దేవగతౌ యది వా తిర్యగ్గతౌ  దశవిషయోపభోగోయావదష్టైశ్వర్యోపభోగం
[న సమః] ।జ్ఞానేన్ద్రియకర్మేన్ద్రియదశబాహ్యకరణాని    ఇమాన్ విషయాన్
ప్రకాశ్య  బుద్ధావర్పయన్తి  ।బుద్ధిః  పురుషేఽర్పయితుం స్వీకరోతి । తేన
పురుష ఉపభోగం లభతే । అనేన చ హేతునా బుద్ధిః  క్రమశః  పురుషం
యథేష్టముపభోక్తారమైశ్వర్యసుఖస్య   లాభినం చ కరోతియావత్ప్రజ్ఞా
నోత్పద్యతే । కిఞ్చ పశ్చాత్కాలే ప్రధానపురుషయోః  సూక్ష్మమన్తరం
దర్శయతి । ఇతి । పశ్చాత్కాలః ప్రాజ్ఞప్రాదుర్భావకాలః    । ప్రధానపురుషౌ
వివిక్తావితీమం వివేకమనభ్యస్తాచాయచర్యా జనా న పశ్యన్తి । అత ఉక్తం
సూక్ష్మమితి ।సా చ వివేకే ద్వారమితి త్రయోదశకే  బుద్ధిరేవ  పురుషం
దర్శయతి । దర్శనం కింలక్షణమ్ ।యదుత ప్రధానపురుషౌ  భిన్నౌ,
త్రయో  గుణా భిన్నాః,బుద్ధిర్భిన్నా ,అహఙ్కారో భిన్నః, ఏకాదశేన్ద్రియాణి
భిన్నాని, పఞ్చతన్మాత్రాణి  భిన్నాని, పఞ్చమహాభూతాని భిన్నాని శరీరం
భిన్నమితి దర్శనమ్ । ఏవమాదిభేదబుద్ధిః  పురుషస్య జ్ఞానముత్పాదయతి  ।
తస్మాత్పురుషో మోక్షం లభతే ।యథోక్తం ప్రాక్  । పఞ్చవింశతితత్త్వజ్ఞో
యత్ర తత్రాశ్రమే   వసేత్ । జటీ ముణ్డీ శిఖీ వాపి ముచ్యతే నాత్ర సంశయః ॥
ఇతి । తస్మాత్కేవలం బుద్ధిరేకా  పురుషస్య వస్తుతః కరణమ్ ॥ ౩౭॥
కారికా ౩౮
పర ఆహ ।పూర్వమార్యాయాముక్తమిన్ద్రియాణి  విశేషావిశేషవిషయాన్ గృహ్ణన్తి 
ఇతి । కే [తే] విశేషావిశేషాః । ఆర్యయోత్తరమాహ ।
॥ తన్మాత్రాణ్యవిశేషాస్తేభ్యో  భూతాని పఞ్చ పఞ్చభ్యః ।
ఏతే స్మృతా విశేషాః శాన్తా ఘోరాశ్చ మూఢాశ్చ ॥ ౩౮ ॥ ॥
ఛ్: పఞ్చతన్మాత్రాణ్యవిశేషాః  తేభ్య ఉత్పన్నాని పఞ్చభూతాని ।
భౌతికవిషయాః సవిశేషా యదుత శాన్తా ఘోరామూఢాశ్చ ॥
పఞ్చతన్మాత్రాణ్యవిశేషా  ఇతి । భవానాహ స్మ । కే విశేషావిశేషా ఇతి ।
అధునా సమాధాస్యతే । అహఙ్కారాదుత్పద్యన్తే పఞ్చతన్మాత్రాణి  సూక్ష్మాణి

శాన్తాని సత్త్వలక్షణాని చ । ఏతాన్యేవ దేవానాం విషయా అవిశేషాశ్చ ।
దేవానాం శోకమోహాభావాత్ । తేభ్య ఉత్పన్నాని పఞ్చమహాభూతాని ।
భౌతికవిషయాః సవిశేషా ఇతి । శబ్దతన్మాత్రాదాకాశముత్పన్నమ్   ।యావద్
గన్ధతన్మాత్రాత్పృథివీ   ఉత్పన్నా । ఇమాని పఞ్చభూతాని సవిశేషాణి ।
ఇమే విశేషాః కింలక్షణాః । (౧)శాన్తాః (౨)ఘోరాః (౩)మూఢాశ్చ ।
తాని పఞ్చమహాభూతాని మనుష్యవిషయాః । ఆకాశమహాభూతస్య కాని
త్రీణి  లక్షణాని ।యథా కశ్చిన్మహాన్ ధనికః గర్భగృహమన్తః
ప్రవిశ్య  పఞ్చకామసుఖాన్యనుభుఙ్క్తే । కదాచిదున్నతం ప్రాసాదమారుహ్య
సుదూరమకాశమహాభూతం పశ్యతి । [తేన]ఆకాశేన సుఖమనుభవతీత్యతః
శాన్తమ్ । అథవా ఉన్నతే ప్రాసాదే  నివిష్టః  ఆకాశశీతవాతేన స్పృశ్యతే ।
తదా ఆకాశం దుఃఖజనకమ్ । అథవా పునః కశ్చిన్ మహత్యధ్వని చరన్
కేవలమాకాశం పశ్యతి । న గ్రామసముదాయం  పశ్యతి । విశ్రాన్తిస్థానఞ్చ  
నాస్తి । తదా మోహజనకమ్ । తథా శేషాణి మహాభూతాన్యపి । ఏవం
దేవానాం పఞ్చతన్మాత్రాణి  విషయా ఏకాన్తశాన్తా ఇత్యవిశేషాః ।మనుష్యా
మహాభూతవిషయాః ।మహాభూతాని చ త్రిగుణవన్తి  । తస్మాత్సవిశేషాణి ॥ ౩౮॥
కారికా ౩౯
పర ఆహ । విశేషా యథావిభాగముక్తాః । కిమిమ ఏవ విశేషాః కిం వా పునరన్యే
విశేషాః సన్తి । సమాధీయతే । పునరన్యే విశేషాస్సన్తి ।యథాహార్యా ।
॥సూక్ష్మా మాతాపితృజాః సహ ప్రభూతైస్త్రిధా    విశేషాః స్యుః ।
సూక్ష్మాస్తేషాం నియతా మాతాపితృజా నివర్తన్తే  ॥ ౩౯ ॥ ॥
ఛ్:సూక్ష్మా మాతాపితృజాః ప్రభూతా  [ఇతి] త్రివిధా  విశేషాః ।
త్రిషు  సూక్ష్మా నియతాః శేషా నివర్తన్తే  ॥
సూక్ష్మా మాతాపితృజాః ప్రభూతా  [ఇతి] త్రివిధా  విశేషా ఇతి । సర్వాణి
త్రిషు  లోకేషు ఆదౌ సూక్ష్మశరీరాణి కేవలతన్మాత్రకాన్యుత్పన్నాని  ।
తాని సూక్ష్మశరీరాణి గర్భాశయం ప్రవిశన్తి   । శుక్రశోణితసంయోగః
సూక్ష్మశరీరం వర్ధయతి  । షడ్విధా అన్నపానరసా ఆప్యాయితాః
స్థూలశరీరస్యోపచయం  వృద్ధిఞ్చ  పుష్ణన్తి   ।మాతుః పుత్రస్య
చాన్నపానమార్గై సంయుక్తౌ । అతః [స్థూలశరీరం ]పోషితం వర్ధతే  ।
యథా వృక్షోమూలే జలద్వారయుక్తత్వాద్ ఆప్యాయయన్ వర్ధతే  ।

ఏవమయమన్నపానరసః తద్గమనమార్గేణాన్తః   ప్రవిశ్య  స్థూలశరీరం
వర్ధయతి  ।యాదృశం సూక్ష్మశరీరస్య ప్రమాణం ,స్థూలశరీరస్యాపి
తాదృశమ్ ।సూక్ష్మశరీరమాభ్యన్తరముచ్యతే ।స్థూలశరీరం  బాహ్యముచ్యతే ।
సూక్ష్మశరీరేఽస్మిన్ పాణిపాదశిరోముఖోదరపృష్ఠం  మనుష్యలక్షణం పూర్ణం
భవతి ।యథా వదన్తి మహర్షయశ్చతుర్వేదేషు  ।స్థూలశరీరం  షడాశ్రయమ్  ।
రక్తమాంసస్నాయూని త్రివిధా  మాతృజాః । శుక్రమజ్జస్థీని    త్రివిధాః  పితృజాః ।
ఏతే షడ్ దేహాశ్రయా  [ఇతి] ।బాహ్యేన స్థూలశరీరేణాభ్యన్తరం  సూక్ష్మశరీరం
వర్ధ్యతే  । అస్యాభ్యన్తరసూక్ష్మశరీరస్య స్థూలశరీరేణోపచితస్య
గర్భాశయాన్నిర్గమకాలే  నిర్గతే  చ బాహ్యపఞ్చమహాభూతాని తద్విహృతిస్థానాని
భవన్తి ।యథా రాజపుత్రస్య  అన్యే నానాప్రాసాదకక్షం  గృహం కుర్వన్తి । ఇదం
స్థానం  విహరణయోగ్యం, ఇదం స్థానం  భోజనయోగ్యం, ఇదం స్థానం  స్వాపయోగ్యమితి
।
తథా ప్రధానమపి  సూక్ష్మస్థూలశరీరయోరాశ్రయస్థానకరణాయ  
పఞ్చమహాభూతాని సృజతి । (౧)ఆకాశమహాభూతమవకాశనే సృజతి ।
(౨) పృథివీమహాభూతం విహరణే సృజతి । (౩) అబ్ మహాభూతం శుద్ధౌ
సృజతి । (౪) తేజోమహాభూతమాహారపచనే సృజతి । (౫)వాయుమహాభూతం
వ్యూహనే సృజతి । ఏవం త్రివిధా  విశేషాః (౧)సూక్ష్మాః (౨)మాతాపితృజాః
(౩)శాన్తఘోరమూఢాత్మకప్రభూతాని  । ఇమే త్రయోఽన్యే  విశేషా ఉచ్యన్తే ।
పర ఆహ । ఏషు త్రిషు  విశేషేషు కతి నిత్యాః కత్యనిత్యాః । ఉత్తరమాహ ।
త్రిషు  సూక్ష్మా నియతాః శేషా నివర్తన్తే  । ఇతి । ఏషాం త్రయాణాం  మధ్యే
పఞ్చతన్మాత్రాణి  దృష్టాని  ।సూక్ష్మా విశేషా ఆద్యశరీరజనకా నియతాశ్చ ।
యదాస్థూలశరీరం  నివర్తతే,సూక్ష్మశరీరఞ్చ యద్యధర్మయుక్తమ్ ।
తదా చత్వారి జన్మాన్యుపాదత్తే । (౧) చతుష్పాత్ (౨) పక్షీ (౩) ఉరగః (౪)
తిర్యగ్ ఇతి ।యది ధర్మయుక్తమ్ । తదా చత్వారి జన్మాన్యుపాదత్తే । (౧) బ్రహ్మా
(౨) దేవః (౩) ప్రజాపతిః  (౪)మనుష్య ఇతి । ఏవం సూక్ష్మశరీరం తు నియతం
సత్ సంసరత్యష్టసు  స్థానేషు  ।యావత్ జ్ఞానవైరాగ్యే   నోత్పన్నే స్తః ।
జ్ఞానవైరాగ్యే   యద్యుత్పన్నే । తదా ఏతచ్ఛరీరముక్తో ముచ్యతే । అత ఉక్తం
సూక్ష్మా విశేషా నిత్యా ఇతి । శేషాః స్థూలవిశేషా  నివర్తమానా అనిత్యా
ఇత్యుచ్యన్తే ।మరణకాలే సూక్ష్మశరీరం స్థూలశరీరముత్సృజతి  । ఏతత్
స్థూలశరీరం  మాతాపితృజాతం యది వా పక్షిభిః ఖాద్యతే యది వా పూతికం
శీర్యతే యది వాగ్నినా దహ్యతే ।మూఢస్య సూక్ష్మశరీరం సంసారే సంసరతి

॥ ౩౯॥
కారికా ౪౦
పర ఆహ । భవతోక్తం మాతాపితృ[జం] శరీరం నివర్తత ఇతి । కిం పునం
శరీరం సంసరతి సంసారే । ఆర్యయోత్తరమాహ ।
॥పూర్వోత్పన్నమసక్తం నియతం మహదాదిసూక్ష్మపర్యన్తమ్ ।
సంసరతి నిరుపభోగం భావైరధివాసితం  లిఙ్గమ్  ॥ ౪౦ ॥ ॥
ఛ్:పూర్వోత్పన్నం శరీరమసక్తం [నియతం]మహదహఙ్కారపఞ్చతన్మాత్రకమ్  ।
సంసరతి నిర్విషయోపభోగం భావైరధివాసితం  లిఙ్గమ్  ॥
పూర్వోత్పన్నం శరీరమసక్తమితి । పురా ప్రధానం  ప్రవర్తమానం   సత్
లోకమసృజత్ ।సూక్ష్మశరీరం ప్రథమమజాయత  । ప్రధానాద్బుద్ధిరజాయత   ।
బుద్ధేరహఙ్కారోఽజాయత  । అహఙ్కారాత్పఞ్చతన్మాత్రాణ్యజాయన్త  । ఏతాని
సప్త సూక్ష్మశరీరమిత్యుచ్యతే ।సూక్ష్మశరీరలక్షణం కీదృశమ్ ।
బ్రహ్మరూపసదృశమ్  । విషయాననుభూయ పశ్చాదేతచ్ఛరీరం
మోక్షమాప్నోతి । అసక్తమితి ।యథోక్తమాచార్యైః  । ఏతత్సూక్ష్మశరీరం
తిర్యఙ్మనుష్యదేవగతిషు స్థితమపి , పర్వతపాషాణభిత్త్యాదినా న
ప్రతిహన్తుం  శక్యతే ।సూక్ష్మత్వాత్ ॥ ఇతి । న చ విక్రియతే  ।
యావత్ ప్రజ్ఞా  నోత్పద్యతే [తావత్] సదా న వియుజ్యతే ।
ఇదం నియతమాఖ్యాయతే ।మహదహఙ్కారపఞ్చతన్మాత్రకమితి  ।
ఏతచ్ఛరీరం కతిభిస్తత్త్వైః  సిద్ధ్యతి  । సప్తవిధసూక్ష్మతత్త్వైః  ।
షోడశవిధస్థూలతత్త్వపర్యన్తైః   ఇదం శరీరం కిం కరోతి । సంసరతి,
నిర్విషయోపభోగమ్ । తత్సూక్ష్మశరీరమేకాదశేన్ద్రియసంయుక్తం  కదాచిత్
చతుర్షు జన్మసు ప్రవిష్టం   త్రీన్  లోకాన్ సంసరతి । నిర్విషయోపభోగమితి ।
యద్యేకాదశేన్ద్రియాసంయుక్తమ్  ।యది మాతాపితృజాతస్థూలశరీరరహితమ్  ।
[తదా] విషయోపభోగశక్తిర్నాస్తి ।భావైరధివాసితం  లిఙ్గమితి  ।
సూక్ష్మశరీరస్య భావాః త్రివిధాః  । [తైః ]భావైరధివాసితమ్  । ఇమే త్రయో
భావాః పశ్చాద్వక్ష్యన్తే । (౧)సాంసిద్ధికభావః  (౨)ప్రాకృతికభావః
(౩) వైకృతభావ  ఇతి భావాస్త్రివిధాః  । ఏభిస్త్రిభిర్భావైరధివాసితం 
సూక్ష్మశరీరమ్ । లిఙ్గమితి  । అనార్యైరదృష్టత్వాత్   । తత్సూక్ష్మశరీరం
సంసరతి సంసారే ॥ ౪౦

కారికా ౪౧
పర ఆహ । ఏభిః త్రయోదశేన్ద్రియైః    సంసారే సంసరణాయాలమ్ । కిం
మిథ్యాసూక్ష్మశరీరేణ । ఆర్యయోత్తరమాహ ।
॥ చిత్రం  యథాశ్రయమృతే  స్థాణ్వాదిభ్యో  వినా యథా ఛాయా ।
తద్వద్వినాఽవిశేషైస్తిష్ఠతి    న నిరాశ్రయం  లిఙ్గమ్  ॥ ౪౧ ॥ ॥
ఛ్:యథా చిత్రం  భిత్తిమృతే న,స్థాణ్వాదిభ్యో  వినా న ఛాయా ।
[తద్వత్] పఞ్చతన్మాత్రశరీరవియుక్తఞ్చేత్ , త్రయోదశకం  నిరాశ్రయం
తిష్ఠతి  ॥
యథా చిత్రం  భిత్తిమృతే న,స్థాణ్వాదిభ్యో  వినా న ఛాయా ఇతి ।లోకేఽస్మిన్
ఆధారాధేయౌ ద్వౌ ధర్మౌ సంయుక్తౌ దృష్టౌ న వియుక్తౌ ।యథా చిత్రరూపం
భిత్త్యాశ్రయమ్  । భిత్తిం విహాయ పృథఙ్ న తిష్ఠతి  । తస్మాత్సూక్ష్మశరీరం
విహాయ త్రయోదశకం  న స్థాతుం  క్షమతే । కిఞ్చ స్థాణుం  వినా ఛాయా
నిరాశ్రయా  । అగ్నివిరహే ప్రకాశో  నాస్తి । జలవిరహే శైత్యం  నాస్తి ।
వాయువిరహే స్పర్శో నాస్తి । ఆకాశం వినా నేర్యాపథః సిద్ధ్యతి  । ఏవం
సూక్ష్మశరీరం వినా స్థూలలిఙ్గం   నిరాశ్రయముపరమతే  న తిష్ఠతి  ।
తస్మాదుక్తం పఞ్చతన్మాత్రశరీరవియుక్తఞ్చేత్ , త్రయోదశకం  నిరాశ్రయం
తిష్ఠతీతి  ॥ ౪౧॥
కారికా ౪౨
పర ఆహ । ఇదం సూక్ష్మశరీరం త్రయోదశకేన  సహ కిమర్థం  సంసారే
సంసరతి । ఆర్యయోత్తరమాహ ।
॥ పురుషార్థహేతుకమిదం  నిమిత్తనైమిత్తికప్రసఙ్గేన    ।
ప్రకృతేర్విభుత్వయోగాన్నటవద్వ్యవతిష్ఠతే   లిఙ్గమ్  ॥ ౪౨ ॥ ॥
ఛ్:పురుషార్థహేతుకం  నిమిత్తనైమిత్తికహేతోః  ।
ప్రకృతేర్విభుత్వశక్త్యనుసారాత్  నటవత్ప్రవర్తతే లిఙ్గమ్  ॥
పురుషార్థహేతుకమితి  । పురుషార్థస్య  కర్తవ్యత్వాత్ ప్రధానం
విక్రియతే  । [పురుషా]ర్థో ద్వివిధః । (౧) శబ్దాద్యుపలబ్ధివిషయః   (౨)

గుణపురుషాన్తరదర్శనమన్తిమః । బ్రహ్మపదాదిషు  పురుషాః శబ్దాదివిషయైః 
సంయుజ్యన్తే । సంయుక్తాః పశ్చాద్విముచ్యన్తే । అతః ప్రధానం  సూక్ష్మశరీరం

వికరోతి । ఇదం సూక్ష్మశరీరం కింనిమిత్తం సంసరతి । నిమిత్తనైమిత్తికహేతోః  ।
నిమిత్తం యదుత ధర్మాదీని అష్టవిధాని  పశ్చాద్వక్ష్యన్తే । ఆర్యామేవాహ ।
ధర్మేణ గమనమూర్ధ్వం  గమనమధస్తాద్భవత్యధర్మేణ ।
జ్ఞానేన  చాపవర్గో విపర్యయాదిష్యతే బన్ధః  ॥
ఇమాని నిమిత్తనైమిత్తికాని  పునః కింనిమిత్తం సిద్ధ్యన్తి   ।
ప్రకృతేర్విభుత్వశక్త్యనుసారాదితి  ।యథా [కశ్చిత్]రాష్ట్రపాలః  స్వరాష్ట్రే
అర్థానుసారాత్  [కార్యం] కరోతి । తథా ప్రధానమపి  దేవమనుష్యతిర్యగాదిసర్గం
కరోతి । అత ఉక్తం నటవత్ప్రవర్తతే లిఙ్గమితి  ।యథా నటః కదాచిద్దేవరూపో
దృశ్యతే । కదాచిద్రాజరూపో  దృశ్యతే । కదాచిన్నాగపిశాచాదిరూపో
విచిత్రో విభిన్నశ్చ దృశ్యతే ।సూక్ష్మశరీరమప్యేవం త్రయోదశకేన
సంయుక్తం కదాచిద్గజాశ్వాదికుక్షిం  ప్రవిశ్య  గజాశ్వాద్యాత్మనా పరిణమతే ।
కదాచిన్మనుష్యదేవాదికుక్షిం ప్రవిశ్య  మనుష్యదేవాత్మనా పరిణమతే ।
అత ఉక్తం ప్రకృతేర్విభుత్వశక్త్యనుసారాన్నటవత్ప్రవర్తతే  లిఙ్గమితి  ॥ ౪౨॥
కారికా ౪౩
పర ఆహ । ఉక్తం ప్రాక్  త్రివిధైర్భావైరధైవాసితాని     త్రయోదశేన్ద్రియాణి 
సంసారే సంసరన్తి । ఇతి । కే [తే] త్రివిధా  భావాః । ఆర్యయోత్తరమాహ ।
॥సాంసిద్ధికాశ్చ  భావాః ప్రాకృతికా  వైకృతాశ్చ  ధర్మాద్యాః ।
దృష్టాః  కరణాశ్రయిణః  కార్యాశ్రయిణశ్చ  కలలాద్యాః ॥ ౪౩ ॥ ॥
ఛ్:సాంసిద్ధికాః  ప్రాకృతికా  వైకృతా  [ఇతి] త్రయో  భావాః ।
దృష్టా అన్తఃకరణాశ్రయిణః  సూక్ష్మాశ్రయిణశ్చ  కలలాద్యాః ॥
సాంసిద్ధికాః  ప్రాకృతికా  వైకృతా  [ఇతి] త్రయో  భావా ఇతి । సర్వభావా
భావాఖ్యాస్త్రివిధాశ్చ  భవన్తి । (౧)సాంసిద్ధికాః  (౨)ప్రాకృతికాః  (౩)
వైకృతా  ఇతి ।సాంసిద్ధికా  యథా కపిలమునేరాదౌ సహజాశ్చత్వారో గుణాః ।
(౧) ధర్మ (౨)జ్ఞాన  (౩) విరాగ (౪) ఐశ్వర్యాణీతి । ఇమే చతుర్విధా
గుణాః సాంసిద్ధికాః  । అతస్తే చత్వారో గునాః సాంసిద్ధికభావాశ్రయిణః   ।
కే ప్రాకృతికాః  ।ప్రాకృతికా  ఇతి ।యథోక్తం వేదే । పురా [కిల]
బ్రహ్మణశ్చత్వారః  పుత్రాః  సమజాయన్త । (౧) సన్క (౨) సనన్దన
(౩) సనాతన (౪) సనత్కుమారనామానః । ఏషాం చతుర్ణాం  పుత్రాణాం
సమ్పూర్ణకరణకార్యాణాం  శరీరవతాం షోడశవర్షే చత్వారో భావా

అకస్మాత్సిద్ధా ధర్మజ్ఞానవిరాగైశ్వర్యాఖ్యా   అకస్మాన్నిధిదర్శనలాభవత్
[ఇతి] । ఏతే చత్వారో భావా న నిమిత్తలబ్ధాః  । అతః ప్రాకృతికా  ఇత్యుచ్యన్తే ।
వైకృతా  భావా ఇతి । వికృతిర్నామాచార్యమూర్తిః । ఆచార్యమూర్తినిమిత్తాత్ శిష్యాః
సగౌరవం సభక్తిం చోపగమ్య శ్రుత్వా  జ్ఞానం  లభన్తే ।జ్ఞానాద్వైరాగ్యం 
లభన్తే । వైరాగ్యాద్ధర్మం   లభన్తే । ధర్మాదష్టవిధమైశ్వర్యం   లభన్తే ।
ఇమే శిష్యగుణాశ్చత్వార ఆచార్యమూర్తిలబ్ధత్వాద్వైకృతా   ఉచ్యన్తే ।
ఏభిశ్చతుర్భిర్గుణైరధివాసితం   మహదాది అన్తఃకరణం సంసరతి సంసారే । ఏతే
చత్వారో గుణాః ప్రతిపక్షైః  సహ అష్టవిధాః  । ఇమేఽష్టధర్మాః  కిమాశ్రిత్య
వర్తన్తే  । ఉత్తరమాహ । దృష్టా అన్తఃకరణాశ్రయిణః  సూక్ష్మాశ్రయిణశ్చ
కలలాద్యా ఇతి । అన్తఃకరణం యన్మహదాది । సమహానష్టభావయుక్తః  । చత్వారో
మహదాశ్రయిణో  వర్తన్తే  ।యథోక్తం ప్రాక్  ।
అధ్యవసాయో బుద్ధిర్ధర్మో   జ్ఞానం  విరాగ ఐశ్వర్యమ్ ।
సాత్త్వికమేతద్రూపం  తామమసమస్మాద్విపర్యస్తమ్ ॥ ఇతి ।
ఇమేఽష్టవిధా  అన్తఃకరణాశ్రయిణః  సిద్ధాః  ।
తేఽష్టభావాశ్చార్యజనైర్దివ్యచక్షుషా    దృష్టాః  । అత ఉక్తం దృష్టా
ఇతి ।సూక్ష్మాశ్రయిణశ్చ  కలలాద్యా ఇతి ।యదష్టవిధశరీరాణి  (౧)

కలల (౨)బుద్బుద (౩) పేశీ (౪)ఘన[మాంస] (౫) గర్భ (౬)కుమార (౭)
యౌవన (౮)స్థావిరాఖ్యాని  । ఇమాన్యష్టవిధాని  చతుర్భిరన్నరసైర్వృద్ధిం 
లభన్తే । (౧)మాతృనిమిత్తాః షడ్రసాశ్చత్వారి  శరీరాణి వర్ధయన్తి  ।
(౨) క్షీరరసాద్ గర్భశరీరం వర్ధతే  । (౩) స్తన్యపానాత్ కౌమారశరీరం
వర్ధతే  । (౪)అవశిష్టాహారనిమిత్తోర  రసోఽన్తిమే ద్వే శరీరే వర్ధయతి  ।
ఏతదష్టవిధం  శరీరం సూక్ష్మశరీరమాశ్రిత్య  సిద్ధ్యతి  । ఇమే షోడశ
పదార్థా అన్తఃకరణమధివాసయన్తి ।సూక్ష్మశరీరఞ్చ సంసరతి సంసారే
॥ ౪౩॥
కారికా ౪౪
పర ఆహ । నిమిత్తనైమిత్తికహేతోర్నటవత్ప్రవర్తతే  లిఙ్గమితి  ప్రాగుక్తమ్  ।
[తత్ర ] కిం నిమిత్తం కిం నైమిత్తికమ్  । ఉత్తరమాహ ।
॥ ధర్మేణ గమనమూర్ధ్వం  గమనమధస్తాద్భవత్యధర్మేణ ।
జ్ఞానేన  చాపవర్గో విపర్యయాదిష్యతే బన్ధః  ॥ ౪౪ ॥ ॥

ఛ్: ధర్మేణ గమనమూర్ధ్వమధర్మేణ  గమనమధస్తాత్ ।
జ్ఞానోద్వేగాభ్యామపవర్గః   తద్విపర్యయశ్చేత్తదా బన్ధః  ॥
లోకే యది మనుష్యో యమనియమాది ధర్మం కరోతి । తేన ధర్మేణ
జన్మోపాదానకాలే సూక్ష్మశరీరమూర్ధ్వం  గత్వా అష్టసు  స్థానేషు  ఉత్పద్యతే ।
(౧)బ్రాహ్మణమ్  (౨)ప్రాజాపత్యమ్  (౩) ఐన్ద్రమ్  (౪)గాన్ధర్వమ్  (౫)యాక్షమ్
(౬)రాక్షసమ్ (౭)యామమ్ (౮) పైశాచమ్  ఇత్యష్టస్థానేషు   జన్మ లభతే ।
యది తద్దశవిధధర్మవిపరీతమధర్మం  కరోతి । జన్మోపాదానకాలే అధో
గత్వా పఞ్చసు స్థానేషు  ఉత్పద్యతే । (౧) చతుష్పాత్ (౨) పతగ (౩)
ఉరగ (౪) తిర్యక్ (౫)స్థావరేషు  పఞ్చసు స్థానేషు  అధర్మేణోత్పద్యతే ।
జ్ఞానోద్వేగాభ్యామపవర్గ  ఇతి ।సూక్ష్మశరీరేణ జ్ఞానం  లభతే
జ్ఞానేన  వైరాగ్యం  లభతే । వైరాగ్యేణ  సూక్ష్మశరీరం త్యజతి ।
పురుషకైవల్యాదపవర్గ  ఇత్యాఖ్యాయతే । తద్విపర్యయశ్చేత్తదా బన్ధ ఇతి ।
జ్ఞానవిపరీతమజ్ఞానమ్   ।యథా పురుషో వదతి అహం అనుకమ్ప్యః అహం ప్రియః
మమ ప్రియమితి  । అహఙ్కారా[దేవం]మన్యతే అహమితి । ఇదముచ్యతేఽజ్ఞానమ్  ।
ఇదమజ్ఞానం  స్వశరీరం బధ్నాతి । తేన మనుష్యదేవతిర్యక్షు వర్తతే ।
బన్ధస్త్రివిధః   (౧) ప్రకృతిబన్ధః   (౨) వికృతిబన్ధః  (౩) దక్షిణాబన్ధ
ఇతి । ఏతే త్రయః  ప్రశ్చాద్వక్ష్యన్తే  । అత ఉక్తం నిమిత్తనైమిత్తికేతి  ।
ధర్మో నిమిత్తమాఖ్యాయతే ।ఊర్ధ్వగమనం  నైమిత్తికమ్  । అధర్మో నిమిత్తమ్ ।
అధోగమనం నైమిత్తికమ్  ।జ్ఞానోద్వేగౌ  నిమిత్తమ్ । అపవర్గో నైమిత్తికః  ।
అజ్ఞానోద్వేగౌ  నిమిత్తమ్ । బన్ధో నైమిత్తికః  । [ఇతి] చత్వారి నిమిత్తాని
చత్వారి నైమిత్తికాని  ఉక్తాని ॥ ౪౪॥
కారికా ౪౫
కిఞ్చ చత్వారి నిమిత్తాని చత్వారి నైమిత్తికాని  సన్తి । [తాన్య]ధునా
వక్ష్యతి ।
॥ వైరాగ్యాత్ప్రకృతిలయః  సంసారో రాజసాద్భవతి రాగాత్ ।
ఐశ్వర్యాదవిఘాతో విపర్యయాత్తద్విపర్యాసః ॥ ౪౫ ॥ ॥
ఛ్: వైరాగ్యాత్ప్రకృతిలయః  రాజసాద్రాగాత్సంసారః  ।
ఐశ్వర్యాదవిఘాతః తద్విపర్యయాద్విఘాతోఽస్తి ॥
వైరాగ్యాత్ప్రకృతిలయ  ఇతి । [యథా] కశ్చిద్బ్రాహ్మణః ప్రవ్రజితో 

మార్గమధీయాన  ఏకాదశేన్ద్రియాణి  నిగృహ్ణాతి  । ఏకాదశవిషయాన్ దూరతః
పరిహరతి ।యమనియమాదిదశధర్మాన్ సంరక్షతి । తదా ఉద్వేగం
లభతే । ఉద్వేగాద్వైరాగ్యమ్  । పఞ్చవింశతితత్త్వజ్ఞానం  తు నాస్తి ।
తస్మాన్నాస్త్యపవర్గః  । అయం మ్రియమాణః  కేవలమష్టసు  ప్రకృతిషు  లీయతే ।
అష్ట ప్రకృతయో యదుత ప్రకృతేర్బుద్ధిరహఙ్కారః   పఞ్చతన్మాత్రాణి  ।
అష్టసు  ప్రకృతిషు  స్థితః  అనవాప్తమోక్షో ముక్త ఇతి మన్యతే ।
పశ్చాత్సంసరణకాలే త్రిషు  లోకేషు స్థూలశరీరం  పునరుత్పాదత్తే ।
అత ఉక్తం వైరాగ్యాత్ప్రకృతిలయ  ఇతి । అయముచ్యతే ప్రకృతిబన్ధ  ఇతి ।
రాజసాద్రాగాత్సంసార  ఇతి ।రాజసో రాగ ఇతి ।యథా కశ్చిన్మన్యతే । అయం
మహాదానమాచరామి,మహాయజ్ఞం  దేవకార్యం కరోమి,సోమరసం పిబామి, పరలోకే
సుఖమనుభవిష్యామి ఇతి । అనేన రాజసరాగేణ బ్రహ్మస్థానాదితిర్యగ్జాతిపర్యన్తే  
సంసారే జన్మోపాదత్తే । అయముచ్యతే దక్షిణాబన్ధ ఇతి । ఐశ్వర్యాదవిఘాత
ఇతి । ఐశ్వర్యం సత్త్వజాతీయమష్టాఙ్గమణిమాలఘిమాది   । అనేనైశ్వర్యేణ
బ్రహ్మాదిస్థానం   యత్రాష్టవిధావిఘాతో   భవతి । ఇమనయష్టైశ్వర్యాణి
బుద్ధ్యా  సంయోగాద్ వికృతిబన్ధ ఇత్యుచ్యన్తే  । తద్విపర్యయాద్విఘాతోఽస్తి ఇతి ।
యదైశ్వర్యవిపరీతం  తదనైశ్వర్యమ్  । అనైశ్వర్యేణ  సర్వత్ర విఘాతః । అయం
విఘాతోఽపి వికృతిబన్ధః  । అస్య తామసధర్మత్వాత్ । ఇత్యస్యామార్యాయాం చత్వారి
నిమిత్తనైమిత్తికాన్యుక్తాని  । వైరాగ్యం  నిమిత్తమ్ । ప్రకృతిలయో  నైమిత్తికః  ।
రాజసరాగో నిమిత్తమ్ । సంసారో నైమిత్తికః  । ఐశ్వర్యం నిమిత్తమ్ । అవిఘాతో
నైమిత్తికః  । అనైశ్వర్యం  నిమిత్తమ్ । విఘాతో నైమిత్తికః  । ఏవమష్టనిమిత్తాని
అష్టనైమిత్తికాని   ఇతీమే షోడశసర్గా ఉక్తాః ॥ ౪౫॥
కారికా ౪౬
పర ఆహ । ఇమే షోడశనిమిత్తనైమిత్తకసర్గాః   కిమాత్మకాః । ఆర్యయోత్తరమాహ ।
॥ ఏష ప్రత్యయసర్గో  విపర్యయాశక్తితుష్టిసిద్ధ్యాఖ్యాః   ।
గుణవైషమ్యవిమర్దేన   తస్య భేదాస్తు పఞ్చాశత్ ॥ ౪౬ ॥ ॥
ఛ్: సర్గో బుద్ధినిమిత్తాత్మకః , విపర్యయాశక్తితుష్టిసిద్ధయః   ।
గుణవైషమ్యవిమర్శేన  బుద్ధిసర్గస్య   పఞ్చాశద్భేదాః ॥
సర్గో బుద్ధినిమిత్తాత్మక  ఇతి । సర్గ ఇతి షోడశకో వా అష్టవిధాని
నైమిత్తికాని  వా ।యది షోడశవిధః, [తదా]అష్ట నిమిత్తాని అష్ట

నైమిత్తికాని  చ బుద్ధ్యాత్మకాని  । అష్టవిధాని  వా [ఇతి పక్షే] అష్ట
నైమిత్తికాని  సర్గాఖ్యాని  । అష్ట నిమిత్తాని తదాత్మకాని । అత ఉక్తం
షోడశవిధః సర్గో బుద్ధినిమిత్తాత్మక  ఇతి ।యథా ప్రాగార్యోక్తా  ।
అధ్యవసాయో బుద్ధిర్ధర్మో   జ్ఞానం  విరాగ ఐశ్వర్యమ్ ।సాత్త్వికమేతద్రూపం
తామసమస్త్మాద్విపర్యస్తమ్ ॥ ఇతి । విపర్యయాశక్తితుష్టిసిద్ధయ   ఇతి ।
తే షోడశసర్గభేదాశ్చతుర్ధా  భిన్నాః । (౧) విపర్యయ (౨)అశక్తి (౩)
తుష్టి (౪) సిద్ధయ  ఇతి ।యథా కశ్చిద్బ్రాహ్మణశ్చతుర్భిః శిష్యైః  సహ
మహతో రాష్ట్రపాలాత్  స్వధామ ప్రతినివవృతే  । పథి గచ్ఛన్ సూర్యేఽనుదితే
తచ్ఛిష్యః కశ్చిత్తదావోచదాచార్యమ్ । ఆచార్య మార్గమధ్యే  యత్కిఞ్చిత్వస్తు
పశ్యామి । న జానే అయం స్థాణుర్వా  పురుషో వా ఇతి । [ఏవం]అస్య శిష్యస్య
స్థాణౌ  సంశయోఽజాయత । ఆచార్యో ద్వితీయం శిష్యమవోచత్ । గత్వా విమృశ్య
విలోకయ పురుషో వా స్థాణుర్వా  ఇతి । అయమాచార్యవచనేన తతో దూరాదేవ
వ్యలోకయత్ । న తత్సమీపం గన్తుం సమర్థోఽభూత్  । తదా అవదదాచార్యమ్ ।
ఆచార్య తత్సమీపం గన్తుం న శక్నోమి ఇతి । అస్య ద్వితీయపురుషస్యాశక్తిః ।
అథావోచత్తృతీయం శిష్యమ్ । త్వం ప్రకామం  విలోకయ నిశ్చినుహి కిమేతద్
ఇతి । విలోక్యాచార్యమవోచత్ । ఆచార్య కిం ప్రయోజనమేతద్వ్యవలోకనేన  ।
సూర్య ఉదితే మహాన్ సార్థవాహః  ప్రాదుర్భవేత్  । అనుసరామః ఇతి అస్య
తృతీయపురుషస్య స్థాణుపురుషావివేకేఽపి  తుష్టిర్జాతా   । అథావోచచ్చతుర్థం
శిష్యమ్ । తం గత్వా విలోకయ ఇతి । అయం విశుద్ధచక్షురిన్ద్రియత్వాద్ 
వేత్రరజ్జువలయమపశ్యత్   ।ఊర్ధ్వఞ్చ  శకునిసమవాయోఽసీత్ । గత్వా తన్మూలం
పస్పర్శ । ప్రతినివృత్త్యాచార్యమబ్రవీత్   ఆచార్య అయం స్థాణుః  [ఇతి] । అయం
చతుర్థః  పురుషో హి సిద్ధిమలభత  । తస్మాత్ షోడశసర్గభేదాశ్చతుర్ధా
భిన్నాః ।గుణవైషమ్యవిమర్శేనేతి  ।గుణాస్త్రివిధాః  సత్త్వం రజస్తమ ఇతి ।
ఇమే త్రయోఽన్యోన్యం  విరుద్ధః  । సత్త్వముత్కటఞ్చేద్ రజస్తమసీ అభిభవతి ।
యథాసూర్యతేజో నక్షత్రవహ్న్యాదికమభిభవతి  । రజస్యుత్కటేఽప్యేవమ్ ।యది
విమృశ్యతే త్రిగుణవైషమ్యాది  , [తదా]బుద్ధిసర్గాః   పఞ్చాశద్భిన్నాః ॥ ౪౬॥
కారికా ౪౭
పఞ్చాశద్భేదానిదానీం వక్ష్యతి ।
॥ పఞ్చ విపర్యయభేదా భవన్త్యశక్తిశ్చ  కరణవైకల్యాత్  ।
అష్టావింశతిభేదా  తుష్టిర్నవధాఽష్టధా   సిద్ధిః  ॥ ౪౭ ॥ ॥

ఛ్: విపర్యయస్య పఞ్చ భేదా భవన్తి అశక్తేరష్టావింశతిః   ।
కరణవైకల్యాత్  తుష్టేర్నవ  సిద్ధేరష్టభేదాః   ॥
విపర్యయస్య పఞ్చ భేదా భవన్తీతి । విపర్యయః పూర్వముక్తః । అధునా
పఞ్చ భేదా ఉచ్యన్తే । (౧) తమః (౨)మోహః (౩)మహామోహః (౪)తామిస్రః  (౫)

అన్ధతామిస్ర  ఇతి ॥ ౪౭॥
కారికా ౪౮
అధునాశక్తిమనుక్త్వా పూర్వం పఞ్చవిపర్యయభేదాన్ ప్రకాశయతి  ।
॥ భేదస్తమసోఽష్టవిధో  మోహస్య చ దశవిధో మహామోహః ।
తామిస్రోఽష్టాదశధా   తథా భవన్త్యన్ధతామిస్రః   ॥ ౪౮ ॥ ॥
ఛ్: ఉక్తాస్తమసోఽష్టభేదా   మోహస్యాష్టౌ మహామోహస్య దశ ।
తామిస్త్రస్యాష్టాదశ   అన్ధతామిస్రస్యాపి   తథా ॥
ఉక్తాస్తమసోఽష్టభేదా   ఇతి ।యది పురుషోఽజ్ఞానేన  విరక్తః
ప్రధానబుద్ధ్యహఙ్కారపఞ్చతన్మాత్రాఖ్యేషు    అష్టసు  ప్రకృతిషు
లీయతే । అయం పురుషోఽలబ్ధమోక్షో [ఽపి] లబ్ధమతిం  కరోతి ।
అష్టవిధబన్ధాదర్శిత్వాత్   । అత ఉచ్యతే అష్టవిధా  దృష్టిస్తమ   ఇతి ।
అవిద్యాయాస్తమ ఇతి నామాన్తరమ్ ।మోహస్యాష్టావితి  । అష్టవిధమైశ్వర్యం 
ప్రాగుక్తమ్  । తత్రోత్పన్నరాగబన్ధా  దేవాదయోమోక్షం న లభన్తే ।
ఐశ్వర్యాసఙ్గేన  సంసారే సంసరణాద్ ఉక్తో మోహస్యాష్టవిధభేదః  । అష్టావాద్యాః
ప్రకృతిబన్ధ  ఇత్యాఖ్యాయన్తే । అష్టావన్తిమా   వికృతిబన్ధ ఇత్యాఖ్యాయన్తే ।
మహామోహస్య దశేతి । పఞ్చతన్మాత్రాణి  సత్త్వలక్షణాని దేవానాం విషయాః ।
ఇమే పఞ్చ విషయాః పఞ్చమహాభూతైః  సంయుక్తాః త్రిగుణలక్షణా  [భవన్తి] ।
ఏషు దశవిషయేషు బ్రహ్మమనుష్యతిర్యగాదయ  ఏతాన్ విహాయ బహిరన్యో
విశిష్టవిషయో  నాస్తి ఇత్యుత్పన్నరాగబన్ధాః  । తదాసఙ్గేన  సామాన్యతో
జ్ఞానమోక్షధర్మరహితా  విషయసక్తా న మోక్షం ప్రార్థయన్తే   । అతో మహామోహ
ఇతి నామ ।తామిస్రస్యాష్టాదశేతి   । అష్టవిధైశ్వర్యే   దశవిధవిషయే న
నివర్తమానే దరిద్ర ఇమాం చిన్తాం కరోతి । దరిద్రోఽస్మి , ఐశ్వర్యం విషయాః
సర్వేఽపి క్షీణా ఇతి । ఇమాం వృత్తిం సంకల్పయతోఽష్టాదశదుఃఖాన్యుద్భవన్తి  ।
ఇమాని దుఃఖాని తామిస్ర ఇత్యాఖ్యాయన్తే । అన్ధతామిస్రస్యాపి   అష్టాదశేతి  ।యథా

ప్రాగుక్తమష్టవిధమైశ్వర్యం    దశవిధో విషయ ఇతి । ఏభిరష్టాదశభిః
సమ్పన్నో మనుష్యో మరణసమయ ఏవం చిన్తాం కరోతి । అహమష్టవిధమైశ్వర్యం 
దశవిషయాంశ్చ త్యజామి । నరకపాలా మాం బధ్వా యమరాజభవనం నయేయురితి ।
అనయా చిన్తయా సంజాతదుఃఖః, న చ సాఙ్ఖ్యమతం  శ్రోతుం  సమర్థః  ।
అతోఽన్ధతామిస్ర  ఇత్యాఖ్యా [దుఃఖస్యాస్య] । ఏవం తమ [ఆది] పఞ్చభేదానాం
ద్విషష్టిభేదా  భవన్తి ॥ ౪౮॥
కారికా ౪౯
అధునాశక్తిభేదానాహ ।
॥ ఏకాదశేన్ద్రియవధా  సహ బుద్ధివధైరశక్తిరుద్దిష్టా     ।
సప్తదశ వధా బుద్ధేర్విపర్యయాత్తుష్టిసిద్ధీనామ్    ॥ ౪౯ ॥ ॥
ఛ్: ఏకాదశేన్ద్రియవధా  బుద్ధివధా  అశక్తిరాఖ్యాతా ।
బుద్ధివధాః  సప్తదశ తుష్టిసిద్ధివిపర్యయాత్   ॥
ఏకాదశేన్ద్రియవధా  ఇతి ।
బధిరత్వాన్ధత్వాజిఘ్రత్వజిహ్వాదుష్టత్వకుష్ఠత్వోన్మాదమూకత్వవక్రత్వపఙ్గుత్వవన్ధ్యత్వోదావర్తాః      
।
ఏతే ఏకాదశేన్ద్రియవధాః  । కథమశక్తిరిత్యుచ్యతే । శ్రవణాసామర్థ్యాద్ 
యావన్మోక్షం లబ్ధుమక్షమః  ।యథా బధిరః పురుషః-అన్యైకవ్యాధినాపి
యోజ్యతామ్- కల్యాణమిత్రం  వదతి । అహం దుఃఖితః కిం కరవాణి ఇతి ।
కల్యాణమిత్ర ఆహ ।సాఙ్ఖ్యజ్ఞానం   పరిగృహీష్వ,దుఃఖక్షయం
దుఃఖపారఞ్చ గత్వా మోక్షం ప్రాప్స్యసి  ఇతి । [స] ప్రతివదతి  ।
నాహం సాఙ్ఖ్యజ్ఞానం   స్వీకర్తుమలమ్ ।గురువచనం న శ‍ృణోమి
ఇతి । అశ్రుత్వా  [గురు]వచనం కుతో జ్ఞానముత్పద్యేత  ।యథా బధిరః
తథా అన్ధాదయోఽపీన్ద్రియవధాన్న   జ్ఞానమధిగన్తుం  సమర్థాః  । న చ
మోక్షమాప్తుమలమ్ ।బుద్ధివధా  అశక్తిరాఖ్యాతా ।బుద్ధివధాః  సప్తదశేతి ।
పశ్చాద్వక్ష్యతే ।
సువర్ణసప్తతిశాస్త్రే  మధ్యమఖణ్డః  ।
కారికా ౫౦
అథ సువర్ణసప్తతిశాస్త్రేఽన్తిమఖణ్డః     ।

sAMkhyakArikAparamArthaTIkA.pdf 49



సాఙ్ఖ్యకారికాపరమార్థటీకా 

తుష్టిసిద్ధివిపర్యయాదితి   । నవవిధతుష్టీనామష్టవిధసిద్ధీనాం    విపర్యయః ।
ఏతత్సప్తదశానాం విపర్యయో బుద్ధివధ  ఇత్యాఖ్యాయతే । ఏకాదశేన్ద్రియవధాః
సప్తదశబుద్ధివధాశ్చేతీమేఽష్టావింశతి  [రశక్తిభేదాః ] ॥ ౪౯॥
నవ తుష్టిభేదాః  కథమ్ । ఆర్యయా వివృణ్వన్నాహ ।
॥ ఆధ్యాత్మిక్యశ్చతస్రః  ప్రకృత్యుపాదానకాలభాగ్యాఖ్యాః  ।
బాహ్యా విషయోపరమాత్పఞ్చ నవ చ తుష్టయోఽభిహితాః  ॥ ౫౦ ॥ ॥
ఛ్:ఆధ్యాత్మిక్యశ్చతస్రస్తుష్టయః   ప్రకృత్యుపాదానకాలభాగ్యాని  ।
బాహ్యాస్తుష్టయః  పఞ్చ విషయోపరమాదాహత్య నవ ॥
ఆధ్యాత్మిక్యశ్చతస్రస్చతుష్టయః   ప్రకృత్యుపాదానకాలభాగ్యానీతి  । ఆధ్యాత్మిక్య
ఇతి [యాః]బుద్ధ్యహఙ్కారమనాంస్యధికృత్య  చతస్త్రస్తుష్టయః   ప్రవర్తన్తే    ।
(౧) ప్రకృత్యా  తుష్టిః  (౨) ఉపాదానాన్వేషణయా తుష్టిః  (౩)కాలేన తుష్టిః
(౪)భాగ్యలాభేన తుష్టిశ్చేతి  । చతసృణాం తుష్టీనాం  ప్రదర్శనాయ  ఏవం
దృష్టాన్తః   క్రియతే  ।యథా బ్రాహ్మణా  గృహం త్యక్త్వా ప్రవ్రజితాః   । [తత్రైకం ]
కశ్చిత్పురుషః పృచ్ఛతి । కిం బుద్ధ్వా  ప్రవ్రజితోఽసి   ఇతి । అయం
ప్రతివదతి  ।జానామ్యేషాం త్రయాణాం  లోకాణాం ప్రధానం  తథ్యం కారణమ్ । అతః
ప్రవ్రజితోఽస్మి   ఇతి । స బ్రాహ్మణః  కేవలం జానాతి ప్రధానం  కారణమితి । న
జానాతి నిత్యమనిత్యం వా సచేతనమచేతనం వా సగుణం నిర్గుణం  వా వ్యాప్యవ్యాపి
వా ఇతి । కిన్తు జానాతి అస్తీతి కారణఞ్చేతి । అతస్తుష్టిర్జాయతే   । స న భవతి
ముక్తః । ఇయం తుష్టిః  ప్రకృత్యా  జాతా । అథ ద్వితీయం బ్రాహ్మణం  పృచ్ఛతి ।
కిం జ్ఞాత్వా  ప్రవ్రజితోఽసీతి   । స ప్రతివదతి  । అహం విజానామి ప్రధానం
లోకకారణమితి ।మోక్షకారణముపాదానమితి చ జ్ఞాతవానస్మి  । ప్రధానం
తథ్యం కారణమితి [జ్ఞానే ] సత్యపి యద్యుపాదానం నాస్తి ।మోక్షో న సిధ్యతి ।
తస్మాదుపాదానం స్వీకరోమి । ఉపాదానం సర్వప్రవ్రజితానుష్ఠానపద్ధ్యత్యనుకరణమ్     ।
[తచ్చ] ఉపకరణం చతుర్విధమ్ । త్రిదణ్డకుణ్డికాకషాయమఙ్గలాని     ।
(౧) భస్మకోశికా (౨)రుద్రాక్షమణిః  (౩) త్రితన్తువేష్టితకాయత్వం 
(౪)మన్త్రపఠనం  (౫) జటాగ్రే కుశవల్లీస్థాపనమితి   । ఏతాని పఞ్చ
శిక్షాపచర్యోపకరణాని అశుద్ధిమపనయన్తీతి  మఙ్గలమిత్యుచ్యన్తే  ।
ప్రాక్  సిద్ధైః  త్రిభిః  సహాష్టోపకరణాని  । ఏభ్యో మోక్షం లప్స్యే ఇత్యనేన
ప్రవ్రజితోఽహమితి   । తస్మాద్వితీయా తుష్టిరుపాదానాఖ్యా  । అనయా తుష్ట్యా  న
మోక్షం లభతే । కేవలం జానాతి ప్రధానం  కారణమితి ।నాధికమ్ । అథ

తృతీయం బ్రాహ్మణం  పృచ్ఛతి । కిం జ్ఞాత్వా  ప్రవ్రజితోఽసీతి   । స ప్రత్యాహ  ।
ప్రధానం  చత్వార్యుపాదానాని కిం కర్తుం సమర్థాని  ।జానామి ఉపాదానం వినాపి
[కాలేన]మోక్షం లప్స్యే ఇతి ప్రవ్రజ్యామిచ్ఛామి   । ఇతి । అయం తృతీయో న
ముక్తో భవతి । కస్మాత్ । పఞ్చవింశతిపదార్థాజ్ఞానాత్   । ఇయం తృతీయా
తుష్టిః  కాలతుష్ట్యాఖ్యా  । అథ పృచ్ఛతి చతుర్థం  బ్రాహ్మణమ్  । కిం జ్ఞాత్వా
ప్రవ్రజితోఽసీతి   । స ప్రత్యాహ  । ప్రధానముపాదానం  కాలో వా కిం కర్తుం సమర్థః  ।
యది భాగ్యలాభహీనః । అహం జ్ఞాతవాన్  భాగ్యలాభాత్ మోక్షం లప్స్య ఇతి ।
అతః ప్రవ్రజితోఽస్మి   । ఇతి । అయం చతుర్థోఽపి  న ముచ్యతే ।జ్ఞానాభావాత్  ।
ఇయం చతుర్థీ తుష్టిర్భాగ్యలాభతుష్ట్యాఖ్యా   । ఏతాశ్చతస్రస్తుష్టయో 
నైమిత్తికాః  సిద్ధాః  ।బాహ్యాస్తుష్టయః  పఞ్చవిషయోపరమాదాహత్య నవేతి ।
బాహ్యాస్తుష్టయః  పఞ్చవిధా భవన్తి । పఞ్చవిషయాణాం దూరత ఉపరమాత్
[అర్జనరక్షణక్షయాతృప్తిహింసాదోషాన్  దృష్ట్వా ] ।యథా ఏకః పురుషః
పఞ్చ బ్రాహ్మణపరివ్రాజకాన్   దృష్ట్వా  క్రమోణోపగమ్య  పృచ్ఛతి ।
ఆదౌ ప్రథమం  బ్రాహ్మణం  పృచ్ఛతి । కిం జ్ఞాత్వా  ప్రవ్రజితోఽసీతి   । స
ప్రత్యాహ  ।లోకే పఞ్చ విషయాః సన్తి । తద్విషర్యార్జనార్థం   వృత్తయః -
యది వా కృషిః యది వా పాశుపాల్యం యది వా రాజసేవా యది వా వాణిజ్యమ్-

సర్వా[స్తా]దుష్కరాః ।తాశ్చతస్రో వృత్తీర్విహాయ  యది వా చౌర్యం క్రియతామ్  ।
ఇయం [అపి] విషయార్జనవృత్తిర్నియమేన  దుష్కరా । స్వపరపీడనాత్ ।
ఏతా వృత్తీ[ర్దుష్కరా ] దృష్ట్వా  ప్రవ్రజ్యామిచ్ఛామి   । అయం పఞ్చమో
బ్రాహ్మణో  న ముక్తో భవతి । అతత్త్వజ్ఞత్వాత్  । అథ ద్వితీయం బ్రాహ్మణం
పృచ్ఛతి । కిం జ్ఞాత్వా  ప్రవ్రజితోఽసీతి   । స ప్రత్యాహ  । అహం జానామి
పఞ్చవిషయా అన్వేషణేన లభ్యన్తే పూర్వవత్కృష్యాద్యుపాయైః  । విషయాన్
లబ్ధ్వా  రక్షణం దుష్కరమ్ । కస్మాత్ । పఞ్చగృహచర్యామిథో విరుద్ధాః  ।
విషయరక్షణేనాత్మా పరశ్చోపహన్యతే । రక్షణదుఃఖదర్శిత్వాత్
విషయోపరతః ప్రవ్రజితోఽహమితి   । అస్య షష్ఠస్యాపి  న మోక్షోఽస్తి ।
అతత్త్వజ్ఞత్వాత్  । అథ తృతీయం పృచ్ఛతి । కిం జ్ఞాత్వా
ప్రవ్రజితోఽసీతి   । స ప్రత్యాహ  । అహమలబ్ధమన్వేష్టుమార్జయితుఞ్చ  
క్షమః । ఆర్జయిత్వా  రక్షామి అక్షయాయ । ఇమే పఞ్చ విషయాః
స్వోపభోగాత్ స్వభావతః క్షీయన్తే । క్షయకాలే మహద్దుఃహముత్పద్యతే  ।
ఏషాం క్షీణవిషయాణామవద్యదర్శిత్వాత్ప్రవ్రజ్యామిచ్ఛామి  । ఇతి । అయమపి న
మోక్షం లభతే । అతత్త్వజ్ఞత్వాత్  । అథ చతుర్థం  పృచ్ఛతి । కిం జ్ఞాత్వా

ప్రవ్రజితోఽసీతి   । స ప్రత్యాహ  । అహమలబ్ధమన్వేష్టుం   శక్త  ఆర్జయామి  ।
అర్జయిత్వా  చ రక్షామి । క్షీణేఽపి పునరార్జయామి  । తథా చేత్ కృతః
ప్రవ్రజితః   । పఞ్చేన్ద్రియాణి  న తృప్తాని । ఉత్తరోత్తరముత్కృష్టాన్వేషిత్వాత్  ।
ఏషామిన్ద్రియాణాం  దోషం పశ్యామి । అతః ప్రవ్రజ్యామిచ్ఛామి   । ఇతి ।
అస్యాష్టమస్యాపి  న మోక్షోఽస్తి । అతత్త్వజ్ఞత్వాత్  । అథ పఞ్చమం పృచ్ఛతి ।
కిం జ్ఞాత్వా  ప్రవ్రజితోఽసీతి   । స ప్రత్యాహ  । అహమలబ్ధలాభాయాన్వేష్టుం 
క్షమః లబ్ధ్వా  రక్షామ్యక్షయాయ । ఉపభుజ్య పునరార్జయితుఞ్చ  క్షమః ।
యద్యుత్కృష్టమిచ్ఛామి  । అహం [త]దపి లబ్ధుం  క్షమః । తథా చేత్కుతః
ప్రవ్రజితః   । విషయా[ర్జన ]వృత్తిచతుష్టయేనాన్యో  హింస్యతే ।యది హింసకో న
[భవామి] ఇయం వృత్తిర్న సిద్ధ్యతి  । కృషికృత్చేత్ వృక్షాన్ ఛిన్ద్యామ్  ।
యోద్ధా చేత్, తదా జనాన్ హన్యామ్ ।యది వాన్యధనాపహర్తా । తదాన్యాన్ వధ్యామ్ ।
యది వా [వణిక్] స్వవాచా మిథ్యా బ్రూయామ్  । ఇతి సర్వే దోషా లోకే విషయేణ
సహోద్యన్తి । అహమేతద్దోషం  జ్ఞాత్వా  ప్రవ్రజ్యామిచ్ఛామి   । అస్య నవమస్యాపి
న భవతి మోక్షః ।బాహ్య[విషయో]ద్వేగాత్తత్త్వజ్ఞానానభ్యాసాత్   । అత
ఉచ్యతే ప్రథమమాధ్యాత్మిక్యశ్చతస్రః   తతః పఞ్చ బాహ్యా ఇత్యాహత్య నవ
తుష్టయ  ఇతి । ఆసాం నవానాం తుష్టీనాం  మహర్షిణా  నవ నామాని స్థాపితాని  ।
విషయమలశోధకత్వాత్ నవ తుష్టయః  సలిలాఖ్యయా ఉచ్యన్తే । (౧)అమ్భః
(౨) సలిలమ్ (౩) ఓఘః (౪) వృష్టిః  (౫)తారమ్ (౬)సుతారమ్ (౭)సునేత్రమ్  (౮)

సుమరీచమ్ (౯) ఉత్తమామ్భసికమితి । ఏతన్ననవతుష్టివిపరీతా  నవాశక్తయ
ఆఖ్యాయన్తే యత్ అనమ్భః యావదనుత్తమామ్భసికమితి ॥ ౫౦॥
కారికా ౫౧
పర ఆహ । ఇమే త్రయో  ధర్మాః సిద్ధ్యా  సహ విరుద్ధాః  । కో ధర్మః
సిద్ధిరిత్యాఖ్యాయతే  । ఆర్యయోత్తరమాహ ।
॥ఊహః శబ్దోఽధ్యయనం  దుఃఖవిఘాతత్రయం  సుహృత్ప్రాప్తిః ।
దానఞ్చ సిద్ధయోఽష్టౌ  సిద్ధేః  పూర్వోఽఙ్కుశస్త్రివిధః  ॥ ౫౧ ॥ ॥
ఛ్:ఊహః శ్రవణమధ్యయనం  దుఃఖవిఘాతత్రయం  సుహృత్ప్రాప్తిః ।
దాననిమిత్తం సిద్ధయోఽష్టౌ  పూర్వే త్రయః  సిద్ధేరఙ్కుశాః  ॥
ఊహః శ్రవణమధ్యయనమ్  ॥దాననిమిత్తం సిద్ధయోష్టావితి   ।
ఆభిరష్టవిధశక్తిభిః   షడ్గతయః  సిద్ధ్యన్తి   ।యథా కశ్చిద్బ్రాహ్మణః

ప్రవ్రజితః   మార్గమధీయాన  ఇమాం చిన్తాం కరోతి । కా వృత్తిరుత్తమా ।
కిం వస్తు సత్యమ్ । కిమత్యన్తం పార్యన్తికమ్ । కిం కృత్వా జ్ఞానం  భవతి ।
ప్రకాశినీం  సిద్ధిఞ్చ  లభతే । ఇత్యేవం కృతోహః జ్ఞానం  లభతే ।
ప్రధానం  భిన్నం బుద్ధిర్భిన్నా ,అహఙ్కారో భిన్నః, పఞ్చతన్మాత్రాణి  భిన్నాని,
ఏకాదశేన్ద్రియాణి  భిన్నాని, పఞ్చమహాభూతాని భిన్నాని, పరమాత్మా భిన్న
[ఇతి] । (౧) పఞ్చమహాభూతేషు దోషమవలోకయతి ।దోషం దృష్ట్వా  ఉద్వేగ
ఉత్పద్యతే । తదా పఞ్చమహాభూతాని త్యజతి । [ఇద]మూహపదమాఖ్యాయతే । (౨)

ఏకాదశేన్ద్రియేషు  దోషమవలోకయతి ।దోషం దృష్ట్వా  ఉద్వేగ ఉత్పద్యతే ।
తదైకాదశేన్ద్రియాణి   త్యజతి । ఇదం ధృతిపదమిత్యాఖ్యాయతే । (౩)
ఏతజ్జ్ఞానవినియోగేన  పఞ్చతన్మాత్రేషు  దోషమవలోకయతి ।దోషం దృష్ట్వా
ఉద్వేగ ఉత్పద్యతే । తదా తన్మాత్రాణి  త్యజతి । [ఇద]ముపగతసమపదమిత్యాఖ్యాయతే
।
(౪)అహఙ్కారేఽష్టైశ్వర్యేషు  చ దోషమవలోకయతి ।దోషం దృష్ట్వా
ఉద్వేగ ఉత్పద్యతే । తదా అహఙ్కారాదీంస్త్యజతి । [ఇదం]ప్రాప్తిపదమిత్యాఖ్యాయతే  ।
(౫)బుద్ధౌ దోషమవలోకయతి ।దోషం దృష్ట్వా  ఉద్వేగ ఉత్పద్యతే ।
బుద్ధిత్యాగం  లభతే । [ఇదం] నివృత్తిపదమిత్యాఖ్యాయతే । (౬) ప్రధానే
దోషమవలోకయతి ।దోషం దృష్ట్వా  ఉద్వేగ ఉత్పద్యతే । తదా ప్రధానం  త్యజతి ।
ఏతత్కైవల్యపదమిత్యుచ్యతే  । స బ్రాహ్మణోఽనేనోహేన  మోక్షం లభతే ।
ఇయం సిద్ధిరూహేన  లబ్దత్వాదూహసిద్ధిరిత్యాఖ్యాయతే   ।ఊహసిద్ధిరుక్తా  । అథ
శ్రవణసిద్ధిః   కథ్యతే ।యథా కశ్చిద్బ్రాహ్మణః శబ్దమధీయానమన్యం
శ‍ృణోతి ।యత్ప్రధానం భిన్నం బుద్ధిర్భిన్నా యావత్పరమాత్మా భిన్న ఇతి ।
ఇమమధ్యయనశబ్దం  శ‍ృణ్వన్ పఞ్చవింశతిపదార్థాన్  బుద్ధవాన్  ।
తదా ఊహపదం ప్రవిష్టః   పఞ్చభూతాని త్యజతి । ధృతిపదం ప్రవిష్ట
ఏకాదశేన్ద్రియాణి  త్యజతి । ఉపగతసమపదం ప్రవిష్టః   పఞ్చ తన్మాత్రాణి
త్యజతి ।ప్రాప్తిపదం  ప్రవిష్టః   అహఙ్కారాదీంస్త్యజతి । నివృత్తిపదం
ప్రవిష్టో  బుద్ధిం  త్యజతి । కైవల్యపదం  ప్రవిష్టః   ప్రధానం  త్యజతి ।
అయం మోక్ష ఇత్యాఖ్యాయతే । శ్రవణసిద్ధిరుక్తా   । అథాధ్యయనసిద్ధిః  ।
అష్ట బుద్ధ్యఙ్గాని   సిద్ధిప్రాపకాణి   సన్తి ।యథా కశ్చిద్బ్రాహ్మణో
గురుకులం గచ్ఛతి । (౧) ప్రీత్యా  శుశ్రూషతే  । (౨) సశ్రద్ధం   తత్త్వం
శ‍ృణోతి । (౩) గృహ్ణాతి  । (౪) స్మృత్వా ధారయతి । (౫) పదార్థాన్
జానాతి । (౬)ఊహతే । (౭)అపోహతి । (౮)యథాభూతమభినివిశతే ।

ఇమాన్యష్ట బుద్ధ్యఙ్గానీత్యుచ్యన్తే   । ఏభిర్బుద్ధ్యఙ్గైః 
పఞ్చవింశతితత్త్వాన్యుపలభతే । షడ్గతీః  ప్రవిశ్య  మోక్షం లభతే ।
[అథ]దుఃఖవిఘాతత్రయసిద్ధిః   । (౧)ఆభ్యన్తరదుఃఖవిఘాతః ।యథా
కశ్చిద్బ్రాహ్మణ ఆభ్యన్తరదుఃఖేన శిరోవ్యాధ్యాదినాభిహతో వైద్యం  గత్వా
లబ్ధవ్యాధ్యుపశమో  [భవతి] । అనేనాభ్యన్తరదుఃఖేన జిజ్ఞాసా  ఉదేతి ।
ఏతద్దుఃఖనిమిత్తనిరోధజ్ఞానాన్వేషణార్థం    సిద్ధగురుకులం  వ్రజతి  ।
అష్టసు  బుద్ధ్యఙ్గేషు   ప్రవర్తతే   । పఞ్చవింశతితత్త్వాన్యుపలభతే ।
షడ్గత్యవలోకనప్రవేశాన్మోక్షం   లభతే । ఇయం సిద్ధిరాభ్యన్తరదుఃఖేన
భవతి ।యథా శారీరం దుఃఖమ్ । తథా మానసం దుఃఖమపి । (౨)

బాహ్యదుఃఖవిఘాతః ।యథా కశ్చిద్బ్రాహ్మణో బాహ్యదుఃఖేనాభిహతో భవతి ।
యదుత మర్త్యపశుపక్షిణాం వృక్షశిలాదిపర్యన్తానామభిఘాతదుఃఖమ్ ।
[తత్] క్షన్తుమశక్నువన్ దుఃఖనిమిత్తనిరోధజిజ్ఞాసాయాం  ప్రవర్తతే   ।గురుకులం
గచ్ఛతి । అష్టబుద్ధ్యఙ్గాన్యభ్యస్యతి    । పఞ్చవింశతితత్త్వాన్యుపలభతే ।
షడ్గత్యవలోకనప్రవేశాన్మోక్షమాప్నోతి   । ఇయం సిద్ధిర్బాహ్యదుఃఖేన  లభ్యతే ।
(౩)ఆధిదైవికదుఃఖ [విఘాతః] ।యథా కశ్చిద్బ్రాహ్మణ ఆధిదైవికేన
దుఃఖేన శీతాతపవర్షాదినాభిహతో  భవతి । తత్సోఢుమశక్నువన్ గురుం
వ్రజతి  । అష్టబుద్ధ్యఙ్గాని    ప్రార్థయతే   । పఞ్చవింశతితత్త్వాన్యుపలభతే ।
షడ్గత్యవలోకనాని  ప్రవిశతి  । అతో మోక్షం లభతే । (౭)సుహృత్ప్రాప్తిరితి ।
అష్టభిర్బుద్ధ్యఙ్గైరప్రాప్తం      జ్ఞానం  కేవలం కల్యాణమిత్రాత్ప్రాప్నోతి  ।
ప్రాప్తే  పార్యన్తికే జ్ఞానే  మోక్షం లభతే । (౮)దాననిమిత్తసిద్ధిః  ।యథా
కశ్చిద్బ్రాహ్మణో జనద్విష్టో జానాత్యన్యం ద్విషన్తమ్ । తస్మాత్ప్రవ్రజతి  ।
ప్రవ్రజితమాచార్యః   సతీర్థ్యా  అపి ద్విషన్తి । న జ్ఞానం  దదతి । స్వయం
జ్ఞాత్వా  [స్వా]ల్పభాగ్యతాం గ్రామాన్తం  గచ్ఛతి వస్తుమ్ । స్వయఞ్చ వదతి
అయం ప్రదేశో  బ్రాహ్మణరహితః  । [అత్ర ] వర్షావాసం  వసామీతి । గత్వోషితో బహు
లభతే భిక్షామ్ । స శిష్టం  సుహృద్భ్యో బన్ధుభ్యో  గోపాలాఙ్గనాపర్యన్తేభ్యః
ప్రత్యర్పయతి  । అస్మిన్ గ్రామే  సర్వేఽపి జనా స్నిగ్ధా భవన్తి । వర్షావాసం
పరిసమీప్సోర్జనాః  సర్వేఽపి త్రిదణ్డమమత్రం    వస్త్రాణ్యన్యాని  చ దదతి ।
[తతః] శక్రోత్సవః  సంనిహితః । తదా జనాన్ దదతి । కో మయా సహ
ఏనముత్సవం ద్రష్టుం   మమ మహాజనపదమాగమిష్యతి ।యది జిగమిషథ,
[యూయం] సర్వే జనా మహ్యం యత్కిఞ్చిద్దత్వా  గచ్ఛత ఇతి । తత్ర గత్వా

గురుకులం ప్రయాతి  । ఉత్కృష్టం  వస్తు సమృద్ధృత్యాచార్యం  సత్కరోతి ।
అవశిష్టాని  క్రమేణ  సహాధ్యాయిభ్యః సంవిభజతి । ఆచార్యః సుహృజ్జనాః
సర్వేఽపి స్నిగ్ధా భవన్తి । తదా గురుర్జ్ఞానం  దదాతి । అనేన జ్ఞానేన
పార్యన్తికం జ్ఞానం  ప్రాప్నోతి  । తదా మోక్షం చ లభతే । ఇయం జ్ఞానలబ్ధా
సిద్ధిః  । ఆసామష్టసిద్ధీనాం   ప్రాచీనైర్మహర్షిభిర్నామాన్తరాణి    స్థాపితాని  । (౧)

స్వతారసిద్ధిః  (౨)సుతారసిద్ధిః  (౩)తారతారసిద్ధిః  (౪) ప్రమోదతారసిద్ధిః 
(౫) ప్రముదితతారసిద్ధిః   (౬)మోహనతారసిద్ధిః  (౭) రమ్యకతారసిద్ధిః
(౮) సదాప్రముదితతారసిద్ధిః   ఇతి । ఆసామష్టాసిద్ధినాం   విపరీతాశ్చేత్,

తదాశక్తయ ఆఖ్యాయన్తే యదుత అతారాశక్తిః యావదసదాప్రముదితాశక్తిః  ।
ఏవమేకాదశేన్ద్రియపాతాదిశక్తయః  సప్తదశబుద్ధివధాదశక్తయశ్చ
అష్టావింశతిరశక్తయో  భవన్తి । ఇమే విపర్యయాశక్తితుష్టిసిద్ధిభేదాః 
పఞ్చాశత్పదార్థా ఉక్తాః ।పూర్వే త్రయః  సిద్ధేరఙ్కుశా  ఇతి ।యథా
మత్తో గజోఽఙ్కుశనియన్త్రితో  న యథేచ్ఛస్వాతన్త్రమాప్నోతి  । ఏవం
పఞ్చవిపర్యయైరష్టావింశత్యశక్తిభిర్నవతుష్టిభిర్నియన్త్రితో    
లోకో న తత్త్వజ్ఞానమధిగచ్ఛతి  ।యది తత్త్వజ్ఞానం  జహాతి తదాష్ట
సిద్ధయో  న భవన్తి । అత ఉక్తం పూర్వే త్రయః  సిద్ధేరఙ్కుశా  ఇతి । అతః
విపర్యయాశక్తితుష్టీస్త్యక్తా   అష్టవిధసిద్ధీర్యన్తేనాభ్యస్యేత్    ॥ ౫౧॥
కారికా ౫౨
పర ఆహ భావైరధివాసితం  లిఙ్గమ్  । అతః సంసరతి సంసారే ఇతి పూర్వముక్తమ్ ।
లిఙ్గం  ద్వివిధమ్ । (౧)సూక్ష్మం లిఙ్గమ్ ,ఆదావుత్పన్నమ్ । (౨)మాతాపితృజం
శరీరమేకాదశేన్ద్రియాణి  చ । ఉభయం సంయుక్తమష్టభిర్భావైరధివాసితమ్  ,

అతః సంసరతి సంసారే । అత్ర సంశయం కిం పూర్వముత్పద్యతే । కిం లిఙ్గం
పూర్వమ్, కిం వా భావాః పూర్వమితి । ఆర్యయోత్తరమాహ ।
॥ న వినా భావైర్లిఙ్గం    న వినా లిఙ్గేన  భావనిర్వృత్తిః ।
లిఙ్గాఖ్యో  భావాఖ్యస్తస్మాద్భవతి ద్విధా సర్గః  ॥ ౫౨ ॥ ॥
ఛ్: వినా భావైర్న  విభక్తం లిఙ్గం  వినా సూక్ష్మలిఙ్గేన  న భావాః ।
లిఙ్గాఖ్యో  భావాఖ్యస్తస్మాత్సర్గో ద్వివిధః ॥
వినా భావైర్న  విభక్తం లిఙ్గమితి  ।యది భావా న సన్తి । లిఙ్గం  న
సిద్ధ్యేత్  ।యథౌష్ణ్యం  వినా నాగ్నిః సిద్ధ్యతి  । వినా సూక్ష్మలిఙ్గేన  న

భావా ఇతి ।భావా లిఙ్గవిరహితాశ్చేత్ , న సిద్ధ్యన్తి   ।యథాగ్నిం వినా
ఔష్ణ్యం  న సిద్ధ్యతి  । ఇమావుభౌ ధర్మౌ పరస్పరాపేక్షౌ అనలౌష్ణ్యవత్  ।
తౌ చ ధర్మౌ యుగపదుద్భవతః యథా గోః శ‍ృఙ్గద్వయమ్  । లిఙ్గాఖ్యో
భావాఖ్యస్తస్మాత్సర్గో ద్వివిధ ఇతి । ప్రకృతివికారస్య  ద్వే ఆఖ్యే స్తః ।
(౧) లిఙ్గాఖ్యః  సర్గః  (౨)భావాఖ్యః సర్గ ఇతి । సంసారస్య సర్గాదావేవ
ద్వైవిధ్యం  సమ్పన్నమ్ ॥ పర ఆహ । అస్య సరస్య కిం ద్వైవిధ్యమేవాస్తి  కిం
వా పునరస్త్యన్యాఖ్యః [సర్గ ] ఇతి । సమాధీయతే ॥
ప్రాచీనమహర్షిభిర్నామాన్తరాణి   స్థాపితాని  । (౧) స్వతారమితి । అయం
పురుషోఽతిమాత్రం  స్వోహతీక్ష్ణః  కేవలం ప్రజ్ఞాం   లబ్ధ్వా  మోక్షం సాధయతి ।
న పరోపదేశేన । అతో వదన్తి స్వతారసిద్ధిరితి  ।స్వోహమాత్రేణ  లబ్ధ్వా
న పరేణ ఇతి స్వతారమ్ । సైవ  ప్రజ్ఞా  । ప్రజ్ఞా  హి ఐహికాన్మోచయిత్వా
ఆముష్మికం ప్రాపయతి  । అతః పరాక్రాన్తకాల   ఇతి వ్యపదిశన్తి । తదా హి
మోక్షో నామ ।మోక్ష ఏవ సిద్ధిరిత్యాఖ్యాయతే  ।హేతుస్తారముచ్యతే । ఫలం
సిద్ధిరుచ్యతే  । ఇమాం తారసిద్ధిం  స్వోహేన లబ్ధత్వాత్  స్వతారసిద్ధిరితి
వదన్తి । పశ్చాత్సప్త తారసిద్ధయ  అభిన్నా నామాన్తరమాత్రేణ  విషమాః ।
(౨)సుతారసిద్ధిరితి  । ఆత్మనా పరేణ [చ] లబ్ధప్రజ్ఞో   మోక్షం
సాధయతి । అయం పురుషః సమృద్ధేన్ద్రియః   కిఞ్చిదవరః పరోపదేశేన
[లబ్ధ ]బహుస్వార్థో మోక్షమాప్తుం శక్నోతి । అతః సుతారసిద్ధిరితి  వ్యపదిశన్తి ।
(౩)తారతారసిద్ధిరితి  । ఏకాన్తతః పరోపదేశేన లబ్ధత్వాత్తారేతి  ।
[అయం] సమృద్ధేన్ద్రియః   తతోఽపి అవరః । (౪) ప్రమోదతారసిద్ధిరితి   ।
అయం పురుష ఆభ్యన్తరదుఃఖేన శిరోవ్యాధ్యాదినాభిహతో గురుం వ్రజతి  ।
చికిత్సాం ప్రార్థయతే   ।తాత్కాలికీమాభ్యన్తరదుఃఖనివృత్తిం లభతే ।
ఇయమేకవిధప్రమోదాయ  భవతి । [అథ] చిన్తయతి । ఇదం నివృత్తిమాత్రం ,
నాత్యన్తికనివృత్తిరితి ।యదా కైవల్యం , తదా తు ఆత్యన్తికనివృత్తిరితి
జ్ఞానాత్  సాంఖ్యాచార్యం వ్రజతి  । ప్రజ్ఞాం   శిక్షతే ।మోక్షసిద్ధిం
ప్రార్థయతే   । పరమం ప్రమోదమాప్నోతి  । అస్మాదుభయవిధప్రమోద [లాభా]త్
ప్రమోదతారసిద్ధిరిత్యాఖ్యా   భవతి । (౫) ప్రముదితతారసిద్ధిరితి   । అయం
పురుష ఆభ్యన్తరబాహ్యోభయవిధదుఃఖాభిహతః [చికిత్సా]చార్యం గత్వా
దుఃఖద్వయస్య చికిత్సాం ప్రార్థయతే   ।యతో దుఃఖద్వయస్య తాత్కాలికీ
శాన్తిః తదైవోభయవిధప్రమోదో   భవతి । నేయమాత్యన్తికీ నివృత్తిరితి

జ్ఞాత్వా  తారసిద్ధిం  శిక్షితుమాచార్యం ప్రార్థయతే   । [సిద్ధి ]లాభాత్ప్రమోదః
ప్రముదితాఖ్యాముపాదత్తే  । (౬)మోహన[తారసిద్ధి ]రితి । అయం పురుషః (౧)

ఆభ్యన్తరదుఃఖం శిరోవ్యాధ్యాది । (౨)బాహ్యదుఃఖమసిగదాది (౩) దైవదుఃఖం
వాతవర్షశీతాతపాది  । ఏతత్సర్వదుఃఖత్రయాభిభూతః  ఆచార్యం గత్వా
చికిత్సాం ప్రార్థయతే   । తచ్చికిత్సా యతో విశిష్యతే । [తతో]మోహనమితి
వ్యపదిశ్యతే । [ఇయం]నాత్యన్తికనివృత్తిరితి జ్ఞాత్వా  ఆచార్యముపగమ్య
శిక్షాభ్యాసాత్తారసిద్ధిం  లభతే । అస్మాన్మోహనతారసిద్ధిరిత్యాఖ్యా  భవతి ।
(౭) రమ్యకతారసిద్ధిరితి  । [అయం పురుష]ఆచార్యానుకమ్పాప్రీతిభ్యాం  తాం
తారసిద్ధిం  శిక్షతే । ఆచార్యాత్తామాఖ్యాముపాదత్తే । (౮) సదాప్రముదితసిద్ధిరితి   ।
అయం పురుషః సర్వద్విష్టో ధనవస్త్రదానం  ప్రతిగృహ్ణాతి   । [తాని] దత్వా
సర్వేషాం స్నిగ్ధో భవతి । సర్వేఽపి తస్య సిద్ధిం  కర్తుమభిలషన్తి ।
అతః సదాప్రముదితతారసిద్ధిరితి   వదన్తి ॥ ఇన్ద్రియవధాదశక్తయ  ఏకాదశ
బుద్ధివశాదశక్తయః  సప్తదశ చాహత్యాశక్తయోఽష్టావింశతిః  ।
పఞ్చవిపర్యయైర్నవతుష్టిభిరష్టసిద్ధిభిః     సహ
పఞ్చాశదన్తత ఉక్తా ఇతి సిద్ధమ్  ॥పూర్వే త్రయః  సిద్ధేరఙ్కుశా
ఇతి పఞ్చవిపర్యయా అష్టావింశత్యశక్తయో   నవతుష్టయశ్చ  । ఇమే
[పూర్వే]అన్తిమాష్టసిద్ధిగజస్యాఙ్కుశాః   । అష్టవిధాః  [సిద్ధయః ]
మోక్షం సాధయితుమర్హన్తి   । త్రివిధా [ఙ్కుశేన]తు న శక్నువన్తి ।యథా
మత్తగజః స్వాతన్త్రార్హోఽఙ్కుశేన   న యథేచ్ఛం స్వాతన్త్ర్యం  ప్రయాతి  ।
తథాష్టసిద్ధయోఽపి   । అవశ్యం తత్త్వజ్ఞానేనాష్టసిద్ధయో    లభ్యన్తే ।
త్రివిధాఙ్కుశేన  తత్త్వజ్ఞానం  న లభ్యతే । అతోఽవశ్యం పూర్వం త్రివిధం
త్యక్త్వా అన్తిమాష్టసిద్ధీర్యత్నేనాభ్యసేత్   ।
పర ఆహ । అథ ప్రథమం  పూర్వపదార్థం  పశ్చాత్ పౌర్వాపర్యం పృచ్ఛామి ।
భావైరధివాసితం  లిఙ్గమ్ ,అతః సంసరతి సంసారే ఇతి పురస్తాదుక్తమ్ ।
భావా అష్టావేవ  యదుత చత్వారో ధర్మాశ్చత్వారోఽధర్మాః । చత్వారో
ధర్మా (౧) ధర్మః (౨)జ్ఞానమ్  (౩) విరాగః (౪) ఐశ్వర్యఞ్చేతి ।
ఏషాం చతుర్ణాం  ధర్మాణాం విపరీతా ఏవ చత్వారోఽధర్మాః । [ఇమే]ఽష్టౌ
భావా ఇత్యాఖ్యాయన్తే ।పూర్వైశ్చతుర్భిః  ధర్మైరధివాసితం  దేవగతిం
ప్రాప్నోతి  । అన్తిమైశ్చతుర్భిరధర్మైరధివాసితం   మర్త్యపశుగతిద్వయం
ప్రాప్నోతి  । అధివాసితం లిఙ్గ [మిత్యత్ర ] లిఙ్గం  ద్వివిధమ్ ।
ప్రధానబుద్ధ్యహఙ్కారపఞ్చతన్మాత్రాణి    సూక్ష్మలిఙ్గమిత్యాఖ్యాయన్తే  ।

పఞ్చతన్మాత్రేభ్య  ఉత్పన్నమేకాదశేన్ద్రియసంయుక్తం  సత్ ఉద్ధితం
స్థూలలిఙ్గమిత్యాఖ్యాయతే   । ఏషామష్టవిధభావానామధివాసితలిఙ్గద్వయస్య   చ
కిం పూర్వముత్పద్యతే । కిమష్టభావాః  కిం పూర్వం కిం వా లిఙ్గద్వయం  పూర్వమితి ।
సమాధీయతే । [అత్ర ] ద్వే వ్యాఖ్యానే స్తః । అష్టభావానాం  లిఙ్గస్య
చ నాస్తి పూర్వాపరభావః । అవశ్యం సంయుక్తాని యుగపదుత్పద్యన్తే ।
యథాగ్నౌష్ణ్యే  న వియోగం లభేతే ।యథా వా గోః శ‍ృఙ్గే
ద్వేఽవశ్యం యుగపత్ప్రాదుర్భవతః । తథాఽష్ట భావా లిఙ్గఞ్చ  ।
యదా ప్రధానబుద్ధ్యహఙ్కారపఞ్చతన్మాత్ర   [రూప]సూక్ష్మలిఙ్గమస్తి  ।
తదావశ్యమష్టసు  భావేషు చతుర్విధాః సన్తి ।యది న సన్తి చత్వారో
ధర్మాః తదా చత్వారో[ఽధర్మాః] సన్తి । ఇతి ధర్మాధర్మాః [సూక్ష్మలిఙ్గాత్ ]

నియమేన న వియోగం లభన్తే । తథా మాతాపితృజాతం స్థూలశరీరమపి  ।
ఏవం లిఙ్గశరీరమపి  అష్టభావేన  నియమేన న వియోగం లభతే ॥
కారికా ౫౩
అస్తి భౌతికాఖ్యస్తృతీయః సర్గః  ।యథాహార్యా ।
॥ అష్టవికల్పో  దైవస్తైర్యగ్యోనశ్చ   పఞ్చధా భవతి ।
మానుష్యకశ్చైకవిధః  సమాసతో భౌతికః సర్గః  ॥ ౫౩ ॥ ॥
ఛ్: దైవగతిరష్టవికల్పా   తైర్యగ్గతిః   పఞ్చవికల్పా ।
మానుష్యకగతిరేకసర్గ ఏవ [ఇతి] సమాసతో భౌతికః సర్గ ఉచ్యతే ॥
దైవగతిరష్టవికల్పేతి   । (౧)బ్రాహ్మః  సర్గః  (౨)ప్రాజాపత్యః  సర్గ (౩)
ఐన్ద్రః  సర్గః  (౪)గాన్ధర్వః  సర్గః  (౫)ఆసురః సర్గః  (౬)యాక్షః సర్గః  (౭)
రాక్షసః సర్గః  (౮) పైశాచః  సర్గః  ఇతి । తైర్యగ్గతిః   పఞ్చవికల్పేతి ।
(౧)చాతుష్పాదః సర్గః  (౨)పాతగః సర్గః  (౩)ఔరగః సర్గః  (౪)
తైర్యఞ్చః  సర్గః  (౫)స్థావరః  సర్గ ఇతి ।మానుష్యకగతిరేకసర్గ
ఏవేతి ।మనుష్యగతేరేకజాతిమాత్రత్వాత్  ।భౌతికస్త్రివిధ  ఉక్తో యదుత
దేవతిర్యఙ్మనుష్యత్రయలిఙ్గభావాస్త్రయ    ఇతి ॥ ౫౩॥
కారికా ౫౪
పర ఆహ । త్రిషు  లోకేషు కుత్ర కిముత్కటముపలభ్యతే । ఆర్యయోత్తరమాహ ।
॥ఊర్ధ్వం  సత్త్వవిశాలస్తమోవిశాలశ్చ మూలతః సర్గః  ।
మధ్యే రజోవిశాలో బ్రహ్మాదిస్తమ్బపర్యన్తః  ॥ ౫౪ ॥ ॥

ఛ్:ఊర్ధ్వం  సత్త్వవిశాలః మూలతః సర్గస్తమోవిశాలః   ।
మధ్యసర్గో రజోవిశాలో బ్రహ్మాదిస్తమ్బపర్యన్తః  ॥
ఊర్ధ్వం  సత్త్వవిశాల ఇతి ।బ్రాహ్మసర్గస్థానాదౌ    సత్త్వమతివిశాలమ్ ।
అత్రాపి  రజస్తమసీ స్తః సత్త్వేనాభిభూతే  । అతో బ్రహ్మాదయో
దేవా బహ్వానన్దమనుభవన్తి  ।మూలతః సర్గస్తమోవిశాల   ఇతి ।యత్
తిర్యక్పక్షిస్తమ్బాదిస్థావరసర్గపర్యన్తః    । అత్ర తమో విశాలమ్ । అత్రాపి
రజస్సత్త్వే స్తః  తమసాభిభూతే । అతస్తిర్యగాదయోమోహబహులాః ।మూలతః
సర్గ ఇతి । త్రిషు  సర్గేషు  తేషాం [తిర్యగాదీనాం]అత్యన్తమధమత్వాన్మూలత
ఇత్యుక్తమ్ ।మధ్యసర్గో రజోవిశాల ఇతి ।మానుషసర్గే రజో విశాలమ్ ।
సత్త్వతమసీ అపి స్తః । రజోబహులత్వాదభిభూతసత్త్వతమస్కత్వాచ్చ
మనుష్యేషు శోకదుఃఖే బహులే ।మనుష్యగతేర్మధ్యేతి నామ ।
తిసృషు గతిషు మధ్యవర్తిత్వాత్ । అన్తిమః సర్గః  కథం స్తమ్బ
ఇత్యుచ్యతే ।యదోషధివనస్పతిపర్వతపాషాణాదయః, ఏభిస్త్రయాణాం
లోకానామవష్టబ్ధత్వాత్   స్తమ్బనామా ఉచ్యతే । ఏవం లిఙ్గసర్గః   భావసర్గో
భౌతికసర్గశ్చ  సర్వథోక్తః । త్రివిధోఽయం  సర్గః  ప్రధానకృత  ఇత్యతః
ప్రధానకార్యమవసితమ్  ।యదుత లోకం సృష్ట్వా  మోక్షం ప్రాప్నోతీతి  ॥ ౫౪॥
కారికా ౫౫
పర ఆహ । త్రిషు  లోకేషు మనుష్యదేవతిర్యక్షు కః సుఖం దుఃఖఞ్చానుభవతి ।
కిం ప్రధానమనుభవతి  కిం వా బుద్ధ్యహఙ్కారపఞ్చతన్మాత్రాణి 
యావదేకాదశేన్ద్రియాణి  అనుభవన్తి కిం వాయం పురుషోఽనుభవతి ।
ఆర్యయోత్తరమాహ ।
॥ అత్ర జరామరణకృతం దుఃఖం ప్రాప్నోతి  చేతనః పురుషః ।
లిఙస్యావినివృత్తేస్తస్మాద్  దుఃఖం సమాసేన ॥ ౫౫ ॥ ॥
ఛ్:అత్ర జరామరణదుఃఖం కేవలం చేతనః పురుషః ప్రాప్నోతి  ।
లిఙ్గస్యావినివృత్తౌ  తస్మాత్సమాసేనోక్తమిదం దుఃఖమ్ ॥
అత్ర జరామరణదుఃఖం కేవలం చేతనః పురుషః ప్రాప్నోతీతి  । త్రిషు  లోకేషు
దుఃఖమస్తి జరాకృతమ్ । వలితత్వక్, పలితం,శ్వాసమోకః,యష్ట్యవలమ్బనం ,
బన్ధుమిత్రైర్లఘ్వీకరణమ్   , ఏవమాదిదుఃఖాని సర్వాణి జరానిమిత్తాని ।

మరణదుఃఖమితి । [యథా] కశ్చిత్పురుషః లబ్ధైష్టైశ్వర్యో   యది వా
పఞ్చసూక్ష్మవిషయానుపలభతే ।యది వా స్థూలవిషయానుపలభతే  । స
మరణముపగతో యమేన గృహ్యతే । అత్ర మరణదుఃఖాఖ్యం దుఃఖమనుభవతి ।
కిఞ్చ సన్తి త్రీణి  దుఃఖాన్యవాన్తరకాలీనాని । ఇమాని దుఃఖాని చేతనః
పురుషోఽనుభవతి । ప్రధానం  స్థూలశరీరఞ్చ  నానుభవతః ।
అచేతనత్వాత్ । అత ఉక్తం పురుషస్య దుఃఖం, న ప్రధానాదీనామితి  ।
పర ఆహ । కియత్కాలం పురుష ఇమాని దుఃఖాన్యనుభవతి । ఉత్తరమాహ ।
లిఙ్గస్యావినివృత్తౌ  తస్మాత్సమాసేనోక్తమిదం దుఃఖమితి । [యదా]

మహదాదిలిఙ్గం  సూక్ష్మశరీరదుఃఖం న నివర్తతే । ఇదం స్థూలశరీరం  లోకే
సంసరతి న నివర్తతే । ఏతాదృశకాలమధ్యే పురుషో దుఃఖమనుభవతి ।యదా
సూక్ష్మస్థూలలిఙ్గం   నివర్తతే । తదా పురుషో ముచ్యతే ।యదాముచ్యతే । తదా
ఏతాదృశదుఃఖాని నాన్తతోఽనుభవతి ।యదా న నివర్తతే సూక్ష్మస్థూలలిఙ్గమ్   ।
తదా న దుఃఖాన్మోక్షమాప్నోతి [పురుషః] । తస్మాత్సమాసేనోక్తం సూక్ష్మలిఙ్గం
స్థూలలిఙ్గఞ్చ   దుఃఖమితి ॥ ౫౫॥

